
ሐሙስ 84ኛ ዓመት  ቁጥር  107 ታኅሣሥ 17  ቀን  2017   ዓ.ም   ዋጋ 34 . 50 ብዕራችን ለኢትዮጵያ ህዳሴ ይተጋል!

ወጪን እና... ወደ ገጽ 8 ዞሯል

አቶ አደም ፋራህ

ጽጌረዳ ጫንያለው 

  ኢትዮጵያ አረንጓዴ ትራንስፖርትን ለማረጋገጥ 
ከሚያስችሏት እንቅስቃሴዎች ውስጥ አንዱ የኤሌክትሪክ 
ተሽከርካሪዎችን በሀገሪቱ ውስጥ ማበራከት  እንደሆነ 

ወጪን እና  አካባቢን የሚታደገው  
የኤሌክትሪክ ተሽከርካሪ

ይገለጻል፡፡ በጉዳዩ ዙሪያም የተለያዩ ተግባራትን 
እያከናወነች ስለመሆኑ ተነግሯል፡፡ ይህ መሆኑ እንደ ሀገር 
ምን ፋይዳ ይኖረዋል? በዘርፉ የሚሠሩ ምሁራን የተለያዩ 
ሃሳቦችን ሰንዝረዋል፡፡ 

 አቶ በርኦ ሀሰን የትራንስፖርትና ሎጂስቲክስ 

ሚኒስቴር ሚኒስትር ዴኤታ ናቸው፡፡ አረንጓዴ ትራንስፖርትን 
እንደ ሀገር መፍጠር በርካታ ጠቀሜታዎች እንዳሉት ይናገራሉ። 
በተለይም በከተሞች አካባቢ ፋይዳው ቀላል እንዳልሆነ 
ይጠቁማሉ፡፡ የአየር ብክለት በስፋት የሚፈጠርባቸው አካባቢዎች 

በጋዜጣው ሪፖርተር

አዲስ አበባ፡-  የብልፅግና ፓርቲ ለሕዝብ ቃል የተገቡ 
ህብረ ብሄራዊ አንድነትን የማጠናከር፣ የዴሞክራሲ 
ግንባታን የማጎልበት፤ ዘላቂ የኢኮኖሚ ዕድገት 
የማስመዝገብና ሌሎች  ሥራዎችን በውጤታማነት  
እየፈጸመ መሆኑን   የፓርቲው ከፍተኛ አመራሮች 
አስታወቁ ።  የፓርቲው  2ኛ ጉባዔ ከጥር 23 እስከ 25 
ቀን 2017 ዓ.ም እንደሚካሄድ ተገለጸ፡፡

የፓርቲው ምክትል ፕሬዚዳንትና በምክትል 
ጠቅላይ ሚኒስትር ማዕረግ የዴሞክራሲ ሥርዓት 
ግንባታ ማስተባበሪያ ማዕከል ኃላፊ አደም ፋራህ ትናንት 
በማህበራዊ ትስስር ገጻቸው ባሰፈሩት መልእክት፤ 
በመጀመሪያው የብልፅግና ፓርቲ ጉባዔ የተወሰኑ 
ውሳኔዎችና የተቀመጡ አቅጣጫዎች ለሕዝብ ቃል 
የተገቡ ሥራዎች በውጤታማነት መከናወናቸውን 
ገልጸዋል።

ብልፅግና ለሕዝብ የገባውን ቃል በውጤታማነት  
እየፈጸመ መሆኑን  አስታወቀ

- የፓርቲው 2ኛ ጉባዔ በመጪው ጥር ወር እንደሚካሄድ ገለጸ

ህብረ ብሔራዊ አንድነትን ማጠናከር የመጀመሪያው 
ጉባዔ   አጀንዳ እንደነበር አንስተው፣ በዚህ ረገድ 
በተለይም በአሰባሳቢ ትርክት ዙሪያ በስፋት በመሠራቱ 

ውጤት እያመጣ መሆኑን ገልፀዋል።  ህብረ ብሔራዊ 
የፌዴራል ሥርዓት ማጠናከር የሚያስችሉ አበረታች 

ብልፅግና ለሕዝብ... ወደ ገጽ 8 ዞሯል8

የመንግሥት 
ኤሌክትሮኒክስ ግዥ 

ሥርዓት በሁሉም 
የፌዴራል ተቋማት  
እየተተገበረ ነው አቶ ተመስገን ጥሩነህ

ወይዘሮ መሠረት መስቀሌ



አዲስ ዘመን   ሐሙስ ታኅሣሥ 17 ቀን 2017 ዓ.ም

ዜና
ገጽ 2

ታምራት ተስፋዬ

አዲስ አበባ፡- ኢትዮጵያ ዓለም አቀፍ   የአካባቢ 
ጥበቃ ስምምነቶችን  ውጤታማ በሆነ መልኩ ለመተግበር  
የምታደርጋቸውን ዘርፈ ብዙ ጥረቶችና ውጤቶች ዓለም 
አቀፉ ማህበረሰብ  በአግባቡ እንዲያውቅ  በጋራ መስራት 
እንደሚገባ  ተገለፀ፡፡

የፌዴራል  አካባቢ ጥበቃ ባለሥልጣንም  የሙቀት 
አማቂ ጋዞች ልቀት ቅነሳን ውጤታማ በሆነ መልኩ 
ተግባራዊ ለማድረግ የሚያስችል የመግባቢያ ስምምነት 
ከኢንዱስትሪ ከግብርና፣ ከውሃና ኢነርጂ፣ ከማእድን፣ 
ከከተማና መሠረተ ልማትና ትራንስፖርትና ሎጂስቲክስ 
ሚኒስቴር እንዲሁም ከኢትዮጵያ ደን ልማት ጋር ትናንት 
ተፈራርሟል፡፡

የኢትዮጵያ አካባቢ ጥበቃ ባለሥልጣን ዋና 
ዳይሬክተር ለሊሴ ነሜ በወቅቱ ለአዲስ ዘመን  
እንደገለፁት፣ ኢትዮጵያ አካባቢን ከብክለትና ከብክነት 
ለመከላከል በተለይም በዓለም አቀፍ ደረጃ የተቀመሩ 
የአካባቢ ጥበቃ ስምምነቶችን  ውጤታማ በሆነ መልኩ 
ለመተግበርና የገባቸውን ቃል ለማክበር ዘርፍ ብዙ 
ጥረቶችን እያደረገች ትገኛለች፡፡

የአካባቢ ጥበቃ ስምምነቶችን ለመተግበር የሚደረጉ ጥረቶች  
ዓለም አቀፍ እውቅና እንዲያገኙ  በጋራ መሥራት ይገባል

ይሁንና ሀገሪቱ አካባቢን ከብክለትና ከብክነት 
ለመከላከል የምትደርጋቸውን ጥረቶችና ዘርፈ ብዙ  
ውጤቶች ዓለም በአግባቡ እንዲያውቅ ከማድረግ አንፃር 
ክፍተቶች መኖራቸውን  አስታውቀዋል፡፡  

‹‹ብዙ እንሠራለን ብዙ እንተጋለን፣ ይሁንና  ትጋትና 
ልፋታችን  መሆን ባለበት ልክ ዓለም እንዲያውቀው 
ማድረግ ያስፈልጋል›› ያሉት ኢንጂነር ለሊሴ፤ ይህን 
ለማድረግም ሁሉም ባለድርሻ አካላት፣ ተቋማትና 
እያንዳንዱ ዜጋ ኃላፊነት እንዳለበት አስገንዝበዋል፡፡

ተቋሙ በብሄራዊም ሆነ በዓለም አቀፍ ደረጃ 
የተቀመሩ የአካባቢ ጥበቃ ስምምነቶችን  ውጤታማ 
በሆነ መልኩ ለመተግበርና ውጤታማነታቸውን ተደራሽ 
ለማድረግ ከመቼውም ጊዜ በላይ በትኩረት እየሠራ 
መሆኑን ያስገነዘቡት ዋና ዳይሬክተሯ፣ በተቋማት መካከል 
ቅንጅታዊ አሠራርን ለማጎልበትም ባለድርሻ አካላት ጋር  
የመግባቢያ ስምምነትን በመፈራረም ወደ ሥራ መግባቱን 
ጠቁመዋል፡፡

በሰባት ተቋማት መካከል የተፈረመው ስምምነትም 
በተለይ የሙቀት አማቂ ጋዞች ልቀት ቅነሳ እና ማረጋገጫ 
ሥራዎች ውጤታማ በሆነ መልኩ ተግባራዊ ለማድረግ 
የሚያስችል መሆኑን ገልጸዋል፡፡

‹‹ኢትዮጵያ እኤአ በ2030 የሙቀት አማቂ ጋዞች 

ልቀትን 68 ነጥብ 8 በመቶ ለመቀነስ ለዓለም አቀፉ 
ማኅበረሰብ ቃል ገብታለች›› ያሉት ኢንጂነር ለሊሴ፣ 
ስምምነቱም ይህን ቃል ለመፈፀም  ከፍተኛ አቅም 
የሚፈጥር መሆኑን አስረድተዋል፡፡

 ስምምነት  በየጊዜው ክትትል የሚደረግበት መሆኑን 
ያስገነዘቡት ኢንጂነር ለሊሴ፣ ተቋማቱም  በልዩ ትኩረት 
ኢትዮጵያን ቃል ከገባችው በላይ ማሳካት እንደምትችል 
ማሳየትና ለዓለም ምሳሌ እንድትሆን ሌት ተቀን 
እንዲተጉም ጥሪ አቅርበዋል፡፡

በፊርማ ሥነ ሥርዓቱ ላይ የተገኙት የሰባቱም 
ተቋማት ኃላፊዎችም፣ ቅንጅታዊ ሥራዎችን በማጎልበት  
ኢትዮጵያ አካባቢን ከብክለትና ከብክነት ለመከላከል 
የምታደርጋቸውን ዘርፈ ብዙ ጥረቶች ለማስቀጠልና 
ውጤቶችንም በሚፈለገው መልኩ ተደራሽ ለማድረግ 
እንደሚተጉ ቃል ገብተዋል

 በሚኒስትሮች ምክር ቤት ደንብ  ቁጥር 545/2016 
ለአካባቢ ጥበቃ ባለሥልጣን ከተሰጡት የተለያዩ 
ሥልጣንና ተግባር መካከል አንዱ የሙቀት አማቂ ጋዞች 
ልኬት ሥራዎችን በማካሄድ  የማረጋገጥ፣ በሌሎች 
የተደረጉ የሙቀት አማቂ ጋዞች ልኬቶችን የማረጋገጥ 
የመቆጣጠር እንዲሁም ለሚመለከተው አካል ሪፖርት 
የማቅረብ ኃላፊነት  አንዱ መሆኑ ይታወቃል።

በኤጀንሲው 
ከተመዘገበው 

ልደት 80 በመቶ 
የጊዜ ገደብ 

ያለፈባቸው ናቸው
ቤዛ እሸቱ
 

አዲስ አበባ፡- በ2017 ዓ.ም በጀት ዓመት   
ሶስት ወራት ከመዘገበው ከ113 ሺህ  በላይ የልደት 
ምዝገባ 80 በመቶ የሚሆኑት   የጊዜ ገደብ 
ያለፈባቸው ምዝገባ መሆናቸውን የአዲስ አበባ 
ከተማ የሲቪል ምዝገባ እና የነዋሪነት አገልግሎት 
ኤጀንሲ አስታውቋል፡፡

የኤጀንሲው የኮሙኒኬሽን ዳይሬክተር 
ወይዘሮ ጀሚላ ረዲ ለአዲስ ዘመን እንደገለጹት፤ 
ወሳኝ ኩነትን በወቅቱ በማስመዝገብ ረገድ መሻሻል 
ቢኖርም አሁንም ከፍተኛ ክፍተት ይታያል። 
አብዛኛው ሕብረተሰብ ኩነቶቹን  በወቅቱ  
እያስመዘገበ አይደለም ፡፡

እንደ ዳይሬክተሯ ገለጻ፤ ጋብቻ፣ ፍቺ፣ ሞትና 
ጉዲፈቻ ባጋጠመ በ30 ቀናት ውስጥ ምዝገባው 
ሲከናወን ወቅታዊ ምዝገባ ይባላል፡፡ 

በበጀት ዓመቱ የመጀመሪያ ሶስት ወራት  
ሁለት ሺህ 471 ጋብቻ፣ 291 ፍቺ፣  አንድ ሺህ 291 
ሞትና 10 ጉዲፈቻ በወቅቱ  ተመዝግቧል፡፡

ልደት ህጻኑ ከተወለደ እስከ 90 ቀን ምዝገባው 
ከተከናወነ ወቅታዊ ምዝገባ ይባላል ያሉት ወይዘሮ 
ጀሚላ፤ በሩብ ዓመቱ 18 ሺህ 330 ልደት በወቅቱ 
ምዝገባቸው መካሄዱን ገልጸዋል፡፡ ከሌሎች 
አገልግሎቶች አንጻር የልደት ተመዝጋቢ ቁጥሩ ከፍ 
ያለ መሆኑን ጠቁመዋል።

ይህም ሆኖ ከተመዘገቡት 16 በመቶ የሚሆኑት 
ብቻ ወቅቱን የጠበቀ ምዝገባ ማካሄዳቸውን 
አመልክተዋል፡፡  ምንም እንኳን ሕብረተሰቡ 
በሆስፒታሎች አገልግሎቱን ማግኘት የሚችል 
ቢሆንም፤ በወቅቱ ልደትን ከማስመዝገብ አንጻር 
ክፍተት እንዳለ አመልክተዋል፡፡ 

እንደ ዳሬክተሯ ገለጻ ፤ጋብቻ፣ ፍቺ፣ ሞትና 
ጉዲፈቻ ኩነቱ ካጋጠመ ከ31 ቀን አንስቶ እስከ 
አንድ ዓመት ምዝገባው ሲከናወን የዘገየ ምዝገባ 
ይባላል፡፡ የልደት ምዝገባ ውልደቱ ከ91 ቀን 
እስከ ዓመት ባለው ጊዜ ሲከናወን የዘገየ ምዝገባ 
ይሆናል፡፡ 

እንደ ወይዘሮ ጀሚላ ማብራሪያ፤ ሁሉም 
ሁነቶች ካጋጠሙ ከዓመት በኋላ ሲመዘገቡ ነባር፤ 
የጊዜ ገደብ ያለፈበት ምዝገባ ነው፡፡ 

ኤጀንሲው በሩብ ዓመቱ ከመዘገባቸው 
ምዝገባዎች  ውስጥ 78 በመቶ የጊዜ ገደብ ያለፈበት 
ምዝገባ ናቸው፡፡ 

ወቅቱን የጠበቀ ምዝገባ ከማከናወን አንጻር 
የልደት ካለፈው ዓመት ተመሳሳይ ወቅት ጋር 
ሲተያይ የ82 በመቶ ብልጫ ሲኖረው፤ የሞትም 
በተመሳሳይ የ57 በመቶ ብልጫ አለው ብለዋል፡፡

ኩነቶችን በወቅቱ ማስመዝገብ ጥቅሙ 
ለግለሰብም፤ ለሀገርም ነው ያሉት ዳይሬክተሯ፤ 
ኩነቶችን በወቅቱ ማስመዝገብ ሕብረተሰቡ ካለው 
ቁጥር ጋር የሚመጣጠን አገልግሎት እንዲያገኝ 
የሚያግዝ በመሆኑ፤ ሕብረተሰቡ በወቅቱ ኩነቶችን 
እንዲያስመዘግብ ጥሪ አቅርበዋል፡፡ 

ሳሙኤል ወንደሰን 

  አዲስ አበባ፦ የማህጸን በር ካንሰር መከላከያ 
ክትባት ከዘጠኝ እስከ 14 ዓመት ከ 177 ሺህ በላይ ለሆኑ 
ታዳጊ ሴት ልጆች በትምህርት ቤቶች፣ ጤና ተቋማት 
እና በጊዜያዊ የክትባት መስጫ ጣቢያዎች እንደሚሰጥ 
የአዲስ አበባ ጤና ቢሮ አስታወቀ።

የቢሮው ኃላፊ ዶክተር ዮሐንስ ጫላ  እንዳስታወቁት፤  
ክትባቱ  በዘመቻ  ከታህሳስ 21  እስከ 25 ቀን 2017 ዓ.ም 
ይሰጣል  ፤ በክትባት ዘመቻውም  177 ሺህ 933 ለሆኑ 
ታዳጊ ሴት ልጆች ክትባቱን እንዲወስዱ ይደረጋል። 

የክትባት ግብዓቶች በየክፍለ ከተማውና ጤና 
ጣቢያዎች በበቂ መጠን መድረሳቸውን የጠቆሙት 
ኃላፊው፤ 381 የክትባት ቡድኖችን በማዋቀርና 
የሚመለከታቸው ሁሉ በትምህርት ቤቶችና ከትምህርት 
ቤት ውጭ የሚገኙ ሴት ልጆችን ተደራሽ ለማድረግ 
አስፈላጊው ቅድመ ዝግጅት መጠናቀቁን ገልፀዋል።

ክትባቱ አንድ ጊዜ ከተወሰደ በቂ እንደሆነ እና 
ድጋሚ መከተብ እንደማያስፈልግ ገልፀው፤ የኤች አይ 
ቪ ቫይረስ ተጠቂዎች ግን ክትባቱን ከወሰዱ ከስድስት 
ወር በኋላ ድጋሚ ሊሰጣቸው እንደሚችል ጠቁመዋል።

በኢትዮጵያ በዓመት ሰባት ሺህ ሴቶች የበሽታው 
ተጠቂ መሆናቸውን፤ ከዚህ ውስጥ አምስት ሺህ  
የሚሆኑት እንደሚሞቱ ያመለከቱት ሃላፊው ፤ በሽታው 
በኢትዮጵያ ከጡት ካንሰር ቀጥሎ በገዳይነቱ በ2ኛ ደረጃ 
ላይ እንደሚገኝ አስታውቀዋል። 

በሽታው በዋናነት የሚከሰተው በግብረ ስጋ 
ግንኙነት በሚተላለፍ ቫይረስ መሆኑንጠቁመው ፣ ከ15 

ከ177 ሺህ በላይ ለሚሆኑ ታዳጊ ሴት ልጆች  
የማህጸን በር ካንሰር ክትባት ሊሰጥ ነው

ዓመት በላይ ከሆኑ ሴቶች ከአምስቱ ፣ አራቱ  ለቫይረሱ 
ተጋላጭ መሆናቸውን ገልፀዋል። 

  የአዲስ አበባ ትምህርት ቢሮ ኃላፊ ዘላለም 
ሙላቱ (ዶ/ር) በበኩላቸው፤ ክትባቱ በሁሉም 737 
ትምህርት ቤቶች ስለሚካሄድ የትምህርት ዘርፉ 
አመራሮች፤ መምህራን፤  ወላጆች ወይም አሳዳጊዎች፤ 
የሚዲያ ተቋማት እና ሁሉም የሚመለከታቸው አካላት 
አስፈላጊውን ትብብር እንዲያደርጉ ጥሪ አስተላልፈዋል። 

  የክትባት ዘመቻ የሚካሄደው ከመማር ማስተማሩ 

ጎን ለጎን እንደሚሆን ገልጸው፣ አብዛኞቹ  ከዘጠኝ 
እስከ 14 ዓመት የእድሜ ክልል ውስጥ የሚገኙ ሴት 
እህቶች በትምህርት ቤቶች ይገኛሉ፣ ይህንን መልካም        
አጋጣሚ በመጠቀም በተሻለ መልኩ ተማሪዎች                         
ጤናቸው እንዲጠበቅ መሥራት ያስፈልጋል ብለዋል። 

 ክትባቱ በትምህርት ቤት የሚሰጥበት ዓላማም 
ጤናቸው የተጠበቀ ተተኪ ትውልድ ለማፍራት 
እንደሆነም የቢሮው ኃላፊ ተናግረዋል። 

- ክትባቱ  ከታህሳስ 21 ጀምሮ ለአምስት ተከታታይ ቀናት ይሰጣል 

ዜና

ማርቆስ በላይ

አዲስ አበባ፡- የዩኒቨርሲቲዎች በጀት ምደባ በተማሪና 
አስተማሪዎች ብዛት ሳይሆን ባስመዘገቡት ውጤት ልክ 
እንደሚሆን የትምህርት ሚኒስቴር አስታወቀ፡፡ ትምህርት 
ሚኒስቴሩ 47 የመንግሥት ዩኒቨርሲቲዎች  ጋር ውጤትን 
ማዕከል ያደረገ የአፈፃፀም ኮንትራት ስምምነት ትናንት 
ተፈራረመ ።

የትምህርት ሚኒስትር ፕሮፌሰር ብርሃኑ ነጋ 
በመድረኩ ላይ እንደገለጹት፣ የዩኒቨርሲቲዎች የበጀት 
ምደባ የሚወሰነው ባላቸው የተማሪና መምህራን 
ብዛት ሳይሆን በሚሠሯቸው ችግር ፈቺ ምርምሮችና 
በሚያወጧቸው ብቁ ተማሪዎች ይሆናል፡፡

ዩኒቨርሲቲዎች የሚመደብላቸው በጀት ባስመዘገቡት 
ውጤት ልክ ይሆናል ያሉት ሚኒስትሩ፥  ዝቅተኛ 
አፈፃፀም ያስመዘገቡ እኩል በጀት የሚመደብበት አሠራር 
እንደሚቀር አመልክተዋል ።

ከፍተኛ የትምህርት ተቋማትን በመሠረታዊነት 
ለመቀየር የትምህርት ጥራትን ማስጠበቅ ወሳኝ ነው 
ያሉት ሚኒስትሩ፣ ብቃት ያለው የሰው ሃይል ለማፍራትና 
ችግር ፈቺ የምርምር ሥራዎችን ለማውጣት ጥራት ላይ 
መሥራት ግዴታ ነው ብለዋል፡፡

የትምህርት ዘርፉ ላይ የገጠሙ ችግሮችን ለመቅረፍ 
ተግባራዊ እየተደረገ ለሚገኘው ሪፎርም አካል እንደሆነ 
በመግለጽ፣ በሀገር የተጀመሩ የለውጥ ሥራዎች ውጤታማ 
እንዲሆኑና የዜጎችን ሕይወት እንዲቀይሩ ሁሉም ተቋም 
ኃላፊነቱን በአግባቡ መወጣት እንዳለበት ገልጸዋል፡፡

የስምምነቱ ዓላማ በከፍተኛ ትምህርት ተቋማት 

ለዩኒቨርሲቲዎች በጀት የሚመደበው በተማሪ ብዛት ሳይሆን 
ባስመዘገቡት ውጤት ልክ ሊሆን ነው

ላይ የትምህርት ጥራትን መፍጠር መሆኑን በመግለጽ፣ 
ተማሪ በተማረበት የትምህርት ዘርፍ እውቀት፣ ክህሎትና 
አስተሳሰብ ያለው ዜጋ መፍጠር እንደሚያስችል 
ተናግረዋል።

የዩኒቨርሲቲዎች ተልዕኮ ሀገርን ወደፊት ሊወስዱ 
የሚችሉ ጥራት ያላቸው ምርምሮች ማውጣትና ብቁ 
ተማሪዎችን ማፍራት ነው ያሉት ሚኒስትሩ፣ ይህ ለማሳካት 

ጥራት ያለው ትምህርት ለተማሪዎች ማቅረብ ሲቻል ነው 
ብለዋል፡፡

ስምምነቱ ትስስርንና ተጠያቂነትን ለማረጋገጥ 
እንደሚያስችል ጠቅሰው፣ ተቋማቱ እንደ ሀገር መድረስ 
የሚፈለገውን እድገት እንዲያግዙ የሚያስችል መሆኑን 
ገልጸዋል።

የምንሠራቸው ምርምሮችና የምናስተምራቸው 

ኢያሱ መሰለ

አዲስ አበባ ፡- በድንገት የሚከሰቱ  የተፈጥሮም 
ሆነ ሰው ሠራሽ  አደጋዎች አፋጣኝ ምላሽ መስጠት 
እንዲያስችለው በ18ሺ ሄክታር መሬት ላይ ሰብሎችን  
እያለማ  መሆኑን የኦሮሚያ ክልል ቡሳ ጎኖፋ አስታወቀ:: 
ለዘጠኝ ሚሊዮን ተማሪዎች የምገባ አገልግሎት 
ለመስጠትም እየሠራ መሆኑን  ገለጸ::    

የኦሮሚያ ክልል ቡሳ ጎኖፋ  ኃላፊ አቶ ሞገስ ኤዳኢ 
ለአዲስ ዘመን   እንደገለጹት ፤ ተቋሙ በክልሉ ለሚከሰቱ 
ሰው ሠራሽና የተፈጥሮ አደጋዎች አፋጣኝ ምላሽ 
ለመስጠት እንዲያስችለው  በተለያዩ አካባቢዎች በ18ሺ 
ሄክታር መሬት ላይ ሰብሎችን እያመረተ ይገኛል::  

የክልሉ ቡሳ ጎኖፋ  አጠቃላይ 43ሺ ሄክታር መሬት 
የማረስ እቅድ እንዳለው  የገለጹት አቶ ሞገስ፤  ከዚህ 
ውስጥ 24 ሺህ ሄክታሩን የክልሉ ቡሳ ጎኖፋ ራሱን 
ችሎ ለማልማት እየተንቀሳቀሰ እንዳለና  ቀሪው በወረዳ 
ደረጃ በሚገኙ የተቋሙ ቢሮዎች በኩል እንደሚለማ 
አስረድተዋል::

በዘንድሮው ዓመት አጠቃላይ በ18ሺህ ሄክታር 
መሬት ላይ ማልማት እንደተቻለ ጠቅሰው፤ እስከ አሁንም 
አምስት ሺህ ኩንታል ምርት እንደተሰበሰበ ፤  በቀጣይም 
የሚሰበሰቡ ምርቶች እንዳሉ ገልጸዋል::  

	 እንደሀገር ከተያዘው አቅጣጫ አንጻር መርሃ-
ግብሩን ከግብርና ቢሮ ጋር በመቀናጀት የከተማ እና የገጠር 
ልማታዊ ሴፍቲኔት በጋራ የሚያካሂዱት እንደሆነም 

ተናግረዋል::  
በሌላ በኩል የክልሉ ቡሳ ጎኖፋ  በዘንድሮው ዓመት 

በ15 ቢሊዮን ብር ዘጠኝ ሚሊዮን ተማሪዎችን ለመመገብ 
አቅዶ እየተንቀሳቀሰ መሆኑንም አቶ ሞገስ  ተናግረዋል፤  
ከታረሰው መሬት 8 ሺህ ሄክታሩ  ለተማሪዎች ምገባ 
የሚውል ስለመሆኑም አመላክተዋል:: 

እርሻው ዘግይቶ የተጀመረ መሆኑን ተከትሎ 
ምገባውን በእርሻ ገቢ ብቻ መሸፈን አይቻልም ያሉት 
አቶ ሞገስ ፤ ተቋሙ ተጨማሪ ሀብት በማሰባሰብ እቅዱን 
ለማሳካት እየጣረ ስለመሆኑ አስረድተዋል:: እስከ አሁንም 
የእቅዱን 50 በመቶ አሳክቷል ብለዋል::     

የክልሉ ቡሳ ጎኖፋ 26 ሚሊዮን አባላትን እንዳፈራ 
ተናግረው፤ ከአባላት መዋጮ እና ሀብት በማሰባሰብ 
ሂደት የሚገኘው ገንዘብ ለተቸገሩ ወገኖች የማድረስ፤ 
ተማሪዎችን የመመገብ እና ሕዝቡም እርስ በእርሱ 
እንዲደጋገፍ የማድረግ ሥራ እንደሚሠራ ተናግረዋል::

በአንዳንድ ወረዳዎች ትርፍ የእርሻ መሬት 
አለመኖር፣ የዝናብ እጥረት መከሰትና እና ግጭቶች 
መኖራቸው  መሬቱን ሙሉ ለሙሉ ለማልማት ተግዳሮት 
እንደሆኑባቸው ተናግረዋል:: 

አስቀድሞ ለህብረተሰቡ ግንዛቤ በማስጨበጥ ፤ 
ትክክለኛ ተረጂዎችን በመለየት እና በዘንድሮው ምርት 
ላይ ግምገማ በማድረግ በክልሉ የተረጂዎችን ቁጥር ከ2 
ነጥብ 9 ሚሊዮን ወደ 580 መቀነስ እንደተቻለ አቶ ሞገስ 
አስረድተዋል:: የክልሉ አደጋ መከላከል  ቡሳ ጎኖፋ በሚል 
ስያሜ እንደሚጠራ ይታወቃል::

ተማሪዎች የነገዋን ኢትዮጵያ የሚያስቀጥሉ መሆን አለባቸው 
ያሉት ፕሮፌሰር ብርሃኑ፣ ስምምነቱ የከፍተኛ ትምህርት 
ተቋማት በትክክለኛ መንገድ የሚሠሩና ተጠያቂነት 
ያለባቸው እንዲሆኑ የሚያስችል እንደሆነ አመልክተዋል፡፡

በከፍተኛ ትምህርት ተቋማት የሚደረገው ሪፎርም 
ራስ ገዝ ዩኒቨርሲቲዎችን ለመፍጠር መሆኑን ጠቅሰው፣ 
የትምህርት ዘርፉም ውጤት በሚያመጡ ሰዎች መመራት 
እንዳለበትም ጠቁመዋል፡፡

የከፍተኛ ትምህርት ልማት ዘርፍ ሚኒስትር ዴኤታ 
አቶ ኮራ ጡሹኔ በበኩላቸው፣ሥራን በውጤት የመለካት 
ስምምነት የከፍተኛ ትምህርት ተቋማት ውጤት ላይ 
መሠረት ያደረገ አሠራርና ዕቅድ እንዲኖራቸው የሚያስችል 
ነው ብለዋል፡፡

ዩኒቨርሲቲዎች ለትምህርት ጥራትና ምርምር  
በሚኖራቸው ሁለንተናዊ እንቅስቃሴ ላይ ተጨባጭ 
ውጤት እንዲያስመዘግቡ የሚያስችል መሆኑን ጠቅሰው፣ 
የአፈፃፀም ኮንትራት ውል  ሥራን ማዕከል ያደረገው መሆኑን 
ተናግረዋል፡፡

ስምምነቱ ተቋማቱ በኮንትራት ውሉ መሠረት 
ሥራዎችን እንዲፈጽሙና አፈጻጸማቸውን በቀላሉ ለመለየት 
የሚያስችል ይሆናል ያሉት አቶ ኮራ፣ ዩኒቨርሲቲዎች 
የተሰጣቸውን ኃላፊነት በሚለካ መልኩ እንዲፈጽሙና 
ተጨባጭ ውጤት እንዲያስገኙ በማሰብ የተደረገ ስምምነት 
ነው ብለዋል፡፡

የስምምነቱ አተገባበር እቅድን፣ ውጤትና ግምገማን 
ማዕከል ያደረገ መሆኑን ጠቅሰው፣ ውጤቱ በዓመት 
የሚገመገም ሲሆን በቁጥር የሚገለጽ የአፈጻጸም ውጤት 
እንደሚኖረው ገልጸዋል፡፡ 

ተቋሙ ለድንገተኛ አደጋዎች ምላሽ ለመስጠት 
በ18ሺህ ሄክታር መሬት ላይ ሰብሎችን  

እያለማ ነው
- ለዘጠኝ ሚሊዮን ተማሪዎች የምገባ አገልግሎት ለመስጠት እየሠራ ነው  

መዓዛ ማሞ

አዳማ፡- በዚህ ዘመን ችግሮች መፈታት ያለባቸው  
በጠብመንጃ ሳይሆን በምክክር  እንደሆነ   የተለያዩ 
የፖለቲካ ፓርቲ ተወካዮች አስታወቁ ። በትጥቅ ትግል ላይ 
ያሉ ወገኖች የሰላምን አስፈላጊነት በመረዳት ወደ ሀገራዊ 
ምክክሩ እንዲመጡ ጥሪ አቀረቡ።

 የነጻነት እና እኩልነት ፓርቲ የኦሮሚያ ክልል 
ምክትል ሊቀመንበር አቶ ሙፍታ ኡዲን ለአዲስ ዘመን  
እንዳስታወቁት ፤ ሀገራዊ ምክክር ችግሮችን በውይይት 
ለመፍታት ቁልፍ ነገር ነው። ሀገራዊ ምክክሩ እንደ ፖለቲካ 
ፓርቲ ለረዥም ጊዜ ስንመኘው እና ስንጠይቀው የቆየነው 
ጉዳይ ነው ፡፡ አሁን ባለንበት የሠለጠነ ዘመን ችግሮች 
መፈታት ያለባቸው  በጠብመንጃ ሳይሆን በጠረጳዛ ዙሪያ 
ምክክር  ነው።

  ከ50 ዓመት በፊት ትግል የጀመሩ ሰዎች እንዲሁም 
ወጣቶች አሉ የሚሏቸውን ችግሮች ነቅሰው በማውጣት 
በሀገራዊ ምክክሩ ዘላቂ መፍትሄ እንዲያገኙ በጋራ እየመከሩ 
መሆኑን ያመለከቱት የፓርቲ ተወካዮች  ፤ ችግሮችን 
በውይይት ለመፍታት ሁሉም ተባባሪ መሆን እንዳለበት  
አስገንዝበዋል።

  በትጥቅ ትግል ላይ የነበረው የኦሮሞ ነጻነት ሠራዊት 
ሰላምን መርጦ የሰላም ስምምነት ማድረጉ እና  በኦሮሚያ 
አጀንዳ የማሰባሰብ መድረክ ተወካዮቹ መሳተፋቸው ትልቅ 
ነገር  ፤ ሌሎች በትጥቅ ትግል ላይ ያሉ ወገኖችም የሰላምን 
አስፈላጊነት በመረዳት ወደ ሀገራዊ ምክክሩ እንዲመጡ ጥሪ 
አቅርበዋል።

የወሎ ሕዝቦች ዴሞክራሲያዊ ፓርቲ ተወካይ የሆነው 
አቶ መሀመድ ጎሮ በበኩላቸው ፣   ሀገራዊ ምክክሩ እንደ 
አገር  መግባባት ላይ  ያልተደረሰባቸው ጉዳዮች ቀርበው 
በውይይት የሚፈቱበት ትልቅ ሀገራዊ መድረክ እንደሆነ 
ጠቁመዋል ።

ችግሮችን በሀገራዊ ምክክር መፍታት እየተቻለ 
በመሣሪያ አፈሙዝ ለመፍታት የሚደረግን  ጥረት  
አናምንበትም ያሉት  አቶ መሀመድ፤ በትጥቅ ትግል ላይ 
የሚገኙ አካላትም ከኦሮሞ ነጻነት ሠራዊት በመማር  ወደ 
ሰላማዊ  አማራጭ መምጣት እንዳለባቸው አመልክተዋል።

በሀገራዊ ምክክር መድረኩ እንደ ፖለቲካ ፓርቲ ለሕዝብ 
እና ለሀገር ይጠቅማሉ ያልናቸውን አጀንዳዎች ለይተን 
አቅርበናል ያሉት  አቶ መሀመድ፤   ነጻና ዴሞክራሲያዊ 
በሆነ መንገድም ምክክር ማድረጋቸውን ገልጸዋል። ሀገራዊ 
ምክክሩም ሀገሪቷ ያለባትን ችግሮች  በዘላቂነት ይቀርፋል 

"ችግሮች መፈታት ያለባቸው  በጠብመንጃ 
ሳይሆን በምክክር ነው"

 - የፖለቲካ ፓርቲዎች

ብለው  እንደሚያምኑ  ገልጸዋል።
ሌላኛዋ የነጻነት እና እኩልነት ፓርቲ ተወካይ 

ወይዘሮ ኦስኒያ ኡመር በበኩላቸው  ፤ ሀገራዊ ምክክሩ 
ችግሮችን በሰላማዊ መንገድ በመፍታት ፋይዳው የጎላ 
እንደሆነ አመልክተዋል ። እንደ ፖለቲካ ፓርቲ በምክክሩ 
የሚጠበቅብንን አስተዋጽኦ አበርክተናል ብለዋል።

 ግጭቶችን በጠበንጃ  ለመፍታት መሞከር በሕዝብና 
በሀገር ላይ  ብዙ ኪሳራ ያደርሳል፡፡ ከዚህ ይልቅ ሁሉንም 
አትራፊ ወደሚያደርገው  ምክክር  መምጣት  ተገቢ ነው  ፤ 
ታጥቀው እየተንቀሳቀሱ  ያሉ  አካላትም  ችግሮች በውይይት 
እንደሚፈቱ በማመን ወደ ሰላም አማራጭ በመምጣት   
በምክክሩ  እንዲሳተፉ ጥሪ አቅርበዋል።

አቶ ሙፍታ ኡዲን

ወይዘሮ ኦስኒያ ኡመር

አቶ መሀመድ ጐሮ

ፕሮፌሰር ብርሃኑ ነጋ 

ነፃ ሃሳብርዕሰ አንቀፅ ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 

የሚሰጡበት ነው። በዓምዱ ላይ የሚወጡ ጽሁፎች 
የዝግጅት ክፍሉን አቋም አያመለክቱም። 

የሶስተኛ ወገን አጀንዳን ያስጣለ 
ትክክለኛ መንገድ!

የኢትዮጵያ የውጭ ጉዳይ ፖሊሲ በፉክክር እና በትብብር መካከል ሚዛን በመጠበቅ፣ ተቃርኖዎችን 
በማስታረቅ የሚጓዝ ነው። ዜጋ ተኮር ዲፕሎማሲን  መሠረት ያደረገ ፤ ጎረቤት ሀገራትን የሚያስቀድም  ፣ 
ለቀጣናዊ ትብብርና  ኢኮኖሚያዊ  ውህደት ትኩረት  የሚሰጥም ነው።  ብሔራዊ ክብርን በማስጠበቅ ሉዓላዊነቷ 
የተረጋገጠ፣ ታፍራና ተከብራ የምትኖር ጠንካራ ሀገር የመፍጠር ተልዕኮንም  የተሸከመ ነው።

 የሀገሪቱ የውጭ ግንኙነት ፖሊሲ የአስተሳሰብ መሠረትም ጥቅምን ማሳደድ ላይ  ያተኮረ ሳይሆን ፤  ግንኙነትን 
እና መልካም ትብብርን የሚያስቀድም ፤ የሀገሪቷን እሴቶች ተከትሎ በትብብርና በንግግር መንቀሳቀስ  ብሔራዊ 
ጥቅሞችን  በተሻለ መልኩ ማስከበር ያስችላል ብሎ የሚነሳ እና ይህንኑ የሚያበረታታ ነው።

 ይህን የውጪ ፖሊሲ እሳቤ መሠረት በማድረግም  መንግሥት  ላለፉት አምስት ዓመታት  ከጎረቤት ሀገራት 
ጋር ያለን  ግንኙነት በመተባበር ላይ የተመሠረተ እንዲሆን እየሠራ ነው። የኢትዮጵያና የጎረቤቶቿ እጣ ፈንታ 
የተሳሰረ መሆኑን በአግባቡ በመረዳትም የጋራ ጥቅማችንን መሠረት ባደረገ የመተጋገዝና የትብብር መንፈስ 
እየተንቀሳቀሰ ነው።

በቀጣናው ከሚገኙ   ጎረቤት    ሀገራት ጋር የሚፈጠር የትኛውም ዓይነት ግንኙነት በጋራ ጥቅም ላይ ተመስርቶ 
በሂደት ወደ  ጠንካራ ምጣኔ ሀብታዊ ጥምረት እንዲያድግ  ፤ አስፈላጊውን ዲፕሎማሲያዊ ጥረት እያደረገም ነው። 
በዚህም በተጨባጭ የሚታዩ  ለውጦቶች እየተስተዋሉ ቢሆንም ፤ ፈተናዎችም  አልታጡበትም፤

  የቀጣናውን  ሰላም እና  መረጋጋት እንደ አንድ የብሔራዊ ጥቅም  ስጋት አድርገው የሚመለከቱ ኃይሎች ፤ 
በአንድም ይሁን በሌላ የአካባቢው ሀገራት ሕዝቦች አበክረው  የሚፈልጉት ሰላም እና ልማት  እውን እንዳይሆን  
እየተንቀሳቀሱ  ነው። የቀጣናውን ሀገራት ሕዝቦች አብሮ የመልማት ዕጣ ፈንታ የሚፈታተኑ ተግባራትን ሲከውኑ  
ማየትም የተለመደ ሆኗል ።

 ከትናንት  ስህተቶች  መማር ያልቻሉ እነዚህ ኃይሎች ፤ በሌሎች ውድቀት ቆመው ተስፋ የሚያደርጉት 
የጥፋት ህልማቸው በየትኛውም መንገድ ማንንም ሊያተርፍ የማይችል   “እኔ ከሞትኩ ሰርዶ አይብቀል”  አይነት  
የቀጣናውን  ሀገራት ሕዝቦች ማህበራዊ ሥነልቦና የሚመጥን አይደለም ።

 የአካባቢው ሀገራት ሕዝቦች በታሪክ አጋጣሚ  በድንበሮች ተካልለው ፣   ሁለት  እና  ሦስት  ሀገር ሆነው  
ይቁሙ እንጂ ፤ ከድንበሩ በላይ አንድ የሚያደርጋቸው ማኅበረሰባዊ ማንነትን የሚጋሩ ፤ በባህል፣ በቋንቋ  ከዚያም 
ባለፈ  በደም የተሳሰረ ግንኙነት ያላቸው  ሕዝቦች ናቸው ። 

ኢትዮጵያውያን ይህንን የአደባባይ እውነታ  ታሳቢ በማድረግ   ከትናንት  በተሻለ መልኩ በጎረቤት ሀገራት 
መካከል መተማመን እንዲሰፍን  ፤ ሀገራቱ  ያላቸውን አቅም አቀናጅተው ሕዝቦቻቸው የሚፈልጉትን ሰላም እና 
ልማት  በራሳቸው ማምጣት እንዲችሉ  ከፍ ባለ እምነት እና መነቃቃት  እየተንቀሳቀሱ ነው። ይህንንም  በውጪ 
ፖሊሲያቸው  በግልጽ ከማስፈር ባለፈ በዕለት ተዕለት እንቅስቃሴያቸው በተጨባጭ  የሚስተዋል  ነው።

  እንደ ሀገር  በአካባቢው ዘላቂ ሰላም ለማምጣት የሚከፍሉት የሕይወት  መስዋዕትነትም  ሆነ ፤ ሀገራቱ 
ያላቸውን የተፈጥሮ ፀጋዎች  በአግባቡ ተረድተው፤ እነዚህን ጸጋዎች በጋራ አልምተው ከድህነት እና ከኋላ ቀርነት 
መውጣት የሚችሉበትን  የጋራ  አቅም  ለመፍጠር የምታደርገውም ጥረት የዚሁ እውነታ  አንድ አካል ነው። 

ደህንነቱ የተጠበቀ እና አስተማማኝ  የባህር በር እንዲኖራት ያቀረበችው ጥያቄም  ቢሆን  በሰላማዊ መንገድ 
ብቻ የሚሳካ ፤ የአካባቢውን ሀገራት ያላቸውን  የተፈጥሮ ጸጋዎች  በጋራ አልምተው፤  የጋራ የኢኮኖሚ ተጠቃሚ 
የሚያደርጋቸው ነው።  ጉርብትናቸውንም  ፣ ስትራቴጂክ  ወደ ሆነ አጋርነት  ማሸጋገር የሚያስችል ነው ።

 በቀጣናው ሀገራት መካከል  በሂደት  መተማመንን ከመፍጠር ባለፈ በቀጣይ  ጠንካራ ኢኮኖሚያዊ ውህደት 
ማምጣት የሚያስችል  የትልቅ ተስፋ ጅማሬም  ነው። ይህንን  ሰላማዊ  ጥያቄ በአግባቡ ተረድቶ  ምላሽ መስጠትም 
የቀጣናው ሰላም እና ዕድገት ከማንም በላይ ከሚመለከታቸው  የአካባቢው ሀገራት መንግሥታት የሚጠበቅ ነው ። 

የኢትዮጵያን  ሰላማዊ ጥያቄ በማወቅም ይሁን ባለማወቅ ከሶስተኛ ወገን  አጀንዳ ጋር አስተሳስሮ ለመሄድ 
የሚደረግ ጥረት  የቀጣናውን ሀገራት ሕዝቦች  የሰላም እና የመልማት ጥያቄ  ሊያስተናግድ የሚችል አይደለም። 
ከዚህ ይልቅ  የቀጣናው ሀገራት ሕዝቦች  ላልተገባ ችግር የሚዳርግ፤ በሕዝቦች መካከል ሊኖር የሚገባውን  
መተማመን  በማደብዘዝ  የጋራ እጣ ፈንታቸውን  የሚገዳደር  ነው።

የአንካራው ስምምነት ሆነ ስምምነቱን ለመተግበር ፤ በኢትዮጵያ እና በሶማሊያ  መንግሥታት መካከል 
እየተደረገ ያለው አሁናዊ  ጥረት  ፤  ይህን እውነታ በተጨባጭ ከመረዳት የሚመነጭ ፤ ከሁሉም በላይ የሶስተኛ 
ወገን አጀንዳን በመጣል ፤ የሀገራቱን  ሕዝቦች የሰላም እና የመልማት ጥያቄ   ለመመለስ የሚያስችል ትክክለኛ 
አካሄድ ነው! 

 ኢትዮጵያ እና ፈረንጅ (ፍራንች)
ሚሊዮን ሺበሺ

ኢትዮጵያ ባለ ነጭ ቆዳ  የሆነውን ማህበረሰብ   
ሁሉ በፈረንሳይ ወክላ የምትጠራ ሀገር ናት፡፡ ይህም 
የኢትዮጵያና ፈረንሳይን ግንኙነት ለየት የሚያደርገው 
ዘመናዊው ዲፕሎማሲያዊ ግንኙነት ብቻ አለመሆኑ ነው። 
ሕዝባዊ፣ ታሪካዊና ተረካዊ ይመስላል፡፡ በተረክ ሲወርድ 
ሲወራረድ የመጣ ትስስር ያለው ነው፡፡ 

  እንደሚታወቀው እኛ ኢትዮጵያውያን ነጮችን 
(በተለይም አውሮፓና አሜሪካውያንን) ‹‹ፈረንጅ›› ብለን 
እንጠራለን፡፡ ሌሎች የዓለም ሀገራት ‹‹ነጮች›› እያሉ ነው 
የሚጠሯቸው፡፡ ምንም እንኳን በኢትዮጵያም የተማሩ 
የሚባሉት እና የውጭ ሀገራት የቆይታ ጊዜ ያላቸው 
ሰዎች ‹‹ነጮች›› እያሉ ቢጠቀሙም የገጠሩ ክፍል ግን 
‹‹ፈረንጅ›› እያለ ይጠራቸዋል፡፡ በዚህም ምክንያት ልማድ 
ሆኖ ‹‹በፈረንጆች አቆጣጠር፣ የፈረንጆች አዲስ ዓመት፣ 
የፈረንጆች ገና…›› እንላለን፡፡ ለመሆኑ ፈረንጅ ማን ነው?

  ፈረንጅ የሚለው ቃል ‹‹ፍራንች›› ከሚለው ቃል 
የተዋለደ መሆኑን የቋንቋና የታሪክ ባለሙያዎች ይናገራሉ። 
ፍራንች የሚባሉት ደግሞ በአሁኑ አጠራር ‹‹ፈረንሳይ›› 
የሚባሉት ናቸው፡፡ ኢትዮጵያ ለሙሉ ነጮች መጠሪያ 
ያደረገችው ይህ ቃልነው ፤ እውነታው  ኢትዮጵያውያን 
ለመጀመሪያ ጊዜ ያዩት ነጭ ፈረንሳዊ ነበር እንዴ? ያሰኛል።

  ነጮች ኢትዮጵያ ውስጥ መቼም መጥተው ሊሆን 
ይችላል፡፡ ስያሜው የወጣው ግን በነበራቸው ቆይታና 
ቀረቤታ ነው፡፡ ፈረንሳዮች ኢትዮጵያ ውስጥ ሲቆዩ 
‹‹ፍራንች›› እየተባሉ ነበር፡፡ ይህ ቃል እየቆየ ሲሄድ በሐበሻ 
አፍ ‹‹ፈረንጅ›› እየተባለ መጠራት ጀመረ፡፡ በኋላ የሁሉም 
ነጭ መጠሪያ ሆነ ማለት ነው፡፡

  በኢትዮጵያውያን ልማድ ለፈረንጅ ትልቅ ቦታ 
ይሰጣል፡፡ ለምሳሌ የጓሮ አትክልቶችን ሳይቀር ትልልቅ 
የሆኑትን ‹‹የፈረንጅ›› የማለት ልማድ አለ፡፡ የፈረንጅ 
ቲማቲም፣ የፈረንጅ ጎመን፣ የፈረንጅ እንቁላል ይባላል። 
እነዚህን ነገሮች ያነሳናቸው ስለፈረንጅ (ነጮች) 
ለማውራት ሳይሆን፤ የሰሞኑን የኢትዮጵያንና የፈረንሳይን 
ግንኙነት ምክንያት በማድረግ ነገሩ ታሪካዊና ሕዝባዊ 
መሆኑን ለማስታወስ ነው፡፡ 

  አንድ ቃል በማህበረሰብ ተፈጠረ ማለት፣ ያ ነገር 
በሕዝቡ ውስጥ ታሪካዊ ቦታ ነበረው ማለት ነው፡፡ በዚህ 
ምክንያት ኢትዮጵያ ነጮችን ሁሉ በፈረንሳይ ወክላ 
ትጠራለችና ግንኙነታቸው ጥንታዊ፣ ታሪካዊና ሕዝባዊ 
መሆኑን ያሳያል፡፡ 

  ፈረንሳይ በኢትዮጵያ ውስጥ ብዙ ቦታ አላት። 
ለምሳሌ ብዙ ቃላት አማርኛ መስለው የሚያገለግሉ 
አሉ፡፡ በፈረንሳይኛ ቃላት የተሰየሙ ብዙ የንግድ ቤት 
ስያሜዎች  አሉ፡፡ ፈረንሳዮች አብዝተው የሚወዱትና 
በፈረንሳይ ውስጥ እንደ ጀግና ወታደር፣ ብዙ ፀሐፊ፣ 
ምርጥ ፖለቲከኛ… በአጠቃላይ የፈረንሳይ አርክቴክት 
እያሉ የሚጠሩትን ቻርለስ ዴጎል ኢትዮጵያ አደባባይ 
(ዴጎል አደባባይ) ሰይማለታለች፡፡ የሊሴ ገብረማርያም 
ትምህርት ቤትም ሌላኛው ዝነኛ ትምህርት ቤት እና የቦታ 
ስም ጭምር ነው፡፡ 

  አዲስ አበባ ውስጥ ፈረንሳይ የሚባለው አካባቢ ስመ 
ጥር ቦታ ነው፡፡ የታክሲ ረዳቶች በየቦታው ይጠሩታል። 
ብዙ ታዋቂ አርቲስቶችና ፖለቲከኞች የወጡበት 
ስለሆነ በየመድረኩና በየሚዲያው ስሙን ይጠሩታል፡፡ 
በአጠቃላይ ፈረንሳይ ኢትዮጵያ ውስጥ ስሟ የሚነሳበት 
አጋጣሚ ብዙ ነው፡፡

  ወደ ሀገራዊና የመንግሥታት ግንኙነት ስንመጣ 
ታሪካዊ ቁርኝት ያለው ነው፡፡ በተለይም የኢትዮ 
ጅቡቲ የባቡር መስመር በብዙዎች ዘንድ የሚታወስና 
የኢትዮጵያና ፈረንሳይን ወዳጅነት ያዘለቀ ነው፡፡ በተለያዩ 
መንግሥታት ወቅት ኢትዮጵያና ፈረንሳይ ከፍተኛ ቁርኝት 
ያላቸው ሀገራት ናቸው፡፡ 

  በተለይም ጠቅላይ ሚኒስትር ዐቢይ አሕመድ(ዶ/ር) 
የኢትዮጵያ ጠቅላይ ሚኒስትር ከሆኑበት የለውጡ 
ጊዜ ወዲህ የኢትዮጵያና ፈረንሳይ ግንኙነት የበለጠ 
ተጠናክሯል፡፡ ጠቅላይ ሚኒስትር ዐቢይ አሕመድ (ዶ/ር)
ሥልጣን በያዙ በ8ኛው ወር በጥቅምት 2011 ዓ.ም ወደ 
ፈረንሳይ አቅንተዋል፡፡ በቆይታቸውም የኢትዮጵያና 
ፈረንሳይን የጋራ ትብብር ዙሪያ ተወያይተው ስምምነቶችን 
ተፈራርመዋል፡፡ 

  ከአራት ወራት በኋላ በመጋቢት 2011 ዓ.ም የፈረንሳዩ 
ፕሬዚዳንት ኢማኑኤል ማክሮን በኢትዮጵያ ይፋዊ የሥራ 

ጉብኝት አድርገዋል፡፡ የነበራቸው ቆይታም በሁለቱ 
ሀገራት መካከል ቁልፍ ኢኮኖሚያዊ፣ ወታደራዊና የባህል 
የትብብር መስኮች እንዲጎለብቱ ያደረገ ነበር፡፡ በተለይም 
ኢትዮጵያ ለዓለም ያበረከተችውን ታሪካዊው የላሊበላ 
ውቅር አብያተክርስቲያናትን  መጎብኘታቸውና ለማስጠገን  
ቃል መግባታቸው በወቅቱ ብዙዎችን ያስደሰተ ዓለም 
አቀፍ ዲፕሎማሲም ነበር፡፡ ከመሪዎቹ በተጨማሪም  
የሁለቱም ሀገራት ሚኒስትሮችና ሌሎች የሥራ ኃላፊዎች 
የሥራ ጉብኝቶችንና የልምድ ለውውጦችን አድርገዋል፡፡

የዘንድሮውን የፈረንሳዩን ፕሬዚዳንት ጉብኝት 
ለየት የሚያደርገው ደግሞ ኢትዮጵያ የወደብ ተጠቃሚ 
ለመሆን በትጋት እየሠራች ባለችበት እና ፈረንሳይ ደግሞ 
ለዚህ ወሳኝ ሚና ያላት መሆኑ ነው፡፡ ዲፕሎማሲያዊ 
ግንኙነቶችን በጥበብ፣ በብልሃት እና በሰላማዊ መንገድ 
የመወጣት ልምድ ያላት ኢትዮጵያ በቅርቡ በአንካራ 
ከሶማሊያ ጋር ስምምነት ማድረጓ ይታወቃል፡፡ ኢትዮጵያ 
ከእነዚህ ሀገራት ጋር የምታደርገው ዲፕሎማሲያዊ 
ግንኙነት ለብዙ ዓመታት ተዳፍኖ የኖረውን የወደብ ጉዳይ 
መፍትሔ እንዲያገኝ እንደሚሠራ ይታመናል፡፡

  ኢትዮጵያ በተለይም ከ1983 ዓ.ም ወዲህ የወደብ 
ባለቤት አለመሆን ብቻ ሳይሆን ጭራሹንም የወደብ 
ጥያቄ እንዳታነሳ ስትደረግ የቆየች ነበረች፡፡ በወቅቱ 
የነበረው መንግሥት ተፎካካሪ ፓርቲዎቹ የወደብ ጉዳይ 
ሲያነሱ ‹‹የድሮ ሥርዓት ናፋቂ፣ ወራሪ፣ ጨፍላቂ…›› እያለ 
የሚሳደብ ነበር፡፡ በየትኛውም መንገድና አማራጭ ወደብን 
ጉዳዩ አድርጎ አያውቅም ነበር፡፡ የሀገሪቱ ከፍተኛው 
ወጭም የወደብ ወጪ ሆኖ ነበር፡፡

  ከለውጡ ወዲህ በተደረጉ ዲፕሎማሲያዊ 
ግንኙነቶች ግን ቢያንስ ወደብን ጉዳይ ማድረግ ተችሏል፡፡ 
ጉዳይ ማድረግ ብቻ ሳይሆን ሂደቶች እንዲጀመሩ ማድረግ 
ተችሏል፡፡ ለዚህ ደግሞ ብልህነት በተሞላው መንገድ 
ወዳጅነታዊ ግንኙነቶች እየተደረጉ ነው፡፡ ከሶማሊያ ጋር 
በቱርክ በኩል፣ ከጅቡቲ ጋር በፈረንሳይ በኩል የሚደረጉ 
ዲፕሎማሲያዊ ወዳጅነቶች ከፍተኛ ዋጋ ያላቸው ናቸው፡፡ 

  ሀገር ወዳድ ነን የሚሉ፣ ለሀገር እንቆረቆራለን 
የሚሉ ወገኖች እንዲህ አይነት ግንኙነቶችን ሊያደንቁ 
እና ሊያበረታቱ ይገባል፡፡ አለበለዚያ በሀገር መሪ 
ትግል ብቻውን ሊሳካ አይችልም፡፡ ሕዝባዊ ድጋፍ 
ሊኖረው ይገባል፡፡ ምክንያቱም ዓለም አቀፉ ማህበረሰብ 
የሕዝቡን ድጋፍ ካወቀ ድጋፉን ይሰጣል፡፡  እንዲህ 
አይነት የዲፕሎማሲያዊ ግንኙነቶች መሪ ከመሪ ጋር 
የሚጨባበጡበት ብቻ ሳይሆን ሀገራት ከሀገራት ጋር፣ 
ሕዝብ ከሕዝብ ጋር የሚወዳጁባቸው ናቸው፡፡ 

  ኢትዮጵያና ፈረንሳይ ያላቸውን ታሪካዊና ሕዝባዊ 
ግንኙነት ከላይ ባየናቸው ነባራዊ ሁኔታዎች ገልጸናል። 
ፈረንሳይ በኢትዮጵያ ሕዝብ ውስጥ የገባች ሀገር ናት፡፡ 
በብዙ ነገሮቻችን ውስጥ ‹‹የፈረንሳይ….›› ማለት የተለመደ 
ነው፡፡ ከፍተኛ የመንግሥት ኃላፊነት ላይ የነበሩትን 
ጨምሮ ብዙ ታዋቂ ሰዎቻችን ፈረንሳይ ውስጥ ኖረዋል፣ 
ፈረንሳይን ቤተሰብ አድርገዋል፡፡ ይህ ታሪካዊና ሕዝባዊ 
የፈረንሳይና የኢትዮጵያ ግንኙነት ተጠናክሮ እንዲቀጥል 
የአሁኑ ትውልድም በትጋት መሥራት አለበት! 

ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et
       wendwesonshimelis@gmail.com 

የዜና ማዕከል ዋና አዘጋጅ 
ወርቁ ማሩ
Email:- workumaru2@gmail.com
የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  
• አልማዝ አያሌው

የዘንድሮውን የፈረንሳዩን 
ፕሬዚዳንት ጉብኝት ለየት 
የሚያደርገው ደግሞ ኢትዮጵያ 
የወደብ ተጠቃሚ ለመሆን 
በትጋት እየሠራች ባለችበት እና 
ፈረንሳይ ደግሞ ለዚህ ወሳኝ 
ሚና ያላት መሆኑ ነው



 አዲስ ዘመን፡- የመንግሥት ኤሌክትሮኒክስ ግዥ  
እና የንብረት አስተዳደር  ለማዘመን ምን እየተሠራ 
ነው ?

ወይዘሮ መሠረት፡- ባለሥልጣኑ የመንግሥት 
ኤሌክትሮኒክስ ግዥ ሥርዓት (ኢጂፒ)እና የንብረት 
አስተዳደር ሥርዓት (ኢፊሊት ማኔጀመንት) የተሰኙ 
ሲስተሞች በመተግበር ላይ ነው፡፡

 የመንግሥት ኤሌክትሮኒክስ ግዥ ሥርዓት  2014 ዓ.ም  
በዘጠኝ ተቋማት  ተጀምሮ፤ አሁን ላይ አዲስ አበባን ጨምሮ 
በሁሉም የፌዴራል ተቋማት ተግባራዊ ተደርጎ፤ ወደ ክልሎች 
እየወረደ  ነው፡፡ ይህም  270 የፌዴራል ተቋማት እና 65 
ቅርንጫፎቻቸውን ይጨምራል ፤  ሁሉንም  የመንግሥት 
ዩኒቨርሲቲዎች የሚያካትት ነው፡፡ 

 ሲስተሙ በአዲስ አበባ ከተማም ሆነ በየክልሎች ያሉ 
ነጋዴዎች በፌዴራል የግዥ ሥርዓት ላይ እኩል እንዲሳተፉ 
እድል የሰጠ ሲሆን፤ አሁን ላይ ከ80ሺ በላይ የንግድ ፍቃዶች 
ያላቸው ከ22ሺ በላይ አቅራቢዎች በዚህ ሥርዓት ላይ 
ተመዝግበዋል፡፡  

 የኢፊሊት ማኔጅመንት ሥርዓት የምንለው ደግሞ 
ንብረትን የተመለከተ ነው፡፡ የመንግሥት ተሽከርካሪዎች 
በመመዝገብ ለማወቅና ለማስተዳደር፤ የነዳጅ አጠቃቀምን 
ለመጠየቅ፣ ለመቀበል፤ ለመወሰን እና የመንግሥት 
ተሽከርካሪዎች የት ናቸው የሚሉትን  ጉዳዮች  ለማወቅና 
ለማስተዳደር  የሚያስችል ነው፡፡ ሥርዓቱ  የምዝገባ፣ 
ስምሪትና  የነዳጅ አጠቃቀም ሁኔታ ለመቆጣጠር ያስችላል፡፡ 

 በአሁኑ ወቅት ሲስተሙ ለምቶ በ13 የፌዴራል 
የመንግሥት ተቋማት ተግባራዊ ለማድረግ የቅድመ ዝግጅት 
ሥራው ተጠናቅቆ የሙከራ ሂደት ላይ ይገኛል፡፡ ለሁሉም 
የፌዴራል ተቋማት ተደራሽ በሚሆን ጊዜ በፌዴራል 
መሥሪያ ቤቶች ምን ያህል  ተሽከርካሪዎች አሉን? ምን 
ያህል ነዳጅ እንጠቀማለን? መኪናዎቻችንስ ዛሬ የት በምን 
ሁኔታ ናቸው ያሉት የሚሉትን   እያንዳንዱን መሥሪያ ቤት 
በደንብ አውቆ ሀብቱን እንዲጠቀምበትና እንዲያስተዳድር 
የሚያስችል ነው።

   አዲስ ዘመን፡-  የእነዚህ  ሲስተሞች መኖር 
ያስገኟቸው ጠቀሜታዎች ምንድናቸው ?

  ወይዘሮ መሠረት፡- ዘመናዊ የመንግሥት ግዥና 
የንብረት አስተዳደር ሥርዓት መኖሩ ዘርፈ ብዙ ጠቀሜታዎች 
አሉት፡፡ ዋናውና ትልቁ ነገር ግልጸኝነት፣ ተወዳዳሪነትና  
ፍትሐዊነትን ማስፈን  ነው፡፡ የግልጸኝነት ሥርዓት እንዲኖር፣ 
ፍትሐዊ የሆነ የውድድር ምህዳር እንዲሰፍን ፣ ሁሉንም 
አሳታፊና አካታች የሆነ የመንግሥት ግዥ ሥርዓት እንዲኖር 
በከፍተኛ ሁኔታ ያግዛል፡፡  

 ማንኛውም የመንግሥት ተቋም  ጨረታ ቢያወጣ 
ሁሉም ሲስተሙ ውስጥ ያሉ አቅራቢዎች ወዲያውኑ ማየት 
ይችላሉ፡፡ ፍላጎቱ ካላቸውም መወዳደር ይችላሉ፡፡  በዚህም  
ግልጸኝነትና ተደራሽነት  መፍጠር ተችሏል፡፡

 አዲስ አበባ የሚገኝ አንድ የፌዴራል ተቋም 
የሚያወጣውን የግዥ ጨረታ ዶክመንት ለመግዛት  
በትራንስፖርት መጓጓዝን አይጠይቅም፡፡ ባለበት ቦታ ሆኖ  
ላፕ ቶፕ ሆነ  ዲስክ ቶፕ ኮምፒዩተር በመጠቀም ለመወዳደር 
ማመልከት ይቻላል፡፡ ይህ ደግሞ ተደራሽነት በከፍተኛ 
ደረጃ  ያሰፋል፤  በሰኮንዶች ውስጥ   ሁሉም  ዘንድ መድረስ  
ያስችላል፡፡

ሌላው ደግሞ ፍትሐዊ ነው፡፡ አቅም ያለው፣ ሩቅ 
ያለ፣ ቅርብ ያለ የሚል  ገደብ ሳይኖረው ሁሉም በአንድ 
ጊዜ መሳተፍ  ያስችላል፡፡ ይህም በርካታ የጥቃቅንና 

አዲስ ዘመን    ሐሙስ ታኅሣሥ 17 ቀን 2017 ዓ.ም

ፖለቲካና ወቅታዊ

ወቅታዊ እንግዳ
ገጽ 6

ወደ ገጽ 7 ዞሯል

«የመንግሥት ኤሌክትሮኒክስ ግዥ ሥርዓት ፍትሐዊነት በማስፈን 
አሳታፊና አካታች ሥርዓት እንዲኖር አስችሏል» 

አነስተኛ ተቋማት በፌዴራል የግዥ ሥርዓት ተሳትፎአቸው 
እንዲያድግ አድርጓል።

 ለምሳሌ  አንድ ተቋም ዓለም አቀፍ ጨረታ ቢወጣ  
አንድ  ውጭ ሀገር ያለ ተጫራች እዚህ ሀገር መጥቶ የጨረታ 
ዶክመንት መግዛት  ሆነ መመለስ አይጠበቅበትም፡፡ ባለበት 
የትኛውም የዓለም ክፍል ላይ ሆኖ የጨረታ ዶክመንቱን 
አይቶ መወዳደር እና  ዋጋውን ማስገባት ይቻላል፡፡   
የመጨረሻ ውጤቱንም ባለበት ሆኖ መስማት ይችላል፡፡ 
አሰራሩ ጊዜና ወጪን  በከፍተኛ ሁኔታ ይቆጥባል፡፡ 

 በተጨማሪም የሰው ንክኪን ስለሚያስቀር ሰዎች 
ተገናኝተው የመነገጋርና የመደራደር እድል ስለማይኖራቸው 
ብልሹ አሠራርና ያልተገባ የጥቅም ግንኙትንም ያስቀራል። 
ለምሳሌ ቀደም ሲል ፕሮፎርማ የሚባለው ዋጋ ማቅረቢያ 
ግዥ ለተወሰኑ ሰዎች ተሰጥቶ እነርሱ ብቻቸውን 
የሚወዳደሩበት ሁኔታ ነበር፡፡

 የመንግሥት ኤሌክትሮኒክስ ሥርዓቱ ግን በአንድ 
ሰዓት ውስጥ  በርካታ ሰዎች ይወዳደሩበታል፡፡ ውድድሩ 
በዋጋ ብቻ ይሆናል፤ የሰዎች ትውውቅ አይጠይቅም፤ የቦታ 
ተደራሽ  መሆንን የግድ አይልም፡፡ ባሉበት ሆነው በአጭር 
ሰዓት ውስጥ ተወዳደረው ካሸነፉና የተባለውን  እቃ ካቀረቡ 
ክፍያቸውን ይወስዳሉ፡፡ ይህ ደግሞ  የሥራ ቅልጥፍና  
በከፍተኛ ደረጃ ጨምሯል፡፡

ሥርዓቱ  መንግሥትም  በርካታ አማራጮች እንዲኖረው  
ያስቻለ ነው፡፡ ግልጸኝነት፣ ፍትሐዊነት፣ ሁሉን አሳታፊ ፣ 
ተደራሽና ቅልጥፍናንን  ከማስፈኑም ባሻገር መንግሥት 
ሊያገኝ የሚገባው ከፍተኛ ጥቅም  ማግኘት እንዲችል  
ያደርጋል፡፡ ብዙ ተወዳዳሪዎች በሚኖሩ ጊዜ  ቅናሽ ዋጋ 
ያለውን፣ ጥራት ያለውን እቃ ወይም አገልግሎት ማግኘት  
ያስችላል፡፡ ከዚህ አንጻር ወስደን ስናይ ትልቅ ጠቀሜታ 
አለው፡፡ ከዚህም ባሻገር ደግሞ ብልሹ አሠራሮችና ለመገደብ 
የሚያግዝ መሳሪያ  ሆኖ ያገለግላል፡፡ 

  አዲስ ዘመን፡-  የመንግሥት ኤሌክትሮኒክስ ግዥ 
ሥርዓት የክፍያ ሥርዓትንም ያካተተ ነው ?

ወይዘሮ መሠረት፡- ኤሌክትሮኒክስ ግዥ ሥርዓት 
የክፍያ ሥርዓት የለውም፡፡ ክፍያው የሚፈጸምበት ገንዘብ 
ሚኒስቴር በዘረጋው ‹‹ኢፍሚስ›› በሚባል የክፍያ ሥርዓት 
ነው። ኢፍሚስ አጠቃላይ  እስከ ክፍያ ያለው የመንግሥት 
በጀት  የሚተዳደርበት ሥርዓት ነው፡፡

 ኢጂፒ ወይም የመንግሥት ኤሌክትሮኒክስ የግዥ 
ሥርዓት ከኢፍሚስ ጋር የተናበበ ነው፡፡ አንድ መሥሪያ ቤት 
ለመግዛት ላቀደው የግዥ እቅድ ተመጣጣኝ በጀት አለው 
ወይ የሚለውን? የእኛ ሲስተም የሚያነበው ከኢፍሚስ 
ላይ ነው፡፡ በጀት ከግዥ ጋር ተቀናጅቷል፡፡ ግዥ ተካሂዶ፤ 
አሽናፊው ተለይቶ፤ እቃው ወይም አገልግሎት  ቀርቦ 
አልያም ግንባታ ተካሂዶ ክፍያ በሚታዘዘበት ጊዜ ክፍያውን 
የሚፈጸሙ የፋይናንስ ኃላፊዎች ኢጂፒ ሥርዓት ላይ 
ገብተው ትክክለኛው ሂደት ጨርሶ ለክፍያ ዝግጁ የሆነ 
ዶክመንት መኖሩን ካረጋገጡ በኋላ በኢፍሚስ በኩል ነው፡፡

   አዲስ ዘመን፡- እስካሁን ድረስ ምን ያህል 
ተቋማት ወደ ኤሌክትሮኒክስ ሲስተሙ ገብተዋል?

ወይዘሮ መሠረት፡- 270 የፌዴራል ተቋማት እና 
65 ቅርንጫፎቻቸው የኤሌክትሮኒክስ ሥርዓቱን ተግባራዊ 
እያደረጉ ነው፡፡ የፌዴራል ተቋማት ስንል ሁሉንም 
የመንግሥት ዩኒቨርሲቲዎች ይጨምራል፡፡ ከፌዴራል 
ተቋማት ቅርንጫፎች እስካሁን የገቡት 65ቱ ናቸው፡፡ እነዚህ 
በአዲስ አበባ ከተማና በ100 ኪሎ ሜትር ቅርበት ላይ ያሉ 
ቅርንጫፎችን ያካትታል፡፡

 አዲስ ዘመን፡-  ወደ ኤሌክትሮኒክስ ሲስተሙ 
ያልገቡ ተቋማትስ አሉ ወይ?

  ወይዘሮ መሠረት፡-  ሁሉም የፌዴራል ተቋማት 
ወደ ሥርዓቱ ቢገቡም፡፡ ቅርንጫፎቻቸውን ያላስገቡ አሉ፡፡  
ከአዲስ አበባ ራቅ ብለው በየክልሉ ቅርንጫፍ ያላቸው ያልገቡ 
አሉ፡፡ በቀጣይ ጊዜያት ደግሞ ቀሪዎቹን ቅርንጫፎቻቸውን 
አሰልጥነን  እናስገባለን፡፡ 

 ክልሎች ራሳቸውን የቻሉ ስለሆነ የራሳቸው ሲሰተም 
ይኖራቸዋል፡፡ እስካሁን የአዲስ አበባ ከተማ አስተዳደር፣ 
የኦሮሚያ ብሔራዊ ክልላዊ መንግሥት ጥሩ ዝግጅት 
አድርገዋል፡፡ የእኛ ሲስተም ካለማው አካል ጋር ስምምነት 
አድርገው  የሲስተም ልማት የቅድመ ዝግጅት ሥራ እየሠሩ 
ይገኛሉ፡፡ በቅርቡም ይህን ሥርዓት ተግባራዊ ያደረጋሉ 
ተብሎ ይታሰባል፡፡ ሌሎች  እየተዘጋጁ ያሉም  አሉ፡፡ 
ባለሥልጣኑ ራሳቸውን ችለው ሲስተም ተዘጋጅቶላቸው 
ከፌዴራል መንግሥት ኤሌክትሮኒክስ ግዥ ሲስተም ጋር 
የተናበበ ሥርዓት እንዲኖራቸው የሚያደርገውን ድጋፍ  
አጠናክሮ ይቀጥላል፡፡

 ወደ ሥርዓቱ ያልገቡት ወደ ሥርዓት ለማስገባት 
በቅርቡ ውይይት ተደርጓል፡፡ በተቋሙ በኩል ወደ ትግራይ 
ክልል፣ ወደ ድሬዳዋ ከተማ አስተዳደር፣ ወደ ሲዳማ 
ብሔራዊ ክልላዊ መንግሥት እና ወደ ቤንሻንጉል ክልል 
ተንቀሳቅሶ ኃላፊዎችን፣ አቅራቢዎችንና ባለድርሻ  አካላትን  
አወያይቷል፡፡ በተመሳሳይም ከአንድ ሳምንት በፊት ሁሉንም 
ክልሎች በመሰብሰብ ተሞክሮ በማቅረብ አወያይቶ ወደዚህ 
ሥርዓት እንዲገቡ፤ ለዚህም  ድጋፍ እንደሚያደርግላቸው 
ተገልጾላቸዋል፡፡ 

በተጨማሪም የመንግሥት ኤሌክትሮኒክስ ግዥ 
ሥርዓቱን በከፍተኛ ሁኔታ የሚደግፈውን አዲሱ አዋጅ 
በማስተዋወቅ እነርሱ የሚያወጡት አዋጅ ከዚህ ጋር 

የተናበበና የተጣጠመ እንዲሆን  መግባባት ላይ ተደርሷል፡፡ 
ክልሎችም  በፈጠነ ሁኔታ ወደ እነዚህ ሥርዓቶች የመግባት 
ፍላጎቱ ስላላቸው የሚደረገው  ክትትልና ድጋፍ ተጠናክሮ 
የሚቀጥል ይሆናል፡፡ 

አዲስ ዘመን፡- የፌዴራል ተቋማት ሆነው 
ከኤሌክትሮኒክስ ግዥ ሥርዓት ውጭ ግዥ ሲፈጽሙ 
የተገኙ ተቋማት አሉ? ካሉስ ምን ዓይነት ርምጃ 
ተወስዶባቸዋል?

ወይዘሮ መሠረት፡- የፌዴራል የመንግሥት ባለበጀት 
መሥሪያ ቤቶች ከኤሌክትሮኒክስ የመንግሥት ግዢ ሥርዓት 
ውጭ ግዥ እንዳይፈጸሙ  በባለፈው ዓመት  ግንቦት ወር 
ላይ  ሰርኩላር ደርሷቸዋል፡፡ በዚህ መሠረት ግዥን እየፈጸሙ 
ያሉት በመንግሥት የኤሌክትሮኒክስ  ግዥን ሥርዓት ነው፡፡ 
የባለፈው ዓመት ሪፖርት እንደሚያሳየው 65 በመቶ ያህል 
ግዥ የተፈጸመው በመንግሥት ኤሌክትሮኒክስ የመንግሥት 
ግዥ ሥርዓት ነው፡፡ የተቀረው 35 በመቶ ያህሉ ደግሞ 
በማንዋል የተፈጸመ ነው፡፡ በማንዋል በተፈጸመው ግዥ 
አንዳንዶች አስፈቅደው የገዙ ሲሆኑ፤ የተቀሩት ደግሞ 
የፌዴራል ተቋማት ሆነው ተደራሽ ያልሆኑ  ቅርንጫፎች  
ሊሆን ይችላሉ፡፡ 

 በዘንድሮ ዓመት ግን ሁሉም የፌዴራል ባለበጀት 
መሥሪያ ቤቶች እና 65ቱ ቅርንጫፎቻቸው የግዥ እቅዳቸው 
የኤሌክትሮኒክስ ሥርዓቱ መሠረት አቅደዋል፡፡ እስካሁን 
ባለው ክትትል የግዥ ሂደታቸውን አብዛኛዎቹ የመንግሥት 
በኤሌክትሮኒክስ ሥርዓት በኩል እየተፈጸሙ ነው፡፡ 

በግዥ ሂደት ውስጥ  የተለየ ችግር የሚገጥማቸው 
ይኖራሉ፡፡ በሲስተም ችግር፤ ባላቸው የኔትወርክ ችግር 

ወርቅነሽ ደምሰው

    የፌዴራል  መንግሥት ግዥና ንብረት  ባለሥልጣን  በፌዴራል ተቋማት ስለሚከናወኑ ግዥዎችና የንብረት 
አስተዳደር ሥራዎች  ዘመናዊ ቀልጣፋ እና ተደራሽ የማድረግ  ኃላፊነት ተሰጥቶታል፡፡ ይህን ኃላፊነቱን 
ለመወጣትም  ዘመናዊ አሠራር   በመዘርጋት ላይ ነው ፡፡ 
   በአሁኑ ወቅት ባለሥልጣኑ የመንግሥት ኤሌክትሮኒክስ ግዥ ሥርዓት (ኢጂፒ) እና  የንብረት አስተዳደር 
ሥርዓት (ኢፊሊት ማኔጅመንት) የተሰኙ ሥርዓቶች/ ሲስተሞች አጎልብቶ ተግባራዊ እያደረገ ይገኛል፡፡ 
በሥርዓቶቹ ዙሪያ  ከባለሥልጣኑ ዋና ዳይሬክተር ወይዘሮ መሠረት መስቀሌ አያኖ ጋር ቆይታ አድርገናል፡፡  

 - ወይዘሮ መሠረት መስቀሌ 
- የፌዴራል መንግሥት ግዥና ንብረት ባለሥልጣን ዋና ዳይሬክተር

ከገጽ 6  የዞረ

«የመንግሥት ኤሌክትሮኒክስ ግዥ ...

አልያም  በግዥው ልዩ ባህሪ ምክንያት፤ በመንግሥት 
የኤሌክትሮኒክስ ሥርዓት ግዥን ለመፈጸም የተቸገሩ ካሉ 
ልዩ ፍቃድ እየጠየቁ እና እየተፈቀደላቸው በማንዋል የሚገዙ 
አሉ፡፡

        ከእነዚህ ተቋማት ውስጥ ካለ ልዩ ፈቃድ በራሳቸው 
ፍቃድ የገዙ ካሉ ግን  በኦዲት ይረጋገጣል፡፡ በማንዋል 
የተፈጸመ ግዥ ግልጽ ስላልሆነ እዚህ ሆኖ ሊታይ አይችልም። 
እዚህ ሆነን  ማየት የምንችለው  በኤሌክትሮኒክስ ሥርዓቱ 
የተከናወነውን ብቻ ነው፡፡ በማንዋል የሚሠራ ነገር ካለ 
ሰነድ በመፈተሽ ይረጋገጣል፡፡ በፕሮግራማችን መሠረት ወደ 
ተቋማቱ ሄደን ኦዲት በምናደርግበት ጊዜ በማንዋል የተፈጸመ 
ግዥ  ካለ ይረጋገጣል፤ ሕጋዊ ተጠያቂነትም ያስከትላል፡፡

   ባለሥልጣኑ በማንዋል መግዛት ትክክል እንደማይሆን 
ማሳሰቢያ ሰጥቷል፡፡ ከአቅም በላይ የሆነ ነገር ካለ ደግሞ 
በልዩ ሁኔታ ባለሥልጣኑን ማስፈቀድ እንደሚያስፈልግ 
ሕጉ ያዛል፡፡ በዚህ መሠረት  ጸድቆ ሥራ ላይ የዋለው አዲሱ 
አዋጅ 1333/2016  የሚያዘው ሲስተሙን የሚያስተዳደረው 
ባለሥልጣኑ እንደሆነ ነው፡፡ አሁን ባለው አካሄድም ከአቅም 
በላይ የሆነ ነገር ካለ ሊፈቀድ ይቻላል፤ ከዚያ ውጭ ግን 
በማንዋል መግዛት የተከለከለ ነው፡፡

  አዲስ ዘመን፡-  ኤሌክትሮኒክስ ግዥ ሥርዓቱ 
ያልተካተቱ  የግዥ ዓይነቶችስ አሉ ?

 ወይዘሮ መሠረት፡- የሉም፡፡ የፌዴራል ግዥዎች 
በሙሉ በኤሌክትሮኒክስ የግዥ ሥርዓት ውስጥ መፈጸም 
ይችላሉ። መድኃኒትም ይሁን ሌሎች ግዥዎች (የእቃ ፣ 
የአገልግሎት፣ የምክር፣ ከምክር ውጭ የሆኑ አገልግሎቶች 
እና የግንባታ ግዥ ጨምር) በሙሉ በኤሌክትሮኒክስ የግዥ 
ሥርዓት መፈጸም ይቻላል፡፡ ሁሉም መሥሪያ ቤቶች ሁሉንም 
ዓይነት ግዥዎች በኤሌክትሮኒክስ  ሥርዓት መፈጸም 
ይችላሉ፡፡

አዲስ ዘመን፡-  የመጀመሪያ የሩብ ዓመቱ  
የኤሌክትሮኒክስ የግዥ ሂደት ምን ይመስላል?

   ወይዘሮ መሠረት፡- በመጀመሪያ  ሩብ ዓመት ላይ 
ሊወጣ የሚችለው ሪፖርት የግዥ እቅድ ነው፡፡ ሁሉም 
የፌዴራል ተቋማት የግዥ እቅዳቸውን በኤሌክትሮኒክስ 
ሥርዓቱ መሠረት አቅደው አስገብተዋል፡፡ ይህ ማለት 
በኤሌክትሮኒክስ ሥርዓቱ ላይ የሁሉም ተቋማት እቅድ 
ይታያል፡፡

በዚህ በበጀት ዓመቱ ምን ምን  እንደሚገዙ፣ ግዥዎች 
ለመፈጸም ምን ያህል በጀት እንደያዙ፣ በምን ዓይነት የግዥ 
ሥርዓቶች እንደሚገዙ፣ የትኞቹ  ግዥዎች  በየትኛው ጊዜ 
በዓመቱ ውስጥ እንደሚያከናወኑ የሚያሳይ ዝርዘር የግዥ 
እቅድ በኢጂፒ ሥርዓት ውስጥ ይታያል፡፡ ሩብ ዓመቱ  
ሊገመገም የሚችለው ይሄ  ነው፡፡ ይህንም  መቶ በመቶ 
ፈጽመዋል፡፡

 በግዢው ሂደት ምን ያህል  እንደገዙ  የሚታየው 
ደግሞ የግዥ ሂደቶች ሲያልቁ ነው፡፡ ለምሳሌ መስከረም ላይ 
የነበረ  ግዥ  አሁን ሂደት ላይ ነው፡፡ የስድስት ወሩ ሲገመገም 
ሲስተሙ ላይ የተቋማቱ ሪፖርት ስለሚገኝ ዘንድሮ ምን ምን  
ተገዛ፤ የስንት ብር ግዥ ተፈጸመ?፣ የትኛው  የግዥ በጊዜ 
ሂደት ተጠናቅቋል? የሀገር ውስጥ ጨረታ ምን ያህል ነው?፤ 
ዓለም አቀፍ  ጨረታ ምን ያህል ነው፡፡ ውስን ጨረታ ምን 
ያህል ነው የሚሉት ዝርዝሮች ሁሉ ሲስተሙ ላይ ማግኘት 
ይቻላል፡፡ አሁን ላይ ባለሥልጣኑ የሚያገኘው መረጃ 
በኤሌክትሮኒክስ የግዥ ሥርዓት የተገዛውን ብቻ ነው፡፡ 

 በማንዋል የተገዛው ግዥ በማንዋል ሪፖርት  የሚታይ 
ነው፡፡ በሪፖርቱ ላይ በማንዋልና በኤሌክትሮኒክስ 
የፈጸሞቸውን የግዥ ዓይነቶች ይልካሉ፡፡ በማንዋል 
የተፈጸሙ ግዥዎች ሁሉ ሕገወጦች  ሊባል አይችልም፤ 
ተፈቅዶላቸው  የተገዙ ከሆኑ ሕጋዊ ናቸው፡፡ 

 በተጨማሪም ተደራሽ ያልሆኑባቸው ከአዲስ አበባ 
ውጭ ያሉ ቅርንጫፍ ጽሕፈት ቤቶች ላይ የተፈጸመ ግዥም 
ሊሆን ይችላል፡፡ እነዚህ አይቶ ትክክል ነው ወይስ አይደለም 
የሚለው በደንብ ኦዲት ማድረግ ያስፈልጋል፡፡ እስካሁን 
ያለው ሂደት ግን በጣም በጥሩ ሁኔታ እየሄደ እንደሆነ ነው። 
ከአሠራሩ ጋር  ከተቋማት ጋር ተደጋጋሚ ውይይቶችን 
አድርገናል፡፡ አዳዲስ የሲስተም ማሻሻል በማድረግ ቀላልና 
ይበልጥ ለአጠቃቀም ምቹ እንዲሆን የማድረግ ሥራዎች ላይ 
ለፌዴራል ተቋማት ሥልጠና ተሰጥቷል፡፡  ለዩኒቨርሲቲዎችን 
ሁለተኛ ዙር ሥልጠና እየተሰጠ ነው፡፡

    ሥርዓቱ በእነዚህ ሁሉ በጣም ውጤታማ የሆነ 
በሀገሪቱ ላይ በሞዴልነት የሚወሰድ የሀገር ውስጥ 

የቴክኖሎጂ አልሚ ያለማው ኤሌክትሮኒክስ የግዥ ሥርዓት 
ሆኖ የሚታይ  ነው፡፡ ማሻሻያ የሚያስፈልገው ነገር ካለ በጋራ 
እየተነጋገርን በማሻሻል ውጤታማነቱን ይበልጥ እያጎለበትን 
እየሄድን ነው፡፡

  አዲስ ዘመን፡- የሲስተም  መኖር  የመንግሥት 
በጀት ከብክነት ከመታደግና፣ ሙስናን ከመከላከል 
አንጻር ምን ዓይነት አስተዋጽኦ እያበረከተ ነው?  

ወይዘሮ መሠረት፡- ወጪን ከማስቀረት አንጻር አንድ 
አቅራቢ (ተጫራች) ግዥ ላይ ለመሳተፍ ያውጣ የነበረው 
የጊዜ፣ የገንዘብና የጉልበት ወጪ የሚቆጥበለት ነው፡፡ 
ለምሳሌ አንድ የፌዴራል ተቋም ጨረታ ቢያወጣ ባህር ዳር 
ላይ ያለ አንድ አቅራቢ (ተጫራች) ከባህር ዳር በአካል መጥቶ 
የጨረታ ሰነድ መግዛት አለበት፡፡ ከወሰደም በኋላ ለመመለስ 
ደግሞ ተመልሶ አዲስ አበባ መምጣት ይጠበቅበታል፡፡ 
ወጪው በዚህ ረገድ የሚታይ ነው፡፡ ሲስተሙ ይህን  ወጪ 
ዜሮ አድርጎታል። በሲስተሙ ባለበት ቦታ ሆኖ ጨረታውን  
አይቶ  የጨረታ ዶክመንቱን በማስገባት የሚጨርሰው ነው። 
ስለዚህ ወጪው ዜሮ ሆኗል ማለት ነው፡፡ 

 ለመንግሥት ተቋማት ቢሆን በጣም ብዙ የወረቀት 
ሥራዎች የሚያስቀር ነው፡፡ ሲስተም ላይ የሚሠራ 
እንደመሆኑ የሚቀመጠው ሲስተም ላይ ነው፡፡ ሲስተሙ 
ለተከታታይ 10 ዓመታት  ዶክመንትን በአስተማማኝነት 
ጠበቆ  የማስቀመጥ አቅም ያለው ነው፡፡ በዚህም በወረቀት 
ሥራ ለአንዲት ጨረታ ብቻ ይወጣ የነበረውን ከፍተኛ 
ወጪ ዜሮ አድርጓል  ማለት ነው፡፡ ከተጫራቹም በኩል 
በመንግሥት ተቋማት በኩል ወጪን ያስቀራል፡፡ 

ሌላው  ረጅም  ጊዜን ይወስድ የነበረን የጨረታ 
ሂደት  በተወሰኑ ደቂቃዎች በማከናወን ይባክን የነበረውን 
ጊዜ  ይቆጥባል፡፡ በየመሥሪያ ቤቱ ያሉ ባለሙያዎችና 
ሠራተኞችም ወረቀት ለማስተካከል፤ ለማመላላስ እና 
ለመጻጻፍ የሚኖረውን ድካምና  ጊዜን በከፍተኛ ሁኔታ  
የሚቀንስ  ነው፡፡ 

 ብልሹ አሠራር የሚጀመረው ከመገናኘት ነው። ብዙ 
ሰዎች በተገናኙ ቁጥጥር ለመነጋገር፤ ለመደራደር እድል 
ያገኛሉ። ሲስተሙ ግን እንደዚህ ዓይነት ግንኙነቶች 
እንዳይኖሩ ያደርጋል፡፡ የሰው ግንኙነት በቀነሰ ቁጥር ብልሹ 
አሠራር ይቀራል፡፡ አሠራርን  ለሁሉም ግልጽ ያደርጋል፡፡ 

አንድ መሥሪያ ቤት ያወጣውን ግዥ ሁሉም ሰው 

ያየዋል። በተወሰኑ ሰዎች አጥር ውስጥ ብቻ ያንን ነገር 
ለማዘዋወር እድል አይሰጥም፡፡ ግልጽ የሆነ ነገር በባሕሪው 
ለብልሹ አሠራር ለመጋለጥ እድሉ ዝቅተኛ ነው፡፡ ግልጽ በሆነ 
ቁጥር ለሰው እይታ ተጋላጭ ሆኖ ማለት ነው፡፡ ተጠያቂነት 
ለማስፈን እድል ይሰጣል፡፡ የሆነ ስህተት ቢኖር እንኳን 
ስህተቱን ተከታትሎ ለማረም ያስችላል፡፡ ሲሰተሙ ውስጥ  
ገብቶ ሁሉንም ነገር ማየትም ያስችላል፡፡

ሲስተሙ ለውስጥ ሆነ ለውጭ ኦዲተሮች ክፍት የሆነ 
ነው፡፡  ድሮ ኦዲተሮች የቀረበላቸው ዶክመንት ፈትሸው 
ፋይል አገላብጠው የቻሉትን ያህል  ነው የሚያዩት፡፡ አሁን 
ግን ሙሉ ሥርዓቱ ግልጽ ሆኖላቸዋል፡፡ ሪፖርት ቢፈልጉ 
ሲስተሞ ሪፖርቱን ያወጣላቸዋል፡፡ ሁሉንም የግዥውን 
ሂደት የሚያሳይ ነገር ሲስተሙ ላይ ስላለ በቀላሉ ማግኘት  
ይችላሉ፡፡ በቀላሉ ማየት፣ ማገላበጥና መመርመር ይቻላሉ፡
፡  ለምሳሌ ጸረ ሙስና ኮሚሽን ሲስተም ላይ ያለውን ሪፖርት 
አይቶ ያልተገባ ነገር አለ ብሎ ቢያስብና ምርመራ እንዲደረግ 
ቢፈልግ በቀላሉ የተደራጀ መረጃ ያገኛል፡፡ 

ከበጀት ውጭ ግዥ እንዳይፈጸም ሲስተሙ በራሱ 
ይከለክላል፡፡ በጣም ትልልቅ የሆኑ እና ሀገራዊ ጠቀሜታ 
ያላቸው ግዢዎች ትክክለኛውን  ግምገማና የፍተሻ ሂደት 
አልፈዋል ወይ የሚለውን ማረጋገጥ ይጠይቃል፡፡ ይሄ 
እንደተጠበቀ ሆኖ ሪፖርታችንን ስናየው በጣም  የተጋነነ 
ነገር የምናይ ከሆነና አንድ ዓይነት የግዥ ሁኔታና ተመሳሳይ 
አቅራቢ የሚደጋገምበት ሁኔታ ሲያጋጥም ለምን የሚል 
ጥያቄ እንድናነሳና  እዚያ ተቋም ላይ ኦዲተር ገብቶ ችግር 
እንዲያይ ለማዘዘ እድሉን ይሰጣል፡፡

     ብልሹ አሠራር ይቀንሳል ስንል የሰው ንኪኪን 
ይቀንሳል፤ ጉዳዩን በሙሉ ለሁሉም ሰው ግልጽ ያደርጋል 
ቁጥጥርና ኦዲት ለሚያደርጉ አካላት ግልጽ የሆነና የተመቸ 
መረጃ ይሰጣል፡፡ በዚህ ምክንያት ብልሹና ያልተገቡ 
አሠራሮች የመቀነስ ድርሻ አለው፡፡

አዲስ ዘመን፡- ትግበራው ምን ያህል ውጤታማ 
ነው?

 ወይዘሮ መሠረት፡- እነዚህ ሲስተሞች ሀገር በቀል 
በሆኑ የቴክኖሎጂ ድርጅት  በኢትዮጵያውያን  ያለሙ 
ናቸው፡፡ ይህ ሲስተም እንደ ኢትዮጵያው ልንኮራበት 
የሚገባ ትልቅ ሥራ ነው፡፡ በሀገራችን ካሉ ሲስተም ልማት 
ሥራዎች ብዙ ሰው በማሳተፍ ትልቁ ይመስለኛል፡፡ ሁሉንም 
ነጋዴዎች የሚያሳትፍ እና ሁሉንም  ግዥ ፈጻሚ መሥሪያ 
ቤት የሚያሳተፍ ከመሆኑም በላይ አሁን ላይ ከባንኮችና 
ኢንሹራንሶች ጋር እንዲተሳሰር  ተደርጎ የባንክ ጋራንቲ 
የሚባሉ ነገሮች በሙሉ ኦንላይን እንዲፈጠሩ የሚያደርግ 
ነው፡፡  

ከገቢዎች፣ ከንግድ ሚኒስቴር ሲስተም፣ ከብሔራዊ 
መታወቂያ ፕሮጀክት፣ ከገንዘብ ሚኒስቴር እና ከሌሎች 
ከሚመለከታቸው አካላት ጋር እየተቀናጀ   የሚሄድ 
ትልቅ ሥርዓት ነው፡፡ ብዙ ተሳታፊዎች ብዙ ዶክመንቶች 
ያሉት ሲሆን በአንድ ጊዜ እስከ ስድስት ሺ ዓይነት ጨረታ 
የሚወጣበት ነው፡፡ ብዙ ባለድርሻ አካላትና ተጠቃሚ 
ያለው፤ ብዙ አካላትን በአንድ ያቀናጀ ነው፡፡ ይህ ትልቅ 
ሥርዓት ኢትዮጵያ ላይ እውን ሆኖ ውጤታማ ሆኗል። 
ይህንን ውጤታማ የሆነ ሥርዓት ያለማው ኢትዮጵያዊ  
ድርጅትና ኢትዮጵያውያን ናቸው ብሎ መናገር በራሱ ትልቅ 
ኩራት ነው፡፡ ሲስተሙ ተግባራዊ ከሆነ በኋላ ያስገኛቸው 
ጠቀሜታዎችና ውጤት በተመለከተ አዲስ አበባ ዩኒቨርሲቲ 
ጥናት ያደረገ ሲሆን ጥናቱ ሲጠናቀቅ ለሕዝብ ይፋ 
ይደረጋል፡፡

  አዲስ ዘመን፡-  በሲስተሞቹ ላይ ያጋጠሙ 
ተግዳሮቶች ምንድናቸው?

 ወይዘሮ መሠረት፡- ያጋጠሙ ችግሮች በዋናነት 
የግንዛቤና የክህሎት  ክፍተቶች ናቸው፡፡ ሲስተሙ አዲስ 
እንደመሆኑ ፤ ሲስተሙን አውቆ  የመጠቀም የክህሎት 
ክፍተት አለ፡፡ ይህ ክፍተት ለመፍታት በሳምንት አንድ ቀን 
ረቡዕ ጠዋት  ለማንኛውም አቅራቢ፣ ተጫራችና የንግዱ 
ማህበረሰብ ሥልጠና እንዲያገኙ እየተደረገ ነው፡፡ መማርና 
ማወቅ እፈልጋለሁ የሚል ማንኛውም ሰው በቀን  ከ30 እስከ 
40  በላይ የሚሆኑ ሰዎች እየመጡ  እየሰለጠኑ  ይገኛሉ፡፡

በተጨማሪም ሲስተሙ  በራሱ እንዲያስተምርና መረጃ 
እንዲሰጥ እንዲመራ ተደርጓል፡፡ ሌላው ደግሞ በተከታታይ 
የሚመጡ ጥያቄዎች ተሰብስበው ጥያቄዎቹና መልሶቻቸው 
በሲስተሙ ላይ እንዲቀመጡ ተደርጓል፡፡ እኒዚህን በማየት 
ሰዎች እንዲገለገሉ እየተደረገ ይገኛል፡፡ ይህ ብቻ ሳይሆን 
ገዥዎቹም ራሳቸው በመንግሥት መሥሪያ ቤት ውስጥ 
የተለያዩ የሥራ ክፍል ኃላፊዎች ሆኑ ባለሙያዎች ሲስተሙን 

ከመጠቀም አንጻር የክህሎትና አንዳንድ ጊዜም የግንዛቤ 
ክፍተቶች ያጋጥማሉ፡፡ አጠቃላይ የግንዛቤ ማስጨበጫ 
መድረኮች በማዘጋጀት ገለጻዎች በማድረግ፤ የሥራ 
አሠራር በማሳየት ያጋጠሙ ችግሮች በማቅረብ ውይይቶች 
በማድረግ ማስተካካያዎች እየተደረጉ ነው። በዚህም  ጥሩ 
መግባባቶች እየተፈጠሩ መጥተዋል፡፡

 የክህሎት ክፍተቱን ለመሙላት የኦንላይን ሥልጠና  
“ኦንላይን ለርኒንግ”  ለመስጠት የሚያስችሉ ዝግጅቶች 
እየተካሄዱ ነው፡፡  በኦንላይን ሥልጠናው  ማንም ሰው 
ባለበት ሆኖ ስለመንግሥት ኤሌክትሮኒክስ ግዥ እና ንብረት 
አስተዳደር ሥርዓት ትምህርት ማግኘት የሚችልበት  
ፕላትፎርም ለምቷል፡፡ አሁን ላይ ትምህርቱ እየተዘጋጀ 
ሲሆን የጽሑፍ ሙጅሎችን በአማርኛና በእንግሊዘኛ 
ቋንቋዎች ተዘጋጅተዋል፡፡ በድምጽና በቪዲዩ ለመስጠት 
ባለሙያዎች ዝግጅታቸው እያጠናቀቁ ነው፡፡

 ይህ ዝግጅት ሲጠናቀቅም  ሁሉም የሚማርበትን እድል 
ይፈጥራል፡፡ ማንኛውም አቅራቢም ይሁን የመንግሥት 
መሥሪያ ቤት ላይ ያለ ግዥ የሚፈጸም አካል የሚቸግረው 
ነገር ካለ ባለበት  ሆኖ ጠይቆ መልስ የሚያገኝበት ምቹ 
ሁኔታ ለመፍጠር ያስችላል፡፡ አሁን ላይ በስልክና በአካል 
ድጋፍ መጠየቅ የሚቻል ሲሆን በኢሜል፣ በመልዕክት፣ 
በማንኛውም መንገድ ድጋፍ ማግኘት የሚችልበት ሥርዓት/ 
ሲስተም ተዘርግቷል፡፡

 አዲስ ዘመን፡- በቀጣይ  ጊዜያት ሊሠሩ የታሰቡና 
የታቀዱ ሥራዎች ምን ይመስላሉ?

 ወይዘሮ መሠረት፡- በ2017 በጀት ዓመት አቅደን 
እየሠራ ያለ ነው አንደኛውና ዋነኛው ይሄ ሲስተም ይህን 
ሁሉ ሥራዎች እየሠራ እንደመሆኑ ግልጽና ለአጠቃቀም 
ምቹ ሆነ ሪፖርት እንዲሰጥ ማድረግ ነው፡፡ ይህም 
ተግባራዊ ተደርጓል፡፡ ሌላው ለተገልጋዩ ኦንላይን ሆነ 
ባሉበት ሆነው አገልግሎት ሆነ ድጋፍ እንዲያገኙ  ለማድረግ 
ታቅዶ እየተሠራ ነው፤ ይህንን በቅርቡ ለአገልግሎት ክፍት 
ይደረጋል፡፡ 

ከሁሉም ዩኒቨርሲቲዎችና የፌዴራል ባለበጀት 
መሥሪያ ቤቶች የሚመጡ የሙያ አስተያየትና ጥያቄዎች 
በኦንላይን ባሉበት ሆነው በሲስተም ልከው ምላሹን 
በሲስተሙ እንዲያገኙ በማድረግ ተደራሽነት ለማስፋት 
ታቅዶ እየተሠራ ነው፡፡ ይሄም በሙከራ ሂደት ላይ ነው፡፡ 
በቅርቡ ለአገልግሎት ክፍት እናደርጋለን፡፡

 ሌላው መሥሪያ ቤቶች የሚያወጡት ጨረታ ሂደት 
ላይ የተሳታፊ አቅራቢዎች ቅሬታ በሚኖር ጊዜ ቅሬታቸውን 
ለመሥሪያ ቤቱ አቅርበው በዚያ ምላሽ ያልረኩ ካሉ 
ይግባኝ ይጠይቃሉ፡፡ ይህን የይግባኝ ጥያቄ ባሉበት ሆኖ 
ለባለሥልጣኑ መላክ እንዲችሉና የቦርዱን ውሳኔ ማግኘት 
እንዲችሉ የሚያደርግ የሲስተም ልማት ሥራ ተሠርቷል፡፡ 
ይህንን በሙከራ ሂደት ላይ ያለ ነው፤ በቅርቡ ለአጠቃቀም 
ክፍት ይደረጋል፡፡

 በተጨማሪም መሥሪያ ቤቶች ጥፋተኛ የሆነን አቅራቢ 
ሪፖርት ሲልኩ በሲስተሙ ተጠቅሞ እንዲልኩና ምላሹን 
በሲስተም እንዲያገኙ  እየተሠራ  ነው፡፡ ይህም በቅርቡ 
ተጠናቅቆ  ለአጠቃቀም ክፍት ይሆናል፡፡  

 በዘንድሮ ዓመት ኤሌክትሮኒክስ ግዥ ሲስተሙን 
የተሟላ እንዲሆን የኮንትራት ማኔጅመንት እንዲኖር 
ተደርጓል፡፡ ግዥው ከተፈጸመ በኋላ እዚያው ሲስተም ላይ 
ውል የሚገቡበት፣ በሲስተም የሚያስተዳደሩበት ሥርዓት 
ለመዘርጋት በሙከራ ሂደት ላይ ነን ፡፡ 

በተመሳሳይ በዘንድሮ ዓመት የንብረት ሽያጭን  
በሲሰተም እንዲሆን ይደረጋል፡፡ በዚሁ ሲስተም ላይ 
ንብረት  ሽያጭን ለመጀመር የሲስተም ልማት ሥራው 
እየተሠራ ነው፡፡ በኢፊሊት ማኔጅመንት ሲስተም  አምና 
በባህር ዳር ዩኒቨርሲቲ ለምቷል፡፡ ዘንድሮም በ13 ተቋማት 
ሙከራ የዝግጅት ሥራዎች ተሠርቶ አሁን ላይ የሙከራ 
ትግበራ ላይ ናቸው፡፡ ከተቋማቱ ጋር ውይይት ተደርጓል፤ 
በጥሩ ሁኔታ ላይ  ይገኛል፡፡ የእነዚህ ውጤታማነት 
ሲረጋገጥ ወደ ሁሉም  የፌዴራል ተቋማት ደረጃ በደረጃ 
እያሰፋን የምንሄድ ይሆናል፡፡

   በሌላ በኩል በዘንድሮ ዓመት አዋጁን ማስተዋወቅ 
ሥራ በጥሩ ሁኔታ ተሠርቷል፡፡ ማስተዋወቅ ብቻ 
ሳይሆን አዋጁን ለማስፈጸም የሚያስችሉ የማስፈጸሚያ 
መመሪያዎች  ዝግጅት ተጠናቅቆ አስተያየት ማሰባሰብ 
ሂደት ላይ ደርሰናል።

አዲስ ዘመን፡- ስለነበረን ቆይታ በዝግጅት ክፍሉ 
ስም እጅግ አመሠግናለሁ። 

ወይዘሮ መሠረት፡- እኔም አመሠግናለሁ።

270 የፌዴራል ተቋማት እና 65 
ቅርንጫፎቻቸው የኤሌክትሮኒክስ 
ሥርዓቱን ተግባራዊ እያደረጉ 
ነው፡፡ የፌዴራል ተቋማት ስንል 
ሁሉንም የመንግሥት ዩኒቨርሲቲዎች 
ይጨምራል፡፡ ከፌዴራል ተቋማት 
ቅርንጫፎች እስካሁን የገቡት 
65ቱ ናቸው፡፡ እነዚህ በአዲስ አበባ 
ከተማና በ100 ኪሎ ሜትር ቅርበት 
ላይ ያሉ ቅርንጫፎችን ያካትታል

ዜና

ወርቅነሽ ደምሰው

 አዲስ አበባ፡- በተያዘው በጀት ዓመት የመንግሥት 
ኤሌክትሮኒክስ ግዥ ሥርዓቱ (ሲስተም) ዩኒቨርሲቲዎችን 
ጨምሮ በሁሉም  የፌዴራል ተቋማት እና ቅርንጫፎቻቸው 
እየተተገበረ   መሆኑን  የፌዴራል  መንግሥት ግዥና 
ንብረት ባለሥልጣን ዋና ዳይሬክተር አስታወቁ፡፡

        የፌዴራል  መንግሥት ግዥና ንብረት  ባለሥልጣን 
ዋና ዳይሬክተር ወይዘሮ መሠረት መስቀሌ በተለይ ከአዲስ 
ዘመን ጋዜጣ ጋር ባደረጉት ቃለ ምልልስ እንደተናገሩት፤  
የመንግሥት ኤሌክትሮኒክ ግዥ ሥርዓት በ270 የፌዴራል 
ተቋማት እና 65 ቅርንጫፎቻቸው ተግባራዊ እየተደረገ 
ነው፡፡

ሲስተሙ በአዲስ አበባ ከተማ ሆነ በየክልሎች ያሉ 
ነጋዴዎች በፌዴራል የግዥ ሥርዓት ላይ  እኩል እንዲሳተፉ 
እድል የሰጠ መሆኑን ገልጸው፤ አሁን ላይ ከ22 ሺህ  በላይ 
አቅራቢዎች  ተመዝግበዋል ብለዋል፡፡ 

የኤሌክትሮኒክስ ግዥ ሥርዓት  በ2014 ዓ.ም  በዘጠኝ 
ተቋማት የተጀመረ  መሆኑን  አስታውሰው፤ በዘንድሮ 

ዓመት  በሁሉም የፌዴራል ተቋማትና ቅርንጫፎቻቸው  
ተግባራዊ  እየተደረገ መሆኑን ገልጸዋል፡፡ እስካሁን 
ከፌዴራል ተቋማት ቅርንጫፎችም ከአዲስ አበባ ከተማ  
በ100 ኪሎ ሜትር  ቅርበት  ላይ ያሉት  በሙሉ በግዥ 
ሥርዓቱ እንዲገቡ ተደርጓል ብለዋል፡፡

ወደ ሲስተሙ ያልገቡ የፌዴራል ተቋማት ቅርንጫፎች 
አሉ የሚሉት ዋና ዳይሬክተሯ፤ ከአዲስ አበባ  ከተማ 
ራቅ ብለው  በየክልሎቹ   ቅርንጫፍ  ያላቸው ያልገቡ 
መሆኑን አስታውቀዋል፡፡ እነዚህ ደግሞ በቀጣይ ጊዜያት 
በማሠልጠን ወደ ሥርዓቱ   እንዲገቡ እንደሚደረግ 
አመላክተዋል፡፡ 

ክልሎችም የራሳቸው ሥርዓት  እንደሚኖራቸው  
ጠቅሰው፤ ከፌዴራል መንግሥት ኤሌክትሮኒክስ ግዥ 
ሥርዓት ጋር የተናበበ ሥርዓት እንዲኖራቸው በባለሥልጣኑ 
በኩል ድጋፍ  እንደሚደረግላቸው አመልክተዋል፡፡ 
ክልሎቹም በፈጠነ ሁኔታ ወደ  ሥርዓቱ የመግባት ፍላጎቱ 
ስላላቸው  የሚደረገው  ክትትልና ድጋፍ ተጠናክሮ 
የሚቀጥል ይሆናል ብለዋል፡፡  

እሳቸው እንደሚሉት፤ በዘንድሮ ዓመት  ሁሉም 

የፌዴራል ባለበጀት መሥሪያ ቤቶች እና 65ቱ 
ቅርንጫፎቻቸው የግዥ እቅዳቸው በኤሌክትሮኒክስ  
ሥርዓቱ መሠረት አቅደዋል፡፡ የሁሉም ተቋማት እቅድ 
በኤሌክትሮኒክ ሥርዓቱ ላይ ይታያል፡፡ በዚህ ዓመት 
ምንምን ዕቃዎች እንደሚገዙ፣ ግዥዎች ለመፈጸም ምን 
ያህል በጀት እንደያዙ፣ በምን አይነት የግዥ ሥርዓቶች 
እንደሚገዙ፣ በዓመቱ ውስጥ የትኛውን ግዥ በየትኛው 
ጊዜ  እንደሚያከናውኑ ሁሉ የሚያሳይ ዝርዝር የግዥ 
እቅድ በመንግሥት ኤሌክትሮኒክስ ግዥ ሥርዓት 
(ኢጂፒ) ውስጥ ይታያል፡፡ ይህንንም ተቋማቱ  መቶ 
በመቶ ፈጽመዋል፡፡

እስካሁን ባለው  ክትትል የግዥ ሂደታቸውን 
አብዛኛዎቹ የመንግሥት ኤሌክትሮኒክ  ሥርዓት በኩል 
እየፈጸሙ እንደሆነ ተናግረዋል፡፡   

አንዳንድ  የተለየ ችግር የሚገጥማቸው ተቋማት 
መኖራቸውን የጠቆሙት ዋና ዳይሬክተሯ፤  በሥርዓቱ 
ችግር፤ ባላቸው የኔትወርክ ችግር አልያም በግዥው ልዩ 
ባህሪ ሁኔታ ምክንያት ሊሆን ይችላል፤ በመንግሥት 
ኤሌክትሮኒክስ ሥርዓት ግዥን ለመፈጸም የተቸገሩ ካሉ 

የመንግሥት ኤሌክትሮኒክስ ግዥ ሥርዓት በሁሉም የፌዴራል ተቋማት  እየተተገበረ ነው 

ከ1ኛ ገጽ የዞረ
ከተሞች በመሆናቸው ይህንን በመቀነስ በኩል የማይተካ 
ሚና እንዳለውም ያስረዳሉ፡፡ 

 ቤንዚልን መጠቀም ከፍተኛ መጠን ያለው ካርቦን 
ሞኖክሳይድ እና ናይትሮጅን ኦክሳይዶችን መፍጠር እንደሆነ 
የሚጠቁሙት አቶ በርኦ፤ የኤሌክትሪክ ተሽከርካሪዎችን 
በስፋት በትራንስፖርት ሲስተም ውስጥ ማስገባት ለእነዚህ 
ችግሮች መፍትሄ እንደማበጀት ይቆጠራል፡፡ ለከተሞች 
ንጹህ አየር እና የተሻሻለ የሕዝብ ጤናንም ለማምጣት 
ሁነኛ መፍትሄ እንደሆነ ይገልጻሉ፡፡ 

 የኤሌክትሪክ ተሽከርካሪዎች መበራከት እንደ ሀገር 
ያለው ሌላኛው ጠቀሜታ ትልቁን ግብዓት ማለትም የነዳጅ 
ወጪን መቀነሱ ነው የሚሉት አቶ በርኦ፤ ኢትዮጵያ በዓመት 
ከአራት ቢሊዮን ዶላር በላይ ለነዳጅ ወጪ እንደምታደርግ 
ያነሳሉ፡፡ ከፍተኛ ወጪ የተደረገበት ነዳጅም ጥራቱ 
አጠያያቂ እንደሆነም ያብራራሉ፡፡ በዚህም ከትራንስፖርት 
ዘርፉ 14 በመቶ በላይ ጀምሮ የአካባቢ በካይ ጋዝ ሀገሪቱ 
እንድታመነጭ እያደረጋት እንደሆነም ያስረዳሉ፡፡ 

ኢትዮጵያ ነዳጅን እንደ ዋና የትራንስፖርት ግብዓትነት 
መጠቀሟ ከፍተኛ ወጪ ከማውጣቷ ባሻገር ለጤና እና 
ለአካባቢ ብክለት እንድትጋለጥ ሆናለች፡፡ በጥገናና መሰል 
ችግሮች ምክንያት ከፍተኛ ተጨማሪ ወጪም እያወጣች 
ትገኛለች፡፡ ይህ ደግሞ ወደ ታደለችው ሀብት እንዳትሸጋገር 
አግዷታል፡፡ በመሆኑም እንደ ሀገር የኤሌክትሪክ 
ተሽከርካሪዎችን ማበራከት ያስፈለገበት ምክንያት ይህ 
ነውም ይላሉ፡፡  

  በኤሌክትሪክ መኪና ላይ በስፋት ትኩረታቸውን 
አድርገው የሚሠሩና ‹‹ጀማ ኢንጅነሪንግ ኃላፊነቱ 
የተወሰነ የግል ድርጅት›› ሥራ አስኪያጅ አቶ ትንሳኤ 

አማከለው በበኩላቸው፤ ኢትዮጵያ ከዓለም አቀፉ የካርቦን 
ልቀት 0 ነጥብ 3 ድርሻ እንዳላት ጠቅሰው ፤ ወደ 40 
በመቶ የሚሆነው የአየር ብክለት በነዳጅ ከሚሠሩ በ 
1 ነጥብ 2 ሚሊዮን ተሽከርካሪዎቿ የሚመጣ መሆኑን 
ይናገራሉ። ለነዳጅ ፤ ለጥገና የሚወጣውም ወጪ ቀላል 
እንዳልሆነ ያስረዳሉ፡፡ በዚህም ኢትዮጵያ የኤሌክትሪክ 
ተሽከርካሪዎችን መጠቀሟ ብዙ ነገር እንደምታተርፍበትም 
ያብራራሉ፡፡ 

የአካባቢ ብክለትን ለመከላለክል እና ከታዳሽ ኃይል 
የሚገኝን ርካሽ የኤሌክትሪክ ኃይልን ለመጠቀም አማራጩ 
የኤሌክትሪክ ተሽከርካሪዎችን ጥቅም ላይ ማዋል እንደሆነ 
የሚናገሩት አቶ ትንሳኤ፤ የኤሌክትሪክ ተሽከርካሪዎች 
ከነዳጅ ወጪ ቅነሳ ባሻገር ሌላም ጠቀሜታ እንዳላቸው 
ይገልጻሉ፡፡ ይህም የድምፅ ብክለትን መቀነስ እንደሆነ 
ጠቁመው፤ የኤሌክትሪክ ተሽከርካሪዎች  ጸጥ ያለ 
የኤሌክትሪክ ሞተሮችን ስለሚጠቀሙ ፀጥታ የሰፈነበት 
እና ሰላማዊ ከተማን ይፈጥራሉ ይላሉ፡፡ 

  ኢትዮጵያ አሁን ላይ የኤሌክትሪክ ተሽከርካሪዎችን 
እንዲበራከቱ የ 10 ዓመት እቅድ ይዛ እየሠራች ትገኛለች 
የሚሉት ሚኒስትር ዴኤታው፤ እንደ ሀገር 342 ሺህ እስከ 
500 ሺህ የሚሆኑ ከሁለት እግር ጀምሮ ያሉ ኤሌክትሪክ 
ተሽከርካሪዎች በ10 ዓመት ውስጥ ይኖሩናል ተብሎም 
እንቅስቃሴ እንደተጀመረ ይገልጻሉ፡፡ ለዚህም መንግሥት 
ጥሩ መደላደሎችን እየፈጠረ እንዳለ ያስረዳሉ፡፡ ከዚህም 
አንዱ ከቀረጥ ነጻ የሚሆኑበትን አሠራር መፍጠሩ እንደሆነ 
ይጠቁማሉ፡፡  

  ሌላኛው የግዢ ሂደቶችን ማስተካከል መጀመሩ 
እንደሆነ ይጠቅሳሉ፡፡ አሁን ባለው ደረጃ ግዢዎች 
ሲፈጸሙ 50 በመቶ የሚሆነው የኤሌክትሪክ ተሽከርካሪ 

እንዲሆን መወሰኑም ሌላው መደላደል እንደሆነ ያነሳሉ፡፡ 
  አሁን ላይ ከ100 ሺህ ያላነሱ የኤሌክትሪክ 

ተሽከርካሪዎች በሀገር ውስጥ እንደሚገኙ የገለጹት 
ሚኒስትር ዴኤታው፤ ይህ ቁጥር ሀገሪቱ አረንጓዴ 
ትራንስፖርትን በምን መልኩ እየገነባች እንዳለ የሚያሳይ 
ነው ይላሉ፡፡ ከዚህም በኋላ ከአላት ጥቅምና የወደፊት 
አቅጣጫ አንጻር አያየች ስታንዳርድ አዘጋጅታለችና በስፋት 
የምትሠራበትም እንደሆሚሆን ይገልጻሉ፡፡ በተለይም 
የነዳጅና የናፍጣ ተሽከርካሪዎችን ወደ ኤሌክትሪክ 
ተሽከርካሪ ለመቀየር የተሰጠው ትኩረት ብዙ ነገሮችን 
እንደሚቀይሩም ይናገራሉ፡፡ 

  አቶ ትንሳኤ የኤሌክትሪክ ተሽከርካሪዎች እንደ 
ሀገር ያላቸው ፋይዳ ዘርፈ ብዙ ቢሆንም ዘርፉ የሠለጠነ 
የሰው ኃይል፤ ማሽኖችንና ልዩ የሆኑ የኃይል መሙያ 
ቦታዎችን (ስቴሽኖችን) እንደሚፈልግ ያስረዳሉ፡፡ ለዚህም  
መንግሥት ልክ ኤሌክትሪክ ተሽከርካሪዎችን በሀገር ውስጥ 
ለማበራከት እንደሠራው ሁሉ አገልግሎቱን በአፋጣኝ 
ተግባራዊ ለማድረግ የሚያስችሉ ሥራዎችን ማከናወን 
ይጠበቅበታል ይላሉ፡፡ አሁን የተጀማመሩ ነገሮች እንዳሉ 
ጠቅሰውም ተጠናክሮ መቀጠል እንዳለበት ያመላክታሉ፡፡ 

የኤሌክትሪክ ተሽከርካሪዎች በሀገሪቱ ውስጥ 
መበራከቱን ተከትሎ ጊዜያዊ ችግር እንደሚገጥሙ አቶ 
በርኦን ያምናሉ፡፡ ለዚህም መንግሥት የተለያዩ ሥራዎችን 
እያከናወነ እንደሆነ ያስረዳሉ፡፡ የኃይል መሙያ ማሽኖች 
ችግርና ኃይሉን ለመሙላት የሚያስችሉ ስቴሽኖችን 
በተቻለ መጠን ለማሟላትም እንቅስቃሴ እየተደረገ 
እንደሆነ ይገልጻሉ፡፡ 

  በመንግሥት በኩል እየተሠሩ ካሉ ተግባራት 
መካከል አንዱ አስመጪና ላኪዎች የአስመጭነት ፈቃድ 

ወጪን እና  አካባቢን የሚታደገው...

ብልፅግና ለሕዝብ የገባውን ቃል በውጤታማነት...

ተግባራት መከናወናቸውን  ፣ ተግባራቱ  ለሀገራዊ አንድነት 
አስተዋፅኦ እያበረከተ ይገኛል ብለዋል።

የዴሞክራሲ ሥርዓት ግንባታን ማጎልበት የሚያስችሉ 
ተግባራትም በስፋት ተከናውነው በፖለቲካ ፓርቲዎች 
መካከል ጤናማ   ትብብርን መሠረት ያደረገ ግንኙነት 
መፍጠር መቻሉን  አመልክተዋል። ታጥቀው የሚንቀሳቀሱ 
አካላትም ችግራቸውን በንግግርና በውይይት እንዲፈቱ 
ምቹ ምህዳር መፈጠሩን ጠቅሰው ፣ ለአብነትም 
የፕሪቶርያውን የሰላም ስምምነት ተከትሎ የተከናወኑ 
ሥራዎችን ዘርዝረዋል።

በቀጣይነትም ዘላቂ የኢኮኖሚ እድገት ማስመዝገብ፣ 
አፍሪካዊት የብልፅግና ተምሳሌት የሆነች ሀገር መገንባት፣ 
ኢትዮጵያ ከአፍሪካ ግዙፍ ኢኮኖሚ ካላቸው አምስት 
ቀዳሚ ሀገራት አንዷ እድትሆን ማድረግ የሚያስችሉ 
ተግባራት እየተከናወኑ መሆኑን ገልጸዋል። በዚህ ረገድ 
ባለፉት ዓመታት በተሠራው ሥራ ኢኮኖሚው በአማካይ 
በ7 ነጥብ 2 በመቶ እያደገ መሆኑን ጠቅሰው ይህም 
ኢትዮጵያ ከአፍሪካ ግዙፍ ኢኮኖሚ ካላቸው አምስት 
ሀገራት መካከል አንዷ እድትሆን የተያዘውን ግብ ማሳካት 
መቻሉን ተናግረዋል።

የግብርና ምርትና ምርታማነትን በማሳደግ ረገድ 

አበረታች ውጤት ማስመዝገብ በመቻሉ ከውጭ ይገባ 
የነበረን የስንዴ ምርት በማስቀረት ወደ ውጭ መላክ 
የተቻለበትን ታሪካዊ አጋጣሚም ጠቅሰዋል። የተጀመረው 
ጥረትም የምግብ ሉዓላዊነትን በማረጋገጥና ከተረጂነት 
ለመላቀቅ በሚደረገው ጥረት ጥሩ መሠረት ያኖረ መሆኑን 
ተናግረዋል። በዲፕሎማሲ ረገድም ባለፉት ዓመታት 
የኢትዮጵያን ክብርና ጥቅም በተግባር የሚያስጠብቁ 
የተለያዩ ውጤታማ ተግባራት መከናወናቸውን 
አንስተዋል።

በመጀመሪያው የብልፅግና ፓርቲ ጉባዔ የተወሰኑ 
ውሳኔዎች፣ የተቀመጡ አቅጣጫዎችና ለሕዝብ ቃል 
የተገቡ ሥራዎች ውጤታማ በማድረግ ረገድ ሕዝብን 
ጨምሮ በየደረጃው ያሉ አመራሮች ለፓርቲው ቀጣይ 
ጉባዔ አዘጋጅ ኮሚቴ ተዋቅሮ የቅድመ ዝግጅት ሥራዎች 
እየተከናወኑ መሆኑን ተናግረዋል። የፓርቲው 2ኛ 
ጉባዔም ከጥር 23 እስከ 25 ቀን 2017 ዓ.ም እንደሚካሄድ 
ጠቁመዋል።  

  የፓርቲው ምክትል ፕሬዚዳንትና ምክትል ጠቅላይ 
ሚኒስትር ተመስገን ጥሩነህ በበኩላቸው ፤ ብልፅግና ፓርቲ 
ለሕዝብ ቃል በገባው መሠረት በዘላቂ ሰላም ግንባታና 
አካታች ልማት ስኬቶችን አስመዝግቧል ብለዋል።   
ኢትዮጵያን ከግጭት አዙሪት ለማላቀቅ ጠንካራና ቅቡልነት 

ያለው ሀገረ መንግሥትና አወንታዊ ሰላም ግንባታ ላይ 
ብዙ ርቀት መጓዙን አንስተዋል። ለውጡ ያልተዋጠላቸው 
አካላት የፈጠሯቸውን ግጭቶች በድርድርና በውይይት 
ማርገቡንም ገልጸዋል።

ፓርቲው  ለአወንታዊ ሰላም ግንባታ መሳካትም 
ችግሮችን  በሀገራዊ ምክክር ለመፍታት፣ የሽግግር ፍትህና 
የተሃድሶ ተግባራትን ለማከናወን ተግባራዊ ቁርጠኝነቱን 
በማሳየት ላይ መሆኑን አመልክተዋል። ታጥቀው 
ለሚንቀሳቀሱ አካላት ባደረገው ጥሪ መሠረት በኦሮሚያና 
በአማራ ክልሎች በርካታ የታጠቁ ቡድኖች ወደ ሰላም 
በመምጣት የሀገር ጸጥታና ልማትን ለማረጋገጥ ዋነኛ 
ተዋናይ በመሆን ላይ እንደሚገኙ አብራርተዋል።

ብልፅግና ፓርቲ የሚመራው መንግሥት ባለፉት 
ዓመታት ከጎረቤት ሀገራት ጋር ያለውን ሰላማዊ ግንኙነት 
በማጠናከር ከአንድም ሀገር ጋር ግጭት አለመግባቱንም 
በስኬት አንስተዋል። የሀገርን ሰላምና ደህንነት በዘላቂነት 
የሚያስጠብቁ ጠንካራ የፀጥታ ተቋማት መገንባታቸውን 
ጠቁመዋል።

ፓርቲው በአንደኛ ጉባዔው ሕዝብን ማዕከል ያደረጉ 
የብዝኃ ዘርፍ የኢኮኖሚ ልማቶችን እንደሚተገብር ቃል 
መግባቱን አውስተው፤ በዚሁ መሠረት አመርቂ ውጤቶች 
መመዝገባቸውን ገልጸዋል። ለአብነትም  በግብርናው ዘርፍ 

ምርታማነትን በማሳደግ ከውጭ የሚገባ ስንዴን ሙሉ 
ለሙሉ ለማስቀረት የገባውን ቃል መፈጸሙን ጠቅሰው፤ 
አሁን ላይ ወደ ውጭ መላክ ተጀምሯል ብለዋል።

በቱሪዝም ዘርፉም በገበታ ለሀገር ፕሮጀክቶች 
የኢትዮጵያን ገፅታ የቀየሩ አዳዲስ የቱሪዝም መዳረሻዎች 
በጥራትና በፍጥነት መተግበራቸውን አንስተዋል። 
በኢትዮጵያ ታምርት ንቅናቄ ቁመው የነበሩ ፋብሪካዎች 
ሥራ መጀመራቸው፣ ከውጭ የሚገቡ ምርቶችን 
መተካት፣ እና የማዕድን ዘርፉ ላይ መሠረታዊ ለውጦች 
መምጣታቸውንም ጠቅሰዋል።

እንደ ምክትል ጠቅላይ ሚኒስትሩ ገለጻ ፤ፓርቲው 
የሕዝብ አገልግሎት አሰጣጥን ለማሻሻል  በገባው ቃል 
መሠረት የመንግሥት አገልግሎቶችን ወደ ዲጅታል 
በማስገባት ሲቪል ሰርቪሱን ሪፎርም ማድረግ ጀምሯል። 
እንደ ሀገር ያልተሻገርናቸውን ችግሮች በመፍታት 
አካታች የኢኮኖሚ እድገት፣ ዘላቂ ልማትና ሰላም ላይ 
ያስመዘገባቸውን ውጤቶች አጠናክሮ እንደሚቀጥል 
ገልጸዋል።

ኢትዮጵያን እምቅ ጸጋዋን በመጠቀም ወደ ከፍታዋ 
ለመውሰድ ልዩነቶችን በውይይት መፍታት እና በተባበረ 
ክንድ ልማት ላይ ትኩረት ማድረግ የብልፅግና ቀዳሚ 
አጀንዳ መሆኑንም አረጋግጠዋል።

ልዩ  ፍቃድ እየጠየቁና  እየተፈቀደላቸው በማንዋል 
የሚገዙ  መኖራቸው አመላክተዋል፡፡ 

እንደ ዋና ዳይሬክተሯ  ገለጻ፤ ተቋማቱ  ካለልዩ 
ፍቃድ በራሳቸው ፍቃድ ግዥ የሚፈጸሙ ካሉ ግን  
በኦዲት ይረጋገጣል፡፡ በማንዋል የተፈጸመ ግዥ ግልጽ 
ስላልሆነ  ሥርዓቱ ላይ  ሊታይ  አይችልም፡፡ በማየት 
የሚቻለው በኤሌክትሮኒክስ ሥርዓቱ የተከናወነው ብቻ 
ነው፡፡ በማንዋል የሚሠራ ነገር ካለ ሰነድ በመፈተሽ 
ይረጋገጣል፡፡ በፕሮግራማችን መሠረት ወደ ተቋማቱ 
ሄደን ኦዲት በምናደርግበት ጊዜ በማንዋል የተፈጸመ 
ግዥ  ካለ ይረጋገጣል፤ ሕጋዊ ተጠያቂነትም ያስከትላል 
ብለዋል፡፡

የባለፈው ዓመት ሪፖርት እንደሚያሳየው፤ 65 በመቶ 
ያህል ግዥ የተፈጸመው በመንግሥት ኤሌክትሮኒክስ  
ግዥ ሥርዓት ነው፡፡ የተቀረው 35 በመቶ ያህሉ ደግሞ 
በማንዋል የተፈጸመ ነው፡፡ በማንዋል የተፈጸመው ግዥ 
አንዳንዶቹ አስፈቅደው የገዙ  ሲሆኑ፤ የተቀሩት ደግሞ 
የፌዴራል ተቋማት ሆነው ተደራሽ ያልተሆነባቸው  
ቅርንጫፎቻቸው ሊሆኑ ይችላሉ ሲሉ ተናግረዋል፡፡ 

ሲወስዱ በትንሹ ሁለት የቻርጅ ማሽን እንዲተክሉ በሕግ 
እንዲገደዱ መደረጉ ነው፡፡ በዚህም ከ360 በላይ ማሽኖች 
መተከል ችለዋል፡፡ በአዲስ አበባ ከተማ አስተዳደርም 
በተለያዩ ቦታዎች ከ70 በላይ ፈጣን ቻርጀሮች እንዲተከሉ 
ተደርገዋል፡፡ የቻርጅ ማድረጊያ ቦታዎችን (ስቴሽኖችን) 
በተመለከተም ከሪል እስቴት ጀምሮ እስከ መኪና 
ማቆሚያዎች ድረስ ፈጣን ቻርጅ ማድረጊያ ማሽኖች 
እንዲተክሉ እየሆነ ነው፡፡ ሥራው በተጠናከረ መልኩ 
እንዲከናወንም እንደ ሀገር በኮሪደር ልማቶች ውስጥ 
እንዲካተት ተደርጓል፡፡ በዚህም በአዲስ አበባ ከተማ 
አስተዳደር በሁለተኛው የኮሪደር ልማት ብቻ 54 ስቴሽኖች 
ተፈጥረዋል፡፡ በቀጣይም 54 ስቴሽኖችን ለመፍጠር 
እየሠራ ስለመሆኑም ገልጸዋል፡፡ 

እንደ ዓለም አቀፉ ኢነርጂ ኤጀንሲ የኤሌክትሪክ 
ተሽከርካሪዎች በጎርጎሪያኑ 2023 ከአጠቃላይ የመኪና 
ሽያጭ (ገበያ) ውስጥ አንድ አምስተኛውን ይይዛል። 
በጎርጎሪያኑ 2022 በዓለም ላይ ከ10 ሚሊዮን በላይ 
የኤሌክትሪክ መኪኖች የተሸጡ ሲሆን፤ ይህ አሃዝ በ2023 
መገባደጃ 14 በመቶ አድጓል። በተያዘው የጎርጎሪያኑ 2024 
ደግሞ ሽያጩ 17 ሚሊዮን እንደሚጠጋ መረጃው ያሳያል። 
ከዚህ አንጻርም ምክንያታቸው የተለያየ ቢሆንም ሀገራት 
ምርጫቸውን የኤሌክትሪክ ተሽከርካሪዎች ላይ እንዳደረጉ 
መገንዘብ ይቻላል፡፡ 

እንደ ሁለቱም ምሁራን ሃሳብ ኢትዮጵያ በቀጣይ 
በዚህ መልኩ ከተጓዘች ወጪዋን በከፍተኛ ሁኔታ 
በመቀነስ ተጨማሪ የልማት ሥራዎችን ለማከናወን 
መደላድልን ትፈጥራለች፡፡ የአየር ንብረቷን በመጠበቅም 
ለዜጎቿ ከድምጽም ከአየርም ብክለት የጸዳ አካባቢን 
ታስረክባለች። ጤናማ ዜጋንም ትፈጥራለች፡፡  

ከ1ኛ ገጽ የዞረ

የዘመን ጥበብ
ስፖርትና መዝናኛ 

ሙሉጌታ ብርሃኑ
 

በዩኒቨርሲቲው የስነ ጥበባት ክፍል መምህር የሆነው 
ዶክተር ጢሞቲዎስ፣ ከሰማይ ጠቀስ ቁመቱ የተነሳ 
ተማሪዎቹ ሁሉ “ጢሞ ሰንደቁ” እያሉ ነው የሚጠሩት። 
በግቢው ውስጥ ሁለት ለየት ያሉ ነገሮች አሉት፡፡ 
አንደኛውና የመጀመሪያው ነገር የዓመቱ የመጀመሪያው 
የትምህርት ቀን፣ የመጀመሪያዋ ክፍለጊዜ ነው፡፡

ወደ አንደኛ ዓመት ተማሪዎች በገባ የመጀመሪያው 
ቀንና ክፍለጊዜ፣ የመጀመሪያ ሥራውና ንግግሩ 
“ተማሪዎች! ከአሁን ሰዓት ጀምሮ የሕይወትም፣ 
የጥበብም ጉዞ ልንጀምር ስለሆነ፤ እባካችሁን! ጥበብ 
ሳትጠራችሁ፣ ድንኳን ሰበራ የመጣችሁ ተማሪዎች 
ካላችሁ ሳይረፍድ መክሊታችሁን ፈልጉ፡፡ አሊያ ግን 
እናንተን ወደሚመስለው የትምህርት ክፍል አቅኑ፡፡ 

ስለተማራችሁ ብቻ ጥበብን በእጄ አስገባታለሁ 
ብላችሁ እንዳታስቡ!...” ሲል ያልጠበቁትን ድንገተኛ 
መአት ያወርድባቸዋል፡፡ ታዲያ ተማሪው ሁሉ እርስ 
በርሱ እየተፋጠጠ “እኔን ግን ጠርታኝ ይሆን? ሰምተሃል? 
ሰምተሻል?” እየተባባለ ከማይተዋወቀው ጋር በዓይን 
የሚጠያየቅ ይመስላል፡፡ በዚህ አድራጎቱ ደንግጠው 
የሚወጡለትም፣ ደርቀው የሙጢኝ የሚሉም በየዓመቱ 
ያጋጥሙታል፡፡ 

ሁለተኛው መለያው የሆነችው ደግሞ “የባከነችው 
ክፍለጊዜ” ናት፡፡ ራሱ ጢሞቲዎስም እንዲያ ሲሉ ከቁብ 
ባይቆጥረውም፣ እርሱ ግን “መንገድ ጥርጊያ” ይላታል። 
መቀጸል የሕይወት መክሊቱ ለሆነው ተማሪ ግን ይህ 
በቂ አይደለምና  “የተሀድሶ ገዳም” ሲል ይጠራታል፡፡ 
በሁለገብነት የተገነባው ጢሞቲዎስ በትምህርት ክፍሉ 
ብቻ ሳይሆን በዩኒቨርሲቲው ውስጥ አሉ ከሚባሉ ጎበዝ 
መምህራንም መካከል ነው፡፡ 

በዋናነትም በስነ ጽሁፍ እና ሙዚቃ፣ በሁለቱ 
የትምህርት ክፍሎች ውስጥ  ያስተምራል፡፡ ጉብዝናውን 
ማናቸውም ባይጠራጠሩም በተለይ የቋንቋና ስነ ጽሁፍ 
ክፍል ኃላፊው ስለምትባክነው ክፍለጊዜ ይወቅሱታል። 
ስውር ሽርካቸው በሆነው በአንደኛው የተማሪ ወኪል 
በተጠነሰሰ ድፍድፍና የወሬ ጠላ ተሳክረው፣ ተማሪ 
አሳምጸሃል በሚል ውስጥ ውስጡን ብዙ ተዳርሰዋል፡፡

ይሁንና ጢሞቲዎስ እንደሆን ለምንም ግድ ብሎት 
አያውቅም፡፡ ማንም፣ ምንም ቢል ድንገት ነሸጥ ያደረገው 
ዕለት ሕገወጧን፣ የባከነች ክፍለ ጊዜን መቀስቀሱ  
አይቀርም፡፡ አንዳንድ ጊዜማ የቀበሌ ስብሰባ እየመራ 
አጀንዳው ላይ ግጥም እንደሚጽፈው የጥበብ ዛር 
የሰፈነበት ሊቀመንበር ያደርገዋል፡፡ ለማካካሻ ትምህርት 
(ሜካፕ) ጠርቶ እንኳን ድንገት የጥበብ ውቃቢው 
ይነሳል፡፡ ለማስተማር የተዘጋጀውን ርዕስ ትቶ፣ ሌላ ነገር 
ሲቀበጣጥር  ሰዓቱን ጨርሶ ይወጣል፡፡ “ምን ላርግ… 
በጥበብ የመሥራት ብቻ ሳይሆን ስለ ጥበብ የማውራትም 
ልክፍት አላት” ይላል፤ ከጨርሰ በኋላ ማባከኑን ሲያውቅ። 
ለምን እንደሚያባክናት የሚረዱት ግን ጥቂቶች ብቻ 
ናቸው፡፡ በተማሪዎቹ የፈተና ወረቀት፣ በየገጾቹ አናት 
ላይ ሁሌም “ጥበብ ወርቅ ናት ሙዳይዋን ትሻለች” የሚል 
ጥቅስ ያሰፍርበታል፡፡ ቢገባቸውም ባይገባቸውም ሁሉም 
ያነቡታል፡፡

ከዕለታት በአንዱ ቀን፣ ለአንደኛው የሚባክን 
ክፍለጊዜ እንደልማዱ ሰከም! ሰከም! እያለ ወደ ሁለተኛ 
ዓመት የስነ ጽሁፍ ተማሪዎች ገባ፡፡ በያዘው ሠሌዳ 
ማጥፊያ፣ ነጩን ሠሌዳ ካሟሸው በኋላ መጻፊያውን 
ከኪሱ አውጥቶ ከሠሌዳው አናት ላይ “Chapter 5, 
The History of Ethiopian literature” ብሎ ጻፈና 
ድንገት ምን ትዝ ብሎት እንደሆን አቀርቅሮ፣ በለሆሳስ 
የምጸት ሳቅ እየሳቀ “ተአምር ነው!…የኢትዮጵያን የስነ 
ጽሁፍ ታሪክ እኮ በእንግሊዝኛ? እንዴት ያለነው ባዱላ 
ወጥቶናል…” እያለ ሲልጎመጎም መልሶ አጠፋውና የሆነ 
ማለት የፈለገው ነገር እንዳለ ወደ ተማሪዎቹ ዞሮ ቆመ፡፡

ዝም ብሎ እንደቆመ ጥቂት ቆየና አሁንም ሌላ 
ነገር ትዝ እንዳለው “እስቲ እናባክናት” እያለ “መንገድ 
ጥርጊያ. ምዕራፍ ሁለት ክፍል 7” ሲል ጻፈ፡፡ በዚህ ክፍል 
ውስጥ በዓመቱ የባከነች ሰባተኛዋ ክፍለጊዜ፣ ሰባተኛዋ 
ሕገወጥ አርዕስት መሆኗ ነው፡፡ ቀጥሎም ከስር “የጥበባት 
ማጠንጠኛ” ብሎ ደገመ፡፡  

ፊቱን ወደተማሪዎቹ መልሶ “ሁላችሁም ብዕርና 
ወረቀት አዘጋጁ፡፡ በመርጣችሁት ርዕስም ባለአራት 
ስንኞች ግጥም ጻፉ፡፡ አሥር ደቂቃ አላችሁ” ብሎ 

በባከነች ክፍለ ጊዜ

እየተንጎራደደ በበሩ ወጣ፡፡ ከአሥር ደቂቃዎች በኋላ 
ሲንጎራደድ ተመልሶ ገባ፡፡ “እሺ…አሁን ደግሞ ሁላችንም 
በረድፍ እየተነሳን የጻፍነውን እናነባለን” በማለት ከፊት 
ወንበር ለተቀመጠው ተማሪ በእጁ ትዕዛዝ ሰጠ፡፡

የመጀመሪያው ተማሪ ብድግ ብሎ በፈገግታ 
“ርዕሴ ከፍቅር ጋር ፍቅር ይሰኛል፡፡ ይህን ያልኩበትና 
የጻፍኩበት…” ከማለቱ “በቃህ! በቃህ! ማቲያስ ደጀኑ 
ርዕሱ በቂ ነው ግጥም ማብራሪያ አያስፈልገውም፡፡ ያውም 
ለአራት ስንኝ…” አለው መምህር ጢሞቲዎስ፡፡ ሁለተኛው 
ተማሪም “አጃኢቡ ፍቅርሽ” ሲል የቋጠራቸውን አራቱን 
ስንኞቹን አከታትሎና አስጨብጭቦ ተቀመጠ፡፡ 
“ስማኝማ” ያለችው ሦስተኛዋ ተማሪም ሰልሳው አበቃች። 
“ልተንፍስሽ፣ ትዝታዋ፣ የመውደድ አባዜ…” አራት…
አምስት እያለ አርባውም ተማሪ አነበነበ፡፡ “የእውነትም 
አባዜ…እንጂማ ምን…” አለ ጢሞቲዎስ ለራሱ፡፡ ተማሪው 
ሁሉ ግጥሙን እንጂ መምህራቸው ምን ፈልጎ ስለምን 
እንዳጻፋቸው አልገባቸውም ነበር፡፡

 “ዳዊታችሁን ደገማችሁና የሁላችሁንም ሰማን” ብሎ 
በረዥሙ ተነፈሰና “ምርጫ አሊያም ዳሽ ሙላ ቢሆን 
ኖሮ ተኮራርጃችኋል እል ነበር፡፡ ግን ይሄ ራሷ ጥበብም 
የተለከፈችበት ዛር ነውና የአዕምሮ ንቅለ ተከላ ያሻዋል፡፡ 
ይገርማችኋል! ትናንት እንደናንተው ሙዚቃ ክፍል ገብቼ 
ከምታውቁት ብል ከምትወዱት ሙዚቃ፣ ከሙከራችሁ 
ብል…ወይ ፍንክች! ከአንዲት የፍቅር ዛር በስተቀር ጠብ 
የምትል ጠፋች…” ብሎ ለአፍታ ዝም አለ፡፡ ከወትሮው 
በተለየ ተማሪው ሁሉ ግር ብሎት ዓይን ላይን ተቧዘዘ፡፡  

የተማሪዎቹን ብዥታ ያጤነው መምህር ጢሞቲዎስ 
ይባስ በግራ መጋባት ሊያጦዛቸው ፈለገ፡፡ “ከዕለት 
በአንዱ ቀን ከአንድ ፈላስፋ ቢጤ ወዳጄ ጋር ቁጭ ብለን 
ስንጨዋወት… በጥበብ መቅደስ ውስጥ የምናስቀድስም፣ 
የምንቀድስም የሁላችንም ልብ በአምልኮተ ፍቅር 
ተጋርዷል” አለኝ፡፡ እኔም እንዴት? ስል ጠየቅኩት፡፡ 
“ጥበብ ያለ ፍቅር ጣኦት፣ ያለ ፍቅር አድባርና ውቃቤ 
ሕልውና የሌላት እስክትመስለን” አለ፡፡ እንደገና መልሼ 
ጠየቅኩት፡፡ “ምክንያቱም ሁላችንም  ጋር ያለችው ጥበብ 
ያለ ጾታዊ ፍቅር ውጪ ሌላ መልክ ያላት አይመስለንም፡፡ 
ተሰጥኦ አለኝ የሚለው ሁሉ የሚያንዶቀዱቀው ስለ ፍቅር 
ነው፡፡ አድማጭ፣ ሰሚና ተመልካቹም ሲያንቃርር ደስ 
የሚለው ስለፍቅር ነው፡፡ 

የብዕረኛው ብዕር፣ የድምጻዊውም ድምጽ ካለፍቅር 
አይከፈትም፡፡ የወደዳትን እያሞገሰና እያለቃቀሰ አፉን 
ፈቶ፣ እንዲያው በዚያው ተቋጥሮ አፈር ይለብሳል፡፡ …
ብቻ ባናውቀውም አብዛኛዎቻችን በጥበብ አምልኮተ 
ፍቅር ውስጥ ነን” ነበር ያለኝ፤ እያለ ጥቂት ተንጎራደደ፡፡ 

“ግጥሙን ጽፋችሁ አንብቡልኝ ያልኩት ሁላችንም 
እውነታውን እንድንገነዘብ እንጂ የናንተን የግጥም ችሎታ 
ለመለካት አልነበረም፡፡ ፍቅር ለሰው ልጆች መሠረታዊ 
ከሆኑ ነገሮች አንደኛው እንጂ ብቸኛው አይደለም፡፡ 
ልብ በሉ እያልኩ ያለሁት ስለጾታዊውና አሁን እናንተ 
ስለጻፋችሁት ፍቅር ነው፡፡ መልካም ነውና ነገም ዛሬም 
ደግማችሁ ጻፉት… ነገር ግን እዚሁ አንድ ክፍል ውስጥ 
ካላችሁ 40 ተማሪዎች መካከል የሠላሳ ሦስታችሁ ያው 
ስለ አንድ ዓይነት ፍቅር ነበር፡፡ 

ይህን ቁጥር ይዛችሁ ሽቅብ ወደ ጥበብ ሥራዎች 
ተራራ ብትወጡ ቁልቁል የምትመለከቱት ይህንኑ ነው፡፡ 
ፍቅር የደስታ ምንጭ ናትና ጻፏት…ግን የሁላችንም ጥበብ 
በአንዲት ፍቅር ላይ ብቻ ተቃጥላ ትለቅ ወይ?” ተማሪው 
ሁሉ ውዝግብግብ ብሎ፤ አንዳንዱ ስለምን እንደጻፈ 
ደግሞ ደጋግሞ ወረቀቱን መመልከት ጀመረ፡፡ 

“ጢሞ ሰንደቁ ልቧ ተሰብሯል ማለት ነው፡፡ 
እርግጠኛ ነኝ ከሚስቱ ጋር ተጣልቶ ነው” አለ፤ አንደኛው 
ተማሪ ጎኑ ለነበረው እያንሾካሾከ፡፡ “ገና አላገባም እኮ” 
ሁለተኛው በሽኩሹክታ፡፡ “በቃ ፍቅረኛው ናታ…እኔስ 
ከፍቅር ጋር ፍቅር እንጂ ስለሴት አልጻፍኩም” ብሎ 
በኩራት ለጠጥ ሲል “ጉልቻ ቢለዋወጥ….አሉ፤ ደግሞ 
ያለው ነገር ሳይገባህ አትዘባርቅ!” ብሎት ዞረ፡፡

ጢሞቲዎስ ግን አሁንም ቀጠለና “እዚህ ክፍል 
ውስጥ ያላችሁ ነገ ላይ ገጣሚ፣ የሙዚቃና ዜማ ደራሲ፣ 
ሙዚቀኛ…ሁላችሁም ወደ ጥበብ ናችሁ፡፡ ግን በብዛት 
አሁን በምንመለከተው ዓይነት ሙቀት ውስጥ ገብታችሁ 
ጥበብ ማለት ፍቅር ነው በማለት ብቻ በፍቅር አጥማቂነት 
ተወስናችሁ እንዳትኖሩ ነው፡፡ ሙዚቀኛ ብትሆኑ 
ለአንዲት ሴት፣ ለአንዲት ፍቅር ርዕስ እያገለባበጣችሁ፣ 
ከ12 የአልበም ሙዚቃዎች አሥሩን ሁሉ መደርደር 
አያሻችሁም፡፡ ፍቅር ብቻ ሳይሆን ሌላም ነገር፤ በአንድ 
ነገር ብቻ አትከበቡ፡፡ የምላችሁም ከሁለት ነገሮች አንጻር 
ነው…አንደኛው ጥበብ ማለት በአዳዲስ እይታና ፈጠራ 
እንጂ እንደ ዳዊት ሲደጋግሟት ታላዝናለች፡፡ ብዙዎች 
የኢትዮጵያ ፊልም ሲሉ የሚሳለቁት ለምን ይመስላችኋል? 
አንድም በሀ-ፐ ባለው የፍቅር እንቅልፍ ነው፡፡ 

ምናባችሁን በአንድ ነገር ላይ ከጠነቆላችሁት 
ስለሌላ ነገር የመፍጠርና የማሰብ አቅማችሁ ይከስማል፡
፡ ሁለተኛው ምክንያት ደግሞ ጥበብ ሀገር፣ ባህል፣ 
በአጠቃላይ ማሕበረሰብ ማለት ናት፡፡ ታዲያ የናንተ 
ማሕበረሰብ ያለውና ሆድ  ያስባሰ የቸገረው ነገር ፍቅር 
ብቻ ነው? አይደለም!” ሲል ጮኸ ራሱ መለሰውና 
“የናንተ ማሕበረሰብ በናንተ ጥበብ ሊጠነጠን ይፈልጋል፡
፡ አጠንጥኑት፤ ልክ እንደ  ካሴት ክር!” እያለ አንድ በአንድ 
ተመለከታቸው፡፡

ጢሞቲዎስ የእጅ ሰዓቱን መልከት አደረገና እንደገና 
ሌላ መባከን ውስጥ ሰተት ብሎ ገባ፡፡ ፈገግ አለና 
“ፈላስፋው ወዳጄ ልክ እንደስሙ ሁሉ አያልቅበት ነው፡
፡ እንዲህ አለኝ፤ “ያኔ አራትና አምስተኛ ክፍል ሳለን 
የምናነበው ግጥም “ሀገሬ” የሚል ርዕስ ያለው ነበር፡
፡ 7ኛ እና 8ኛ ክፍል ስንሆን “የሀገር ፍቅር” የሚል 
ሆነ፡፡ ቀጥሎም “ሀገር ማለት ፍቅር ነው” ብለን ማሰብ 
ጀመርን፡፡ በኋላም “አይ ፍቅር ማለት ነው ሀገር” አልን፡
፡ በስተመጨረሻችን ተቀጣጥለው ለሁለት ሲሄዱ 
እንደነበሩ የባቡር ክፍሎች፣ የኋላኛው ከፊተኛው 
ተቆርጦ የተገላቢጦሽ “ፍቅር” የሚለው ባቡር ብቻውን 
መክነፍ…ወዳጄ እያለኝ የነበረው ስለትናንትናውና 
ስለዛሬው ትውልድ አካሄድና አመለካከት ነበር፡፡ አሁን 
ግን በባከነው ደቂቃችን እስቲ ለአምስት ደቂቃ ተወያዩና 
የምትሉትን ወዲህ በሉኝ ” ብሎ ለራሱ በጀመረላቸው 
የወዳጁ ወግ በምናብ ሰመጠ፡፡ 

ይሄም ከዕለታት በአንዱ ቀን የሚሉት ዓይነት 

ነው፡፡ ከፕሮፌሰሩ ወዳጁ ጋር ቁጭ ብለው የሆድ 
ያንጀታቸውን ሲጨዋወቱ ቆይተው፣ ተጋግለው ነበር፡፡ 
በመሃል በነበረችው የዝምታ ቅጽበት ነበር ከወዳጁ ኪስ 
የተሸጎጠችውን መጽሐፍ የተመለከታት፡፡ ጢሞቲዎስ 
እጁን ሰዶ ቢያወጣው “የልጆች ተረት…” የሚል ነበር። 
አጋጣሚውን በመጠቀም ከዚህ ቀደም ሊያወራው 
ሲፈልግ የነበረውን ትዝታ አስታውሶ ይመስል 
የመጽሐፉን ገጾች ገለጥ አድርጎ ማንበብ ያዘ፡፡ “ጎልተኸኝ 
ጭራሽ ከሕጻናት  ተረት ጋር?” አለው ፕሮፌሰሩ፡፡ 

ጢሞቲዎስ ግን የፍቅር ደብዳቤ ያህል ተመስጦበት 
ሲያበቃ ግርምትና ቁጭት የተቀላቀለበትን ሳቅ ሳቀና “ይሄ 
የሕጻናት ተረት ሳይሆን ላንተ ነው” አለው፡፡  “እንዴት?” 
ሲል ፕሮፌሰሩ በአግራሞት ተመለከተው፡፡ ጢሞቲዎስም 
“ተረት ተረት!” ሳይል ፕሮፌሰሩም “የመሠረት!” ብሎ 
ሳይመልስ፣ ከመሃል ገልጦ አንዱን ተረት ጀመረለት፡፡ 
“…በንግስቲቱ ፍቅር ያበደው ንጉሥ…” ብሎ በመጀመር 
ጢሞቲዎስ ሙሉ ተረቱን ለወዳጁ አነበበለት፡፡

“ሶ ዋት ኢዝ ሮንግ?” ሲል ፕሮፌሰሩ ይባስ 
የጢሞቲዎስ ነገር ቂልነት መስሎ ታየው፡፡ “እኔ ያንተን 
የልጅ አስተዳደግ አውቀዋለሁ ፕሮፌሰር፡፡ ቤት ቁጭ 
ብለን ቲቪው ላይ የሆነ ነገር ሲመጣ ወደ ክፍልህ ግባ 
ስትለው ተመልክቻለሁ፡፡ ትዝ ይልህ እንደሆን ያኔ 
“ቀሽ ገብሩ” የሚለውን ዶክመንተሪ ፊልም ስንመለከት 
እንኳን ይሄን የጦርነት ትዕይንት ለዕድሜህ አይመጥንም 
ብለህ እንዳያይ አድርገኸዋል፡፡ ትልቁ ችግር ልጆቻችን 
ገና በለጋ ዕድሜያቸው ፍቅርን ማወቃቸው ሳይሆን፤ 
ያወቁት ፍቅር መልሶ ይተዋወቃቸውና በኃያል ክንዱ 
ይኮረኩማቸዋል ስትልም ሰምቼሃለሁ፡፡ ግን ዞር አሉ 
እንጂ አልሸሹም ነው፡፡ እንዲያውም ልንገርህ ያንተ 
ነው ብለህ ከምትሰጠው ከዚህ የተረት ፍቅር ሊረዳው 
የማይችለው፣ ቀውጢው የፊልም ውስጥ ፍቅር የተሻለ 
ነው” አለው፡፡ ፕሮፌሰሩ አሁን ገና የገባው ያህል ሀሳብ 
ያዘው፡፡ 

ጢሞቲዎስ ልክ ነበር አብዛኛው የተረት የምንለው 
መጽሐፍና የሕጻናት ፊልሞች  ይዘው የሚገኙት ያለ 
እድሜ እንዲያውቁት የማንፈልገውንና የምንፈራውን 
ነገር ነው፡፡ ያለምንም መፍራት ገብቷቸው በትንሹ 
ከሚለማመዱት ነገር፤ ሳይገባቸው በትልቁ የተመለከቱት 
ይሻላል። ሀሁ፣ ኤቢሲዲ የምንቆጥረው እኮ ነገ ላይ በእነዚያ 
ፊደላት የተጻፈውን ዕውቀትና ጥበብ እንድንቀስም ነው፡
፡ ፊደላቱን ሳንቆጥር መጽሐፉን ለማንበብ አይቻለንም። 
እውነቱን ለመናገር ድሮ ድሮ የምናውቃቸው እነ “አያ 
ጅቦ፣ አፍንጮ…” መሰል ተረቶች የሞኝነት ቢመስሉም፤ 
የልጆችን ማንነት ከመቅረጽ አንጻር እንዲያ ዓይነቶቹ 
የተሻሉ ናቸው፡፡ ለሕጻናት የሚሆኑ መጽሐፍትን 
ለሚጽፉና ፊልሞችን ለሚያዘጋጁ ትልቅ የቤት ሥራ ነው። 
ከዚህ  በተለየ ደግሞ ጥቁር ደም ላላቸው የሐበሻ ሕጻናት 
በነጭ አምሳል የተሠሩ  አሻንጉሊቶችን ስናስታቅፋቸው፣ 
ለማንነታቸው እየሰጡ የሚያድጉት ምን ዓይነቱን ስሜትና 
አመለካከት እንደሆነም ማሰብ ነው፡፡

 ነገሩን ጢሞቲዎስ በዚያ መልክ ቢያሳልፈውም፤ 
ከላይ ሆኖ ከታች የሚፈሰውም የሚያሳስበውና 
የሚያበሰብሰው ነውና፡፡ ከምንም፣ ከማንም በላይ 
የልጅነት አዕምሮን የሚስበውና የሚቀርጸው ነገር ጥበብ 
ናት ብሎ ያስባል፡፡ ግን ጥበብን ካወላገድናት እነርሱም 
መወላገዳቸው እንደማይቀር ያውቀዋል፡፡ በዚህ ሀሳብ 
በመባከን ላይ ሳለ ነበር የጦፈው የአንደኛው ቡድን ክርክር 
ወዲህ ያነቃው፡፡ ከብዙ ንትርክ ውስጥ የሚቃወም፣ 
የሚደግፍ፣ የራሱን እየጨመረ የሚተርክ፣ የሚነታረክ 
ብዙ ነው፡፡ “መምህር! ...” አለ ክፍሉ ውስጥ ከነበሩ 
ተማሪዎች መካከል ከመጨረሻው ወንበር የተቀመጠውና 
ጥያቄ ባቃጨለበት ቁጥር ሁሉ ሽንት የወጠረው ያህል 
የሚያጣድፈው በተወዛግቦ አወዛጋቢነቱ “ወዝጊ አወዝጊ” 
ሲሉ  የሚጠሩት ተማሪ። “ቆይ ግን መምህር ስለፍቅር 
መዝፈን፣ የፍቅር ሙዚቃ ማድመጥ፣ ራሱ ፍቅርስ 
አያስፈለግም ነው የምትለው?”

“እንዴት ልል እችላለሁ? ያለፍቅር መኖርስ ይቻላል 
እንዴ? ጥበብ ራሷ በተነደፈችበት ፍቅር ውስጥ፣ ጥበብን 
እስከወደድናት ድረስ አብረን ልንነደፍላት ግድ ነው፡
፡ ፍቅር መልካም ነውና መልካሙን ያዙ፡፡ ሥሩ፣ ስሙ፣ 
ተመልከቱ፣ አሁንም ነገም ደጋግማችሁ፡፡ ግን በፍቅር 
አጥማቂነት ብቻ የጥበብን ጽድቅ አትሹ፡፡ ማጠንጠኛው 
እልፍ ነው” እንዳለም በባከነችው ክፍለ ጊዜ ይባስ 
ላለመባከን ከክፍሉ ወጥቶ ሄደ፡፡

ልዩ ልዩ
ማህበራዊ

ዓለም አቀፍ
  በአሜሪካ በትንኝ የሚተላለፈው እና መድኃኒት 

የሌለው ቫይረስ በፍጥነት እየተዛመተ መሆኑ ተገለጸ፡፡
  የኤችአይቪ ቫይረስን በመታገል ነው ስማቸውን 

የተከሉት። ቀጥሎ ደግሞ በትራምፕ የሥልጣን ዘመን 
ኮቪድ-19 ወረርሽኝን ለመቆጣጠር ብዙ ጥረዋል፤ ግረዋል። 
አሜሪካዊው ዶክተር አንተኒ ፋውቺ። ነገር ግን አንተኒ 
ፋውቺን አዲስ በሽታ ለሆስፒታል አልጋ ዳርጓቸው እንደነበር 
ተነግሯል።

  የ83 ዓመቱ ዶክተር ትኩሳት፣ ብርድ ብርድ ማለት 
እንዲሁም ድካም ይሰማቸው ጀመር። ለካ ዌስት ናይል 
የተባለው ቫይረስ ይዟቸው ኖሯል። ይህ ቫይረስ በትንኝ 
የሚተላለፍ ለመጀመሪያ ጊዜ በ1930ዎቹ ኡጋንዳ ውስጥ 
የተገኘ በሽታ መሆኑ ታውቋል።

 ነገር ግን ፋውቺ ቫይረሱ ያገኛቸው ወደ ምሥራቅ 
አፍሪካ መጥተው ሳይሆን ጓሮ አትክልት ሲኮተኩቱ ቫይረሱን 
ይዛ በምትንቀሳቀስ ትንኝ በመነደፋቸው ምክንያት ነው። 
የአሜሪካ የበሽታ መከላከል እና ቁጥጥር ማዕከል የሆነው 
ሲዲሲ ለቢቢሲ በላከው መረጃ መሠረት በየዓመቱ ከሁለት 
ሺህ በላይ አሜሪካውያን በዚህ ቫይረስ ይያዛሉ፤ 1200 
የሚሆኑት ደግሞ ለሕይወት አስጊ ለሆነ በሽታ ይጋለጣል፤ 
120 ሰዎች ይሞታሉ።

  በአትላንታ፣ ጆርጂያ ኤሞሪ ዩኒቨርሲቲ ፕሮፌሰር 
የሆኑት ላለፉት ሁለት አስርት ዓመታት የዌስት ናይል 
ቫይረስን ሲያጠኑ የቆዩት ክሪስቲ መሪ “ማንኛውም ሰው 
ሊያዝ ይችላል” ይላሉ።

  “አንዲት ትንኝ ነደፈችን ማለት በበሽታው ልንያዝ 
እንችላለን ማለት ነው። ምንም እንኳ ብዙውን ጊዜ 
በጣም አደጋ ላይ የሚወድቁት በዕድሜ የገፉ ሰዎች 
ቢሆኑም ወጣቶችም ይያዛሉ” ይላሉ። ዌስት ናይል ቫይረስ 
በአውሮፓውያኑ 1999 ነው ወደ ምዕራቡ ዓለም የገባው። 
ለመጀመሪያ ጊዜ ኒውዮርክ ከተማ የታየው ቫይረስ በወቅቱ 
8200 ሰዎች በክሎ ነበር።

  ቫይረሱ ለዘመናት በአፍሪካ፣ በመካከለኛው ምሥራቅ፣ 

በትንኝ የሚተላለፈው ቫይረስ በፍጥነት እየተዛመተ ነው

ጽጌረዳ ጫንያለው 

 ወይዘሮ አየሁ ደመቀ ይባላሉ፡፡ በአዲስ አበባ ከተማ 
አስተዳደር የአካል ጉዳተኞችና አረጋውያን ጉዳይ መከታተያና 
ማስተባበሪያ ስርጸት ቡድን መሪ ናቸው፡፡ ጠንካራና 
ብርቱ ሴት መሆናቸውን ንግግራቸው  ይናገራል፡፡ በአይነ 
ስውርነታቸው    በኑሮና  ሕይወታቸው በርካታ ፈተናዎችን 
ተጋፍጠዋል፡፡   በየአጋጣሚው   ለሚደርሱባቸው   ችግሮች  
ግን  በዋዛ እጅ ሰጥተው  አያውቁም፡፡ ሁሌም ቢሆን   
‹‹ማንኛውም  አካል  ጉዳተኛ    ማንነቱን  መቀበልና ለቀጣይ 
ሕይወቱ መሥራት አለበት››   ብለው ያምናሉ፡፡ 

 ወ/ሮ አየሁ  በእችላለሁ መንፈስ ነገሮችን ወደፊት 
መመልከት የተሻለ እድልን እንደሚያጎናጽፍ  እርግጠኛ 
ናቸው፡፡   በእሳቸው ሕይወት   ከትናንትና ይልቅ  ዛሬ  የተሻለ  
የመሆኑ  እውነት  ይህ አይነቱ ምስጢር ነው፡፡ ጠንክረው 
በመማራቸው፤ የተለያዩ ልምዶችን በመቅሰማቸው 
የአመራርነት ቦታን እንዲቆናጠጡ  አስችሏቸዋልና፡፡ እሳቸው  
ባሉበት ዘርፍ  ጥሩ  መሪ ሆነው ለዚህ ክብር የበቁት    ከምንም 
ተነስተው አይደለም፡፡ ለፈተና እጅ አለመስጠታቸውና  
አለመሸነፋቸው ነው፡፡   ይህ ደግሞ በጥሩ ተሞክሯቸው 
ለሌሎች እንዲተርፉ  አድርጓቸዋል፡፡ ልምዶቻቸውን  
እንዲያጋሩ  መልካም አጋጣሚን ፈጥሮላቸዋል፡፡ 

  የወይዘሮዋ  መርህ   ሁሌም  በአንድ እውነታ የታሰረ 
ነው፡፡   ‹‹እችላለሁና  ምንም ቢገጥመኝ ከፈተና እማራለሁ 
እንጂ አልወድቅም›› የሚል ፡፡ ሌሎችም  በዚህ መንገድ 
ቢጓዙ አትራፊ እንደሚሆኑ ምክራቸው ነው፡፡ በተለይ 
አካል ጉዳተኞች ካለባቸው የማህበራዊ እና የኢኮኖሚ ጫና 
አንጻር ራሳቸውን ወይም ማንነታቸውን ለመቀበል አዳጋች 
ነውና ማንም እንዲረዳቸው ከመጠበቅ ይልቅ ብዙ መልፋት 
እንደሚጠበቅባቸው ያምናሉ፡፡ ራሳቸውን  በእውቀት 
ማጎልበት ከምንም በላይ አስፈላጊ እንደሆነም ያስባሉ፡፡ 

  በእሳቸው ዕምነት  አካል ጉዳተኝነት ተቆጥረው  
በተቀመጡ  ሰዎች ዙሪያ ብቻ የሚሽከረከር አይደለም፡፡ 
በየጊዜው አዲስ ቁጥርን የሚያክል እንጂ፡፡   ዛሬን   አካል 
ጉዳት የሌለበት ሰው ነገ ላይ ምን እንደሚገጥመው  
አያውቅም፡፡ ስለአካል ጉዳተኝነት  ሁሉም ሰው ቀድሞ ማሰብ 
ያለበት ራሱን በእነርሱ ጫማ ውስጥ አስገብቶ ነው፡፡ አካል 

ተከስቶ እንደነበር ይታወሳል፡፡
  በቫይረሱ ከተያዙ አምስት ሰዎች መካከል አንድ ሰው 

መካከለኛ የሚባል ምልክት ያሳያል። በሽታው በጣም ሲከፋ 
ለአካል ጉዳት ሊያጋልጥ ይችላል። ከ150 ሰዎች በአንድ ሰው 
ላይ ቫይረሱ ወደ ጭንቅላት ሊያመራ ይችላል፤ አልፎም 
የማዕከላዊ ነርቭ ሥርዓትን በመጉዳት ለሕይወት አስጊ የሆነ 
በሽታ ላይ የመጣል አቅም አለው ሲሉ አመልክተዋል።

  በተለይ ደግሞ ዕድሜያቸው ከ60 በላይ የሆኑ እና 
የመከላከል አቅማቸው የደከመ፤ አሊያም የስኳር ህመም 
እና የደም ግፊት ያለባቸው ሰዎች እጅግ ተጋላጭ ናቸው። 
በዌስት ናይል ቫይረስ ከፍተኛ ጉዳት የደረሰባቸው ሰዎችን 
ለዓመታት ያጠኑት ፕሮፌሰር ክሪስቲ መሪ እንደሚሉት 
ቫይረሱ የጭንቅላት ጉዳትን ያስከትላል።

  ምንም እንኳ በሽታው እንዲህ አስጊ ቢሆንም በአሁኑ 
ወቅት ክትባትም ሆነ በበሽታው የሚሰቃዩ ሰዎችን ለማከም 
የሚረዳ መድኃኒት የለውም። “በጣም የተረሳ በሽታ ነው” 

የሰረጸ ነው፡፡ በርካታ የሥራ ዘርፎች አካል ጉዳተኞችን 
ሊያካትቱ እንደሚችሉ ይናገራሉ፡፡ ቢሳተፉባቸው 
ውጤታማ  የሚሆኑባቸው ተግባራት   ብዙ መሆናቸውን 
ያውቃሉና ፡፡ በዚህ  ዘመኑ  በዘመነበት ወቅት አይነስውር 
ስለሆነ፤ በዊልቸር ስለሚሄድና መስማት ስለማይችል 
አመራር ለመሆን ብቁ አይደለም  የሚል አስተሳሰብ መቀየር 
እንዳለበትም ያስገነዝባሉ፡፡  “ አመራርነት እውቀትና ጥበብ  
እንጂ ዓይን አልያም እግርና ጆሮን  አይጠይቅም፡፡ እውቀት 
ካለውና ለቦታው በሚመጥን መልኩ ከሠለጠነ   ቦታው  
ለሚመለከተው አካል  ሁሉ  ይገባዋል ባይ  ናቸው፡፡ 

  ወይዘሮ አየሁ የአካል ጉዳተኞች የሠራተኝነትና 
የአመራርነት ምደባ ጉዳይ ብዙ መሥራትን የሚጠይቅ 
እንደሆነ ያምናሉ፡፡  ከአመራርነት ውጪ ስለሆነው የሠራተኛ 
ቅጥር ጉዳይም ማንሳት እንደሚያስፈልግ ይረዳሉ፡፡   ከአካል 
ጉዳተኝነት ውስጥ የሚመደበው የአዕምሮ እድገት ውስንነት 
በምንም መልኩ እየተነሳ አለመሆኑ ደግሞ ሥጋታቸውን 
አይሸሸጉም፡፡ እነዚህ ወገኖች  እንደ አንድ ዜጋ የመቀጠር 
መብታቸውን  ተነፍገዋልና  ወደፊት አሠራሩ ቢሻሻል 
ይወዳሉ፡፡ 

  እነዚህ ዜጎች እንደ ሀገር ምንም  የሚሠሩ አይደሉም 
ተብለው የተፈረጁ ናቸው፡፡ ይህ እውነታም  በሥራ 
ቅጥር ላይ እንዳይሳተፉ አድርጓቸዋል፡፡  ለእነርሱ  ሲባል  
የተለዩ የሥራ ዘርፎችም አልተፈጠሩም፡፡ ይህ ደግሞ 
ዜጎቹ ችግራቸውን ለይተው በእውቀታቸው እንዳይሠሩ 
ገድቧቸዋል፤ ከችግራቸውም እንዳይወጡና ከማህበረሰቡ 
እንዲገለሉም ሆነዋል፡፡ በውጪው ዓለም እንዲህ አይነቱ 
የአካል ጉዳት ያለባቸው ዜጎች   በተለየ ትኩረት  እንክብካቤ 
ይደረግላቸዋል፡፡ ክፍት የሥራ ቦታ ጭምር ተቀምጦላቸዋል። 
ማናቸውም  በዚህ ዘርፍ መሠማራት እንዲችሉ፣  በሕግ  
ተደግፎም  እድሉ ተመቻችቶላቸዋል፡፡  ለአብነት የመላላክ 
ሥራና የመለጣጠፍ ሙያዎች  የእነርሱ የሥራ ድርሻዎች 
ናቸው፡፡  ለእኛ ሀገርም እንዲህ አይነት እድሎች መመቻቸት 
ይጠበቅባቸዋል፡፡ ዜጎችን ለተሻለ አማራጭ እዲነሳሱ እድሉን 
የመፍጠር  አስፈላጊነቱን    አመላክተዋል፡፡ 

  ወይዘሮዋ እንደሚሉት  በአካል ጉዳት ውስጥ 
ያሉ ወገኖች  ዝም ብለው ይቀመጡ ማለት  አይደለም፡፡ 
በአመራርም  ሆነ በሠራተኝነት ተቀጥሮ ለመሥራት  ራሳቸውን 

በደቡባዊ አውሮፓ እና በሩሲያ ሲዛመት ነው የቆየው። 
ወደ ዩናይትድ ስቴትስ እንዴት ሊገባ እንደቻለ ግን 
አይታወቅም። ነገር ግን ጥናቶች እንደሚጠቁሙት ቫይረሱ 
ምናልባትም በአእዋፍ አማካኝነት ተዛምቶ ሊሆን ይችላል። 
ትንኞች ቫይረሱን ከታማሚ ወፍ ያገኙት እና ወደ ሰው 
ያስተላልፉታል።

  በ1999 (እአአ) ከታየው የመጀመሪያው ወረርሽኝ 
ወዲህ 59 ሺህ ሰዎች ሲያዙ 2900 ገደማው ደግሞ 
በቫይረሱ ምክንያት ሞተዋል። አንዳንዶች ትክክለኛው 
በቫይረሱ የተያዙ ሰዎች ቁጥር ከ3 ሚሊዮን በላይ ሊሆን 
ይችላል የሚል ግምት አላቸው። አሁን በሽታው እንደ አስጊ 
ያደረገው ምክንያት በአየር ንብረት ለውጥ ምክንያት ቫይረሱ 
የመሠራጨት አቅሙ ሊጨምር ይችላል መባሉ ነው።

  ጥናቶች እንደሚጠቁሙት ሞቃታማ የሚባሉ 
ሥፍራዎች ለትንኝ መራባት የተመቹ ናቸው። በስፔን ከ4 
ዓመታት በፊት በሽታው በድንገት ተሰራጭቶ ወረርሽኝ 

ጉዳተኝነትን ልንከላከለው እንጂ ልናስቀረው እንደማንችልም 
አምኖ ለመፍትሄው መሥራት ግድ ይላል፡፡ ወይዘሮ አየሁ 
ይህ አይነቱ ጥረት   ዛሬ ላይ ያለውን አካል ጉዳተኛ  ብቻ 
ሳይሆን  ነገ የሚፈጠረውንም ለመቀነስ እንደሚረዳ 
ይናገራሉ፡፡ ሰዎችም በዚህ ልክ ቢሠሩ ምኞታቸው ነው፡፡

  አካል ጉዳተኞችን ወደ  አመራርነት ማምጣት ዜጎችን 
በእውቀት ማበልጸግ ነው፡፡  ለሀገራቸው በጎነትን  የሚፈጥሩ 
ዜጎችን ማበራከት፣   ከተሞክሯቸው  የሚያስተምሩና  
ለአካል ጉዳቶች የሚሟገቱ ዜጎችን  ጭምር መፍጠር ነው። 
ከምንም በላይ   አካል ጉዳተኛ መሆን ከማንኛውም ሥራ 
የማያግድ መሆኑን አምኖ እድሉን መስጠት   ያስፈልጋል። 
ይህ እውነት በወይዘሮ አየሁ፤ ማንነት ውስጥ በጉልህ  

ይላሉ ፕሮፌሰሯ። እሳቸው እንደሚሉት በበሽታው የተያዙ 
ሰዎች አግኝተዋቸው “ምን ላድርግ?” ብለው ሲጠይቋቸው 
ምላሽ የላቸውም። ይህ ልባቸውን ይሰብረዋል ነው ያሉት።

  በጣም የሚገርመው በዌስት ናይል ቫይረስ የተያዙ 
ፈረሶች የሚከተቡት ክትባት ከተመረተ 20 ዓመታት 
ያለፉት መሆኑ ነው። ከአውሮፓውያኑ 2004 እስከ 2016 
ባለው ጊዜ ዘጠኝ ክትባቶች ለክሊኒካዊ ሙከራ ቢበቁም 
አንዱም የመጨረሻው ሙከራ ላይ መድረስ እንዳልተቻለ 
ይገለጻል።

  ደረጃ 3 ክሊኒካል ሙከራ የሚባለው ክትባት ለገበያ 
ከመብቃቱ በፊት ምን ያህል ውጤታማ ነው የሚለውን 
የሚመልስ ሙከራ ነው። ባለሙያዎች በሽታው እስካሁን 
ክትባት ያልተገኘለት ገበያ ላይ ቢቀርብ ትርፍ አያመጣም 
የሚል እሳቤ በመድኃኒት አምራቾች ዘንድ ስላለ ነው 
ይላሉ።

  አንዳንድ ሳይንቲስቶች ቢያንስ ዕድሜያቸው ከ60 በላይ 
የሆኑ እና በቫይረሱ ከተጠቁ ከፍተኛ ጉዳት ሊደርስባቸው 
የሚችሉ ሰዎች የሚወስዱት ክትባት መመረት አለበት ሲሉ 
ይከራከራሉ። ቫይረሱ እያደረሰ ያለው ጉዳት በተለይ ደግሞ 
በነርቭ ሥርዓት ላይ የሚያስከትለው ችግር ግልፅ ሆኖ ሳለ 
መፍትሔ አለመገኘቱ በርካታ ተመራማሪዎችን እያስገረመ 
ያለ ክስተት መሆኑ ተገልጿል።

አጥኚዎች የክትባት ሙከራው መደረግ ያለበት 
በአሜሪካ ብቻ ሳይሆን የቫይረሱ መነሻ በመሆኑ የአፍሪካ 
ሀገራት ነው ብለው ያስባሉ። ይህን እውን ለማድረግ ደግሞ 
የመንግሥት እና የግል ኩባንያዎች አብረው መሥራት 
ይኖርባቸዋል ተብሏል።

  ክሪስቲ መሪ አሁን በፍጥነት የሚያስፈልገው ክትባት 
ሳይሆን በቫይረሱ ተይዘው ለሚሰቃዩ ሰዎች ማስታገሻ 
የሚሆን እንዲሁም ቫይረሱ ወደ ጭንቅላት እንዳይስፋፋ 
የሚያደርግ መድኃኒት ማቅረብ ነው። ዌስት ናይል ቫይረስን 
ለመግታት የትኛው መድኃኒት ነው አስፈላጊው የሚለውን 
ለማወቅ በርካታ ጥናቶች መሠራት አለባቸው ሲል ቢቢሲ 
ዘግቧል። 

በእውቀት፤ በሥራ ትጋትና በተለያዩ አዳዲስ የፈጠራ 
ሥራዎች ማብቃት ይጠበቅባቸዋል፡፡ የአመራርነት ቦታ 
በዕድል  የሚታደሉት አይደለምና ለውድድር የሚያበቃቸው 
አቅም ላይ መቀመጥ ይገባቸዋል፡፡ በተለይም  ለእነርሱ    
ፈተናው ቀላል እንዳልሆነ በማመን  በማህበረሰቡ ዘንድ 
ያለውን የተዛባ አመለካከት ለመቀየር ወደ ፊት መራመድን 
ከምንም በላይ መልመድ ይኖርባቸዋል፡፡ ያን  ጊዜ ቦታው 
አይገባችሁም የሚል አካል ሲመጣ አካሄዱን ተከትለው  
መከራከር ይችላሉ፡፡ አሸናፊነታቸውም  በማሳያዎች  
ይረጋገጣል ይላሉ፡፡	       

  የአካል ጉዳተኞችን የመሪነት ሚና ማጎልበት በርካታ 
ጠቀሜታዎች እንዳሉት የጠቆሙት በሴቶችና ማኅበራዊ 
ጉዳይ ሚኒስቴር የአካል ጉዳተኞች ማኅበራዊ ተሐድሶ 
ከፍተኛ ባለሙያ አቶ መሐሙድ ከድር በበኩላቸው፤ 
የአካል ጉዳተኞችን ሁለንተናዊ ተሳትፎ ማሳደግ የሥራ 
አጥ ቁጥርን መቀነስና የሰው ሀብትን በአግባቡ ለመጠቀም 
እንደሚያስችል ያነሳሉ፡፡  በእውቀት የተመራ ሁሉን አካታች  
የሆነ ዘላቂ ልማትን ለማምጣት ያግዛል፡፡ በተለይም በአካል 
ጉዳተኞች ጉዳይ ላይ ወሳኝ የሆኑ አካል ጉዳተኛ አመራሮችን 
ለመፍጠር ይረዳልም ይላሉ፡፡ 

  እንደ መንግሥት ፖሊሲ የመቅረጽ፣ የተለያዩ ድጋፎችን 
የማድረግ እና ግንዛቤ የማስጨበጥ ሥራ እየተሠራ ይገኛል። 
ይሁን እንጂ ሥራው በአንድ አካል የሚከናወን አይደለምና 
ሁሉም ባለድርሻ አካላት ኃላፊነቱን በአግባቡ መወጣት 
ከቻለ አካል ጉዳተኞችን ለመሪነት ለማብቃት የሚያግደን 
ነገር አይኖርም ሲሉም መልዕክታቸውን ያስተላልፋሉ።

   አዎ! ዛሬ ጤነኛና ሙሉ አካል ሊኖረን ይችላል። ነገር 
ግን ማንም ሰው የወደፊቱን  ሊያውቅ አይችልም፡፡ ነገ አካል 
ጉዳተኛ እንደማይሆን ምንም ዋስትና የለውም። ምክንያቱም 
አካል ጉዳተኛነት በማንኛውም ሁኔታ፣ ጊዜና ሥፍራ 
እንዲሁም በማንኛውም ሰው ላይ ከጽንሰት እስከ ሕልፈት 
ሊከሰት ይችላልና፡፡ በአንድ የሕይወት አጋጣሚ አካል 
ጉዳተኛ የሆኑ ሰዎች በሰው ልጆች ታሪክ ውስጥ ተገቢውን 
ቦታና ክብር ሳያገኙ የበይ ተመልካች ሊሆኑ አይገባውምና 
ሁሉም የድርሻውን መወጣት ይገባዋል፡፡  የተዛባውን 
አመለካከት በማረቅ የአካል ጉዳተኞችን ሁለንተናዊ ተሳትፎና 
ተጠቃሚነት  ማረጋገጥ ያስፈልጋልና ፡፡ 

አካል ጉዳተኝነት  ያልበገረው አመራርነት 

ስለአካል ጉዳተኝነት  ሁሉም ሰው 
ቀድሞ ማሰብ ያለበት ራሱን በእነርሱ 
ጫማ ውስጥ አስገብቶ ነው



ይቤ ከደጃች.ውቤ

     አንድ ወጣት አርሶ አደር እግር ጥሎት ወደ ከተማ 
መጣ፤ ለከተማው እንግዳ ለሰውም ባዳ ስለሆነ በከተማው 
ትርምስ እና በሰው ብዛት ተደመመ።  ወዲህ ወዲያ ሲል 
ስለዋለ የሚቀማመስ ፈልጎ ከአላፊ አግዳሚው አንዱን 
ጠርቶ ጠየቀ።    በአቅራቢያው ካሉ ምግብ ቤቶች 
አንዱን አሳዩት እና ወደዛው አቀና።  እንደ ከተማው 
ሁሉ የሆቴሉ አጠቃላይ ነገር እንግዳ ሆነበት።  በሆቴሉ 
የሚመገበው ሰው ብዛትም ሆነ ሁካታ አስደመመው። 

ድንግርግር ማለቱን የተመለከቱ አሳላፊዎች 
ከወገባቸው ጎንበስ ብለው ምን እንታዘዝ? ሲሉት ብንን 
አለ።  ከፊቱ የቆሙት አስተናጋጆች በእድሜ የገፉ እና 
አንዳንዶቹም ሽበት የጎበኛቸው ናቸው።  ወጣቱ አርሶ 
አደር ለከተማው እንግዳ ስለሆነ እና በአደገበት ባሕል 
ታናሽ እያለ ታላቅ ማስተናገድ ነውር ስለሆነ ነፍሱ 
ተጨነቀች።  ልጅ እግር ካለ ብሎ የቤቱን አሳላፊዎች 
ማማተር ጀመረ፤ ሆኖም አብዛኞቹ አሳላፊዎች ከእሱ 
እድሜ የሚልቁ፤ ሰውነታቸው ጠና፣ ዕድሜያቸው ገፋ 
ያለ ነው።    

አሁንም ከፊቱ የቆሙት አስተናጋጅ የምን ልታዘዝ 
ጥያቄ እያቀረቡ ነው።  ሆኖም ወጣቱ አርሶ አደር 
ሴትዮዋን ማዘዝ ከብዶታል።  ሁኔታው ቅጥ የለሽ 
(ሥርዓት አልባ) ሆነበት።  አሳላፊዋ ደግማ ‹‹እኔ 
አመጣለሁ ንገረኝ›› እያለች ትነዘንዘዋለች።   ወጣቱ 
አርሶ አደር  ‹‹ግድ የለም ያለውን ንገሩኝና፤ እኔው ራሴን 
አስተናግዳለሁ፤ ነውርም አይደል ትልቅ ሰው ማዘዝ ?›› 
ሲል ቆፍጠን ብሎ ተናገረ።  

አስተናጋጅዋ ትልቅ ሰው ማዘዝ ነውር ነው፤ 
የሚባለውን ንግግር ጆሮዋ ላይ ጭው ሲል እንደ ነውር 
ሰማችው።  የዕድሜ ጉዳይ ስለተነሳባት ተናደደች።  
በቅጽበት ተስተናጋጁን ከአንቱታ ከፍታ ወደ አንተ 
ዝቅታ አወረደችው።  ተበሳጭታም ‹‹ምን ይላል 
ይሄ ሞዛዛ! ፈዛዛ! ለዛ ቢስ! ዕድሜ ልትጠይቅ ነው 
የመጣኸው?›› ብላ ከፍ ዝቅ እያደረገች ‹ስድብ በያይነቱ› 
ጋበዘችው።  ወጣቱ አርሶ አደርም ክው ብሎ ቀረ።  እንደ 
ጤፍ አክብሮ የተመለከታት እንደ ገለባ ቀላ ሲያገኛት 
ተደናገጠ።  ቀልቡ እንደተገፈፈም ሹልክ ብሎ ወጣ። 

እንደ መግቢያ የወሰድነው ክስተት ስለ ሻይና ምግብ 
ቤት አስተናጋጆች ልናነሳ ሽተን ነው።  የአስተናጋጅነት 
ሙያ ትልቅ ክብር የሚሰጠው እና ከሆቴል እና ከምግብ 
ቤት ገጽታ አልፎ የሀገርን ገጽታ የሚገነባ ወይም 
የሚያፈርስ ሙያ ነው።  አስተናጋጅነት በፈገግታ፤ 
በትሕትና እና በመልካም መስተንግዶ የሚገለጽ እና 
በተስተናጋጆች ላይም መልካም ስሜት የሚፈጥር 
ከፍተኛ ስብዕናን የሚጠይቅ ሙያ ነው። 

 የመስተንግዶ ሙያ በውጭው ዓለም የተጀመረው 
በ16ኛው ክፍለ ዘመን ነው።  ቀደም ብሎ በብዙዎች 
ባሕል ሴቶች በምግብ ዝግጅትና መስተንግዶውን 
በመያዝ ተፅዕኖ ፈጣሪ ነበሩ።  የመስተንግዶን ሙያ፤ 
ፈረንጆቹ ዌይተርስ ይሉታል።  ለሙያውም ከፍ ያለ 
ክብር ይሰጡታል።  ሙያው የሚጠይቀውን ሥነምግባር 
ማሟላት ለነገ የሚባል ጉዳይ አይደለም።  አንድ ግለሰብ 
ወደ ሙያው ለመግባት በቂ ትምህርት ከመውሰዱም 
ባሻገር በተፈጥሮ ሥነምግባርም ታዛዥ፤ በፈገግታ 
የተሞላ እና እንክብካቤ የተላበሰ መሆን አለበት። 

አንድ ሰው የመስተንግዶ ሙያን ሲመርጥ ከሰዎች 
ጋር የመግባባት ባሕሪ ያለው እና ታዛዥ መሆን 
ይጠበቅበታል።  እንደ እኛ ሀገር ፊትን እያኮሳተሩ 
መስተንግዶ መስጠት የሚታሰብ አይደለም።  

ገጽ 11

ጎሜ
ፖለቲካ እና ወቅታዊ

  አዲስ ዘመን   ሐሙስ ታኅሣሥ 17 ቀን 2017 ዓ.ም

ኢትዮጵያውያን በተፈጥሯችን እንግዳ ተቀባይ ብንሆንም 
ዘመናዊውን መስተንግዶ ሳይንስ በአግባቡ የተረዳን 
ባለመሆኑ ሙያውን ከፍ አድርገን ከራሳችን አልፈን 
ሀገራችንን መጠቀም አልቻልንም። 

 ምግብ ቤት መመገብ በሀገራችን ከተጀመረ አንድ 
ምዕተ ዓመት ሆነው።  ሥራው በሀገራችን በቀደሙት 
ዘመናት አስተናጋጅ አሳላፊ ይባል ነበር።  ምግብ ቤት 
ባይኖርም፣ ከበርቴዎቹ ሕዝቡን ‹ግብር (ምግብ) 
ሲያበሉ› አሳላፊዎቹ ለማብላት የሚያስተናግዱ ናቸው።  
የደስታ ተክለወልድ አማርኛ መዝገበ ቃላት ‹አሳላፊ›ን፤ 
በድግስ ወይም በግብዣ ላይ የሚያስተናግድ ፣ ቋሚ 
በሚል ይፈታዋል።  የምግብ ቤት የበዛውና፤ አሳላፊም 
እንጀራ የወጣለት፤ የምግብ ኢንዱስትሪ መስፋፋት 
ሲጀምር ነው።  ቤቱ ይመገብ የነበረው ውጭ መመገብ 
ሲጀምር ማለት ነው።  ለዘመናትም ምግብ ቤት ገብቶ 
መመገብ እንደነውር የሚቆጠር እና አለፍ ሲልም 
እንደቦዘኔ የሚያስቆጥር ስለነበር ለዘርፉ አለማደግም 
የራሱ ሆነ አሉታዊ ተጽዕኖ አሳድሯል።  

ወደ ዘመናችን ስንመጣ አዲስ አበባን በመሳሰሉ 
ከተሞች ከሆቴሎች እና ካፍቴሪያዎች መስፋፋት ጋር 
በተያያዘ የመስተንግዶ ሙያም በርካታ መሻሻሎች 
እየታዩበት መጥቷል።  ይህ መሆኑ ደግሞ በዘመናችን 
የመስተንግዶ ሙያ ተፈላጊ እየሆነ መጥቷል።  በሥልጠና 
ባይሆንም እንደ አንድ ክፍት የሥራ ቦታ በርካቶች 
ሙያውን እየተቀላቀሉት ይገኛሉ።  ይህ ደግሞ በሥልጠና 
ያልተገራ በመሆኑ በርካታ ክፍተቶች እንዲስተዋሉበት 
አድርጓል። 

በዚህም ምክንያት አሳላፊዎች ሲያስተናግዱ 
የተለያዩ ፀባይ ያሳያሉ።  ተስተናጋጅ ካስተናገዱ በኋላ 
ገንዘብ (መልስ) ሰጥተው፤ መልሰው እጅ እጅ ማየት 
ይታይባቸዋል።  አንዳንዶቹ ፀዓዳ ለብሰው የሰው 
እጅ ሲጠብቁ ስታዩ፤ ምፅዋት እየጠበቁ ይመስላሉ።  
አንዳንዴም ተስተናግደው ከፍለው መልስ ሲጠብቁ፤ 
ዝም ይላሉ።  ‹‹ለትልቅ ሰው መልስ አይሰጥም›› የሚል 
ምግባር ይሆን ?

አንዳንዴ ለተስተናጋጁ የሚሰጠውን መልስ የረሱ፣ 
የዘነጉ ወይም የሰጡ መስሎ መታየትም አለ።  ገሚሶቹ 
ሆን ብሎ የሚሰጥን መልስን መዘንጋት ታዩባቸዋላችሁ።  
ከፊታችሁ ቀርበው መልስህ/ሽ ስንት ነው ብለው 
ጠይቀው ሲያበቁ፤ በፊታችሁ የተወሰነ ገንዘብ 
አውጥተው የቀረውን ጥቂት ብር እጃቸው ላይ የሌለ 
መስሎ መታየትና አቻዎቻቸውን አንዴ ብር ስጠ(ጪ)ኝ 
ብሎ መጠየቅ የተለመደ ነው።  ለባልደረቦቻቸውም ብር 
እጅሽ ላይ ካለ አበድሪኝ ብሎ በተስተናጋጁ ፊት መጠየቅ 
በተመጋቢው አልያም በተገልጋዩ ብሩን (መልሱን)‹‹ በቃ 
ተይው/ተወው›› እንዲባሉ ማለት ነው።  አስተናጋጅ እጅ 
እጅ ሲል ያልነውም በሚያበሳጭ መስተንግዶ ከበላተኛ 
‹ቲፕ› ፍለጋ እጅ ማየት ስለሚያበዙ ነው።  ምግቡ እጅ 
እጅ አለ ማለት ተበላሸ እንደሚባለው፤ አስተናጋጁ እጅ 
እጅ ሲል ስንል በሌላ ፍቺ አስተናጋጁ ያልተገባ ባሕሪ 
እያሳየ አሰልቺ ሆኗል ማለት ነው።  

መልስ የረሱ መስለው መታየት የሚጥሩም ብዙ 
ጊዜ ያጋጥሙኛል።  ተስተናግደው መልስ ሲኖርዎት ብር 
አጉድለው መልሱን ሰጥተው፤ ሌላ ሰው ለማስተናገድ 
በሚመስል መልኩ ይሄዳሉ።  እርስዎ መልሱን ሲቀበሉ 
ሲቆጥሩ የተወሰነ ብር እንደ እንደጎደለ ይረዳሉ።  መልሱ 
ልክ አይደለም ብለው ሲጠይቁ፤ እንዴት ብለው 
ጠይቀው ያልተረዱ የተሳሳቱ በመምሰል፤ አዎ ይቅርታ 
ሊሉና ቀሪውን ብር ሊመልሱ ይችላሉ።  በአንድ ምግብ 
ቤት ቁርስ በልቼ 200 ብር ሰጥቼ  ቸኩዬ መልስ ስጠብቅ፤ 

አንዳንድ 
አስተናጋጆች 
በጭቅጭቅ  

በብስጭት ጭምር 
አስተናግደዋችሁ 
ከእናንተ ጉርሻ 
የሚጠብቁ አሉ 

አስተናጋጆቻችንን በጨረፍታ

በከተማዋ የባሕል፤ ኪነጥበብ እና ቱሪዝም ቢሮ 
የተዘጋጀው ይኸው ሕግ አስተናጋጆች ሰውነታቸውን 

የሚያጋልጥ ልብስ እንዳይለብሱ፤ በሚታይ የሰውነት 
አካል ላይ ንቅሳት እንዳይኖራቸው እንዲሁም ወንዶች 

ጆሮ ጌጥ አድርገው እንዳያስተናግዱ የሚከለክል ነው።  

25 ብር መልስ ተሰጠኝ፤ ቆይቼ መልሱን ሳየው 125 ብር 
መሆን የሚገባው፤ 100 ብር ተቀንሶ ተሰጥቶኛል ያለኝ 
አንድ ወዳጄ ያወራኝ ትዝ አለኝ።  ያው በወቅቱ ድፍን 
ሁለት መቶ ብርም ለሕዝቡ እንግዳ ስለነበር ብዙዎች 
‹ይሸወዱ ›ነበረ።  

እንደ ግሮሰሪ ባሉ መጠጥ ቤቶች አስተናጋጅ 
ሴት ጭንና ባት፣ ጡትና እምብርት ማሳየት ተጨማሪ 
ተልዕኮ ነው።  የመጠጥ ቤቶቹ ተጨማሪ ገቢ ፍለጋ 
ነው።  ራሳቸውን እየሸጡ በሚያስተናግዱት ቤት 
ከጠጪው ጋር የሚያድሩ ናቸው።  በምሽት ቦታዎች 
የሚያስተናግዱ መቼም ቀጥታ ‹ሥራቸውም› ስለሆነ 
አንገረምም።  በቀንም በእነዚህ ዓይነት ቤት የሚሠሩት 
ከተስተናጋጁ በየጊዜው የሚሰጣቸው ‹ቲፕ› ጉርሻ 
ሴትነታቸውን አሳልፈው እንዲሰጡ የሚገፋፉ ናቸው።  
ይህ ድርጊትም ቀስ በቀስም በምሽት እንደሚገቡት 
ሴቶች የመሆን ዕድላቸውን የሰፋ ያደርገዋል።  እዚህ 
ላይ ይህንን ችግር ለመቅረፍ የተወሰደውን ሕጋዊ 
ርምጃ ሳልጠቅስ አላልፍም።  በአዲስ አበባ የሚገኙ 
ሆቴሎች እና መሰል አገልግሎት ሰጪ ተቋማት 
አስተናጋጆቻቸውን ‹‹የተራቆተ›› ልብስ የሚያስለብሱ 
ከሆነ ጠበቅ ያለ ቅጣት የሚጠብቃቸው ይሆናል። 

በከተማዋ የባሕል፤ ኪነጥበብ እና ቱሪዝም ቢሮ 
የተዘጋጀው ይኸው ሕግ አስተናጋጆች ሰውነታቸውን 
የሚያጋልጥ ልብስ እንዳይለብሱ፤ በሚታይ የሰውነት 
አካል ላይ ንቅሳት እንዳይኖራቸው እንዲሁም ወንዶች 
ጆሮ ጌጥ አድርገው እንዳያስተናግዱ የሚከለክል ነው።  
በተለይም እንደሥጋ ቤቶች ባሉ አገልግሎት ሰጪዎች 
ላይ ባልተገባ መልኩ የነበረውን አለባበስ ያስቀራል 
ተብሎ የሚታመንበት ነው። 

 ይህ በእንዲህ እንዳለ ለመዝናናት ወጣ ያሉ 
ሰዎች እንደሚናገሩትም ሰዎች እየጠጡ ሲሄዱ እና 
ሞቅ ያላቸው ሲመስል ለአስተናጋጆች ሠርግ እና 
ምላሽ የሚሆንበት አጋጣሚ ሰፋ ነው።  በዚህ ወቅት 
ያልተጠቀሙበትን ሂሳብ መጠየቅ እና  ማወናበድ 
የተለመደ ነው።  ስለዚህም አስተናጋጆች ሙያቸውን 
ላልተገባ ነገር በመጠቀም የተገልጋዩን ገንዘብ ወደ 
ኪሳቸው የሚያስገቡባቸው አጋጣሚዎች የሰፋ ነው። 

 በየትም ቦታ በተስተናጋጅ መስተንግዶ የረካ 
ሰው ጉርሻ የሚባለውን ቲፕ ይሰጣል።  አንዳንድ 
አስተናጋጆች በጭቅጭቅ  በብስጭት ጭምር 
አስተናግዷችሁ ከእናንተ ጉርሻ የሚጠብቅ አለ። 
ጉርሻ የሚሰጠው ሰው በመስተንግዶው መርካቱን 
ለመግለጽ እና አስተናጋጁን ለማበረታታት ነው።  
አንዳንዱ በጭቅጭቅ ውሃ ስላመጣላችሁ ብቻ ቲፕ 
ይፈልጋል።  አንዳንዱ አስተናጋጅ አዛችሁት ስትጠብቁ 
ሲቆይባችሁና ስታስታውሱት መታዘዙን እንደረሳው 
አውቃችሁ ድጋሚ ታዛላችሁ።  አንዳንዱ መጠጥ 
ምግቡን አምጥቶ፤ ድጋሚ ልታዙት ስትፈልጉት 
ታጡታላችሁ።  በሚሰጣችሁ ምላሽ (ከአንደበታቸው 
የሚወጣው ቃላት) እያዘዛችሁ ሊመስላችሁ ይችላል። 

ተስተናጋጅ በክፍያና በሒሳብ ለመታለል 
የማይችሉት በብዛት የሚጠቀሙትን መጠጥና ምግብ 
በተጨማሪ ዕሴት ታክስ መሠረት የሚከፍሉ ሲሆን 
ነው።  አስተናጋጆቹ ያልበሉበትንም ያልጠጡበትንም 
ጨምሮ ለማስከፈል አይፈልግም፤ ቢፈልግም 
አይችልም።  ገንዘቡ ለመጠጥ/ምግብ ቤቱ ከሆነ 
የማጭበርበር ፍላጎቱ አናሳ ነው።  አንዳንድ ምግብና 
መጠጥ ቤቶች ደግሞ ተገልጋዩን ከነተጨማሪ ዕሴት 
ታክስ አስከፍለው ደረሰኝ የማይሰጡ አሉ።  በዚህ ላይ 
ክትትል እየተደረገ እርምጃ ቢወሰድ ሸጋ ነው።  

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ የደቡብ 
ኤፍ ኤምን ከባልደረቦቻቸው ጋር በመሆንም አቋቁመዋል። በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል።  ከአአዩ 
በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ 
ህመም ተስተጓጉሏል።  ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ። 

ወደ ህብረተሰቡ ሊሰራጭ የነበረ የሻገተና 
በአፍላቶክሲን የተበከለ በርበሬ ህብረተሰቡ ባደረገው 
ጥቆማ ተይዞ በግብረ ኃይል መወገዱን የአዲስ አበባ 
ከተማ ምግብና መድኃኒት ባለሥልጣን ባለፈው ሳምንት 
ይፋ ማድረጉ እንደኔ ላለ የሸማች መብት ተቆርቋሪና 
ጋዜጠኛ አስደንጋጭ ነው። ለዛሬ መጣጥፌ መነሻ 
የሆነኝም ይህን ድንጋጤ የፈጠረው ዜና ነው። ዜናው 
እንዲህ ይቀጥላል። የባለሥልጣኑ ኮልፌ ቅርንጫፍ ጽ/
ቤት በማህበረሰቡ ጤና ላይ ጉዳት ሊያስከትል የሚችል 
227 ኩንታል ወይም 22 ሺህ 700 ኪ.ግ በርበሬ ነው 
ያስወገደው። ይህም በትክክለኛ በርበሬ ዋጋ ቢሸጥ ኖሮ 
4.5 ሚሊዮን ብር ያወጣ እንደነበር ነው የተገለጸው።

ችግሩ  በሸማቹ ጤና ላይ ሊያደርሰው የነበረው 
ጉዳት በምንም ዋጋ ሊተመን የማይችልና ከባድ 
ነው። በወጪ ንግዳችን ላይ እያስከተለ ያለው ጉዳት 
ከኢኮኖሚያዊ ዳፋው አልፎ የሀገርን ገጽታም እያጠለሸ 
የሚገኝ ችግር ስለሆነ ከምርት መሰብሰብ፣ ማከማቸትና 
ማጓጓዝ ድረስ ያለው ሂደት መፈተሽና መፍትሔ 
ማስቀመጥ ይሻላል። በእንስሳት ተዋጽኦ በተለይ ወተት 
ላይ የሚታየውን አፍላቶክሲን ለመቀነስ ደግሞ የመኖ 
ዝግጅት ሂደቱን፣ ማከማቻቸውንና ማጓጓዣውን 
እንዲሁ መፈተሽ ግድ ይላል።

 የተበላሸው ምርት የተገኘው በኮልፌ ቀራንዮ 
ክፍለ ከተማ ወረዳ 7 ልዩ ቦታው ቅዱስ ሚካኤል 
ቤተክርስቲያን አካባቢ ከሚገኝ መጋዘን ውስጥ ሲሆን፤ 
በኢትዮጵያ ተስማሚነት ድርጅት የናሙና ምርመራ 
ተደርጎ ምርቱ እጅግ በጣም ከፍተኛ አፍላቶክሲን 
የተገኘበት ሲሆን፤ ከደንብ ማስከበር፣ ከፖሊስ እና 
ከንግድ ጽ/ቤት ጋር በመቀናጀት እንዲወገድ መደረጉን 
የባለሥልጣኑ መረጃ ያመላክታል። የቅርንጫፍ ጽ/ቤቱ 
ዋና ሥራ አስኪያጅ ሲስተር ሙኒራ ነጋሽ፣ ተቋሙ በርበሬ 
እያዘጋጀ ለህብረተሰቡ እንዲያከፋፍል ከቅርንጫፍ 
ጽ/ቤቱ ፍቃድ እንዳልተሰጠውና የጥራት ማረጋገጫ 
ሰነድም እንደሌለው ገልጸው፤ የተወገደው በርበሬ 
ወደ ህብረተሰቡ ቢሰራጭ ኖሮ ከፍተኛ የጤና ጉዳት 
እንደሚያስከትል፤ ማህበረሰቡ ማንኛውንም ምርት 
ሲገዛ ጥራቱና ደኅንነቱን የጠበቀ መሆኑን በማረጋገጥ 
እንዲገዛና ጤናውን እንዲጠብቅ አሳስበዋል። 

ከፍ ብሎ ለመጠቆም እንደተሞከረው አፍላቶክሲንና 
የጥራት ችግሮች ተጃምለው ወደ ውጭ የሚላኩ 
የግብርና ምርቶችን ገበያ እያሳጣ ነው። አፍላቶክሲንን 
(ሻጋታ) ጨምሮ የጥራት ደረጃቸው በላቦራቶሪ 
ሳይፈተሽ ወደ ውጭ የሚላኩ የግብርና ምርቶች የገበያ 
ተቀባይነት እያጡ ሲሆን፤ እስከ ጥራት መንደር ግንባታ 
ድረስ የምርቶችን የጥራት ደረጃ የሚፈትሹ ማሽኖች 
አገልግሎት እየሰጡ ስላልነበር በእንቅርት ላይ ቆረቆር 
እንዲሉ ሆኗል።

 አፍላቶክሲን ወይም ሻጋታ አስፓሪጊለስ ፍላቨስና 
አስፓሪጊለስ ፓራክቲከስ በተባሉ የፈንገስ ዓይነቶች 
የሚመጣና ምግብን የሚመርዝ የተህዋሲያን ውጤት 
ነው። የአፍላቶክሲን ዓይነቶች ቢ1፣ ቢ2፣ ጂ1ና ጂ2 
ሲሆኑ በተለይ ቢ1 የተባለው አደገኛ፣ መርዛማና ቶሎ 
ሊገድል የሚችል መሆኑ በጥናት ተረጋግጧል። በዓለም 
ላይ 30 በመቶ የሚሆነው የጉበት ካንሠር በአፍላቶክሲን 
መርዝ የሚከሰት ሲሆን የኩላሊት ካንሠር፣ የእድገት 
መቀነስና የደም መፍሰስ ችግሮችንም ያስከትላል።

  በተለይ በቆሎ፣ ኦቾሎኒ፣ የዛፍ ፍሬና የእንስሳት 
ውጤቶች በከፍተኛ ሁኔታ የፈንገሱ ተጠቂ ሲሆኑ 
ሌሎች ምርቶች ላይም በየደረጃው ይከሰታል። 
አፍላቶክሲን ወይም ሻጋታ በተለይ ከቅርብ ዓመታት 
ወዲህ የግብርና ምርቶች በዓለም ገበያ ተቀባይነት 

እንዲያጡ ማድረጉን የዘርፉ ባለሙያዎች ይገልጻሉ።
 በግብርና ሚኒስቴር የእጽዋት ጥበቃ ዳይሬክቶሬት 

የድህረ ምርት ባለሙያ አቶ አውራሪስ አስፋው በአንድ 
ወቅት ለኢዜአ እንደገለጹት፤ ˝ትልቁ ጉዳት ደግሞ 
አሁን ኤክስፖርት የምናደርጋቸው ሰብሎች ላይ 
በተለይ አውሮፓ ገበያ ላይ እኛ ማቅረብ አንችልም። 
ምክንያቱም ከፍተኛ ኮንታሚኔትድ የሆነ ነው፤ ስለዚህ 
በኤክስፖርት ሰብሎች ላይም ሆነ በጤና ላይ ችግር 
አለው፣ በአፍላቶክሲን የተጠቁ ሰብሎችን ወደ ገበያ 
በሚቀርቡበት ጊዜ ጥራታቸው የወረደ ስለሚሆን፡፡

 በሚኒስቴሩ የእጽዋት ኳረንታይል ከፍተኛ 
ባለሙያ አቶ በለጠ ሞገስ በበኩላቸው፤ ቀደም ሲል 
ጥራጥሬ በብዛት ይገዙ የነበሩት የአውሮፓ ሀገሮች፣ 
ህንድና ፓኪስታን በነፍሳት ተባይና በሽታ እንዲሁም 
ከአደገኛ የአረም ዝርያዎች ነፃ መሆኑን ማረጋገጫ 
ባለማግኘታቸው መግዛት ማቆማቸውን ተናግረዋል። 
ከፍተኛ እርጥበት፣ በማሳና በጎተራ የነፍሳትና ተባዮች 
መከሰት፣ ምቹ ያልሆነ ማከማቻና ማጓጓዣ ለፈንገሱ 
ምቹ ሁኔታ ይፈጥርለታል።

 የአፍሪካ ህብረት አፍላቶክሲንን ከአፍሪካ ለማጥፋት 
እኤአ ከ2015 እስከ 2018 በማላዊ፣ ናይጄሪያ፣ ሴኔጋል፣ 
ታንዛኒያ፣ ጋምቢያና ኡጋንዳ ባዮ ኮንትሮል (አፍላሴፍ) 
የተባለ ፕሮጀክት ነድፎ ወደ ሥራ ገብቷል። ይህ 
ፕሮጀክት በየሀገሮቹ የአፍላቶክሲን ዓይነቱን በመለየት 
ራሱ ፈንገሱን በመርጨት ከ80 እስከ 90 በመቶ 
መከላከል ተችሏል። ይህን ፕሮጀክት ከ2018 ጀምሮ 
በኢትዮጵያ፣ በግብጽና ቤኒን ወደ ትግበራ ለማስገባት 
ቅድመ ዝግጅቶች መጀመራቸውን አቶ አውራሪስ 
ይናገራሉ። ይህ ፕሮጀክት ገና ሂደት ላይ ያለ በመሆኑ 
እየተባባሰ ለመጣው ችግር አፋጣኝ መፍትሔ ይሰጣል 
ተብሎ የማይታሰብ በመሆኑ ለአምራቹና ለተጠቃሚው 
ተከታታይ ግንዛቤ ማስጨበጥ ጊዜ የማይሰጠው ጉዳይ 
እንደሆነ አስገንዝበዋል።

  የእጽዋት ኳረንታይል ከፍተኛ ባለሙያው አቶ 
በለጠ ሞገስ፤ አብዛኞቹ የግብርና ምርቶችን የሚገዙ 
ሀገሮች ምርቶቹ ከተባይ ነፃ መሆናቸውን በላቦራቶሪ 
የተረጋገጠ ማስረጃ ይፈልጋሉ። ይህ የላቦራቶሪ 
ማረጋገጫ እስከ ቅርብ ጊዜ ድረስ አለመኖር ደግሞ 
ችግሩን የበለጠ አባብሶታል። የኢትዮጵያ የወጪ ንግድ 
በግብርና ምርቶች ላይ ጥገኛ እንደመሆኑ በየዓመቱ 
የሚፈለገውን ያህል የውጭ ምንዛሬ ካለማስገኘቱ ባለፈ 
ምርቶች ላይ እያጋጠመ ያለው የጥራት ችግር ሌላ ፈተና 
ከሆነ ሰነባብቷል።

 አፍላቶክሲን ወደ ውጭ ከሚልኩት የቅመማ 
ቅመም ምርት የሚያገኙትን ጥቅምና ሀገሪቱ ከዘርፉ 
የምታስገባውን ገቢ እየቀነሰው መሆኑን የዘርፉ 
ባለሀብቶች ይናገራሉ። በአፍላቶክሲን /ሻጋታ/ በከፍተኛ 
መጠን እየተጎዳ ያለውን የቅመማ ቅመም ዘርፍ ለመደገፍ 
ዘመናዊ የምርት አሰባሰብ ሥርዓት መዘርጋትና ሕግ 
የማስከበር ተግባራት እንዲከናወን፤ ሀገሪቱ ለቅመማ 
ቅመም ምርት ምቹ የአየር ንብረት ቢኖራትም የምግብ 
ደህንነትና ጥራት ችግሮች ተጠቃሚነቷን እያሳጧት 
ነው።    

  አፍላቶክሲን አስፈርጊለስ ፍላገስና አስፈርጊለስ 
ፓራሲቲከስ በሚባሉ ሁለት ዓይነት የፈንገስ ዓይነቶች 
የሚመረት ጎጂ ንጥረ ነገር ነው። የኢትዮጵያ ቅመማ 
ቅመም አምራቾች፣ አቀነባባሪዎችና ላኪዎች ማህበር 
ሥራ አስኪያጅና የኢትዮ-ሆላንድ የንግድ ትብብር 
ለግብርና ልማት የቅመማ ቅመም ፕሮጀክት አስተባባሪ 
አቶ አዲሱ ዓለማየሁ “ዘርፉ በአፍላቶክሲን በከፍተኛ 
መጠን እየተጎዳ ነው” ይላሉ። ወደ ውጭ ከሚላከው 

የቅመማ ቅመም ምርት የሚገኘው ገቢ እየቀነሰ 
መሆኑንም ገልጸዋል።

 ማህበሩ ከኢትዮ-ሆላንድ የንግድ ትብብር ለግብርና 
ልማት የቅመማ ቅመም ፕሮጀክት ጋር በመሆን ችግሩን 
የተመለከተ ጥናት በባህር ዳር ዩኒቨርሲቲ አስጠንቶ 
ለባለድርሻ አካላት የግንዛቤ ማስጨበጫ መድረክና 
ፎረሞችን በማካሄድ ማወያየቱን ገልጸዋል። ችግሮቹን 
በልምድ ልውውጥ ለመፍታት ወደ ውጭ ሀገራት 
በመሄድ በዘርፉ የተሠማሩ ሰዎችን የሚያሳትፉ 
መድረኮችም አካሂዷል። የአፍላቶክሲን መጠን 
ናሙናዎችን በላቦራቶሪ በማሠራት በተገኘ ውጤት 
ከአርሶ አደሩ ጀምሮ ላኪዎች ጋር እስኪደርስ እየጨመረ 
መምጣቱን መለየቱንም አቶ አዲሱ አስረድተዋል። 
አፍላቶክሲን በምርት አሰባሰብና አያያዝ ችግር የሚከሰት 
መሆኑን ጠቁመው መፍትሔ ያሏቸውን ዘረዝረዋል።

የሻጋታ ተጋላጭነት የሚጨምሩ እርጥበትና 
ሙቀትን ለመከላከል የምርት አሰባሰብና ክምችት 
ሥራ በቴክኖሎጂ መደገፍ አለበትም ብለዋል። 
ትርፍ ለማግኘት ሲባል ምርትን ከባዕድ ነገር ጋር 
የሚቀላቅሉ በመኖራቸው እነዚህንም በሕግ ተጠያቂ 
ማድረግ እንደሚገባ አመልክተዋል። የማህበሩ የቦርድ 
ፕሬዚዳንት አቶ ሚሊዮን ቦጋለ በበኩላቸው ተመሳሳይ 
ጥራት ያለውን የኢትዮጵያና የህንድ እርድ ለአብነት 
አንስተው የኢትዮጵያው በምርት አሰባሰብ ሂደት 
ጥራቱን እንደሚያጣ ተናግረዋል። ከዘርፉ የሚገኘውን 
ገቢ ለማሳደግ ቴክኖሎጂዎችን መጠቀም እንደሚገባ 
በመጠቆም።

 “በቅመማ ቅመም ዘርፍ በተደረገ የዳሰሳ ጥናት 
የጥራት ችግር መኖሩን ለይተናል” ያሉት ደግሞ የቡናና 
ሻይ ባለሥልጣን የልማት ዘርፍ ምክትል ዋና ዳይሬክተር 
አቶ አውግቸው ተሾመ ናቸው። በርበሬ ኪሎ 
እንዲጨምር ውሃ ማርከፍከፍ፣ እርድንም አስመስሎ 
የመሥራት ተግባር እየተስተዋለ በመሆኑ ችግሩን 
ለመፍታት ሥልጠናና ግንዛቤ የመፍጠር ተግባራት 
እየተከናወኑ ነው። የአርሶ አደሩ የምርት አሰባሰብና 
አያያዝ ለማሻሻልም ሥልጠና እየተሰጠ ነው።   

 አንድ ቆየት ያለ መረጃ በአፍላቶክሲን ምክንያት 
ወደ እንግሊዝና ጀርመን የተላከ በርበሬ መመለሱና 
ሀገሪቱም ከዘርፉ ታገኝ የነበረውን ገቢ ማጣቷ 
ይታወሳል። ኢትዮጵያ በ2009 ዓ.ም የቅመማ ቅመም 
ምርቶችን ወደ ውጭ በመላክ 15 ነጥብ 9 ሚሊዮን ዶላር 
የሚጠጋ ገቢ ያገኘች ሲሆን በ2010 ዓ.ም ያገኘችው ገቢ 
ወደ 12 ነጥብ 8 ሚሊዮን ዶላር መውረዱን ከቡናና ሻይ 
ባለሥልጣን የተገኘ መረጃ ያሳያል።

  ይሁንና መንግሥት እጁን አጣጥፎ አልተቀመጠም። 
በተለያዩ ሰብሎችና ምግቦች ላይ የሚከሰተውን 
የአፍላቶክሲን ክምችት መቀነስ የሚያስችል ጥናት 
መጀመሩን የኢትዮጵያ ባዮ ቴክኖሎጂ ኢንስቲትዩት 
በአንድ ወቅት ማስታወቁ አይዘነጋም። ሆኖም ዛሬም 
ጥናቱ ከምን ደረሰ ማለት ተገቢ ነው። ከዚህ በተጨማሪ 
መንግሥት ከስምንት ቢሊዮን ብር በላይ በሆነ ወጪ 
የጥራት መንደር መገንባቱ ሳይዘነጋ።

           በወተት፣ በከብቶች መኖ፣ በለውዝ፣ በበቆሎ፣ 
በማሽላና በሰሊጥ ላይ የተጀመረው ምርምሩ፣ ምርት 
በማሳ ላይ እያለ በአፍላቶክሲን እንዳይጠቃ ማድረግና 
ከምርት በኋላ ለውጭ ንግድ የተዘጋጁ ምርቶች ውስጥ 
የሚገኘውን የአፍላቶክሲን ክምችት መቀነስ የሚያስችል 
መሆኑን ለሪፖርተር የተናገሩት በግብርና ባዮ ቴክኖሎጂ 
ኢንስቲትዩት ተመራማሪና የአፍላቶክሲን የሥነ 
ሕይወታዊ ዘዴ ፕሮጀክት አስተባባሪ ብርሁን አዲሴ 
(ዶ/ር) ናቸው፡፡

 በወተት ላይ የሚደረገው ምርምር ዚኦላይትና 
ቤንቶናይትን የተባሉ ማዕድናትን በመጠቀም 
በአፍላቶክሲን M1 የተበከለን ወተት ማከም፣ የብክለት 
ደረጃውን መቀነስና እንዲሁም እንዲጠፋ ማድረግ 
ነው፡፡ ከዚህ ቀደም የተሠሩ የምርምር ሥራዎች ትኩረት 
ያደረጉት አፍላቶክሲን B1 ከእንስሳት መኖ አልፎ ወተት 
ላይ እንዳይኖር ማድረግ ነው፡፡ ነገር ግን ከመኖ አልፎ 
በወተት ላይ ቢከሰት እንዴት መቀነስ ይቻላል? የሚለው 
ምርምር አዲስ እንደሆነ ተቋሙ አመልክቷል።ሥነ 
ሕይወታዊ ዘዴን በመጠቀም ሰብሎች ማሳ ላይ 
እንዳሉ የሚታከሙበትን ምርምር ለመጀመር ከተለያዩ 
የሀገሪቱ ክፍሎች የሰብል ናሙና ተወስዶ በውስጣቸው 
ያለውን የአፍላቶክሲን ክምችት የሚያሳይ የመነሻ ጥናት 
እየተደረገ እንደሚገኝ ዶ/ር ብርሁን ገልጸዋል፡፡

የሰሊጥ፣ የለውዝ፣ የማሽላና የበቆሎ ናሙናዎች 
ከየአካባቢው ተወስደው እየታዩ ይገኛሉ፡፡ በለውዝና 
በበቆሎ ከፍተኛ የአፍላቶክሲን አምጭ ፈንገሶች ክምችት 
ታይቷል፡፡ በማሽላም እንዲሁ በአንፃራዊነት ታይቷል። 
ከፍተኛ የአፍላቶክሲን አምጭ ፈንገሶች ክምችት 
የታየውም በምሥራቅ ሐረርጌ ባቢሌና ጉርሱም አካባቢ 
የሚመረቱ የለውዝ ምርቶች ላይ ነው፡፡ በአካባቢው 
የተሰበሰቡት ናሙናዎች መቶ በመቶ የአፍላቶክሲን 
አምጭ ፈንገሶች ክምችት አለባቸው፡፡

  በቤንሻንጉል ጉሙዝ፣ ፓዌ አካባቢ ከተሰበሰቡ 
ናሙናዎች መካከልም እንዲሁ በ93 በመቶዎቹ ላይ 
ፈንገሱ ተስተውሏል፡፡ በሥነ ሕይወት ዘዴ አፍላቶክሲን 
አምጭ ያልሆነ ፈንገስ አምጭ የሆነውን ፈንገስ 
እንዲቆጣጠር በማድረግ የምርትን ብክለት ለመቀነስ 
ያለመው ጥናቱ በሌሎች ሀገሮች ተግባራዊ መደረግ 
ከጀመረ ቆይቷል፡፡ በኢትዮጵያ እየተደረገ የሚገኘው 
ጥናት ባህር ማዶ የተሠራውን ከማስገባት ሀገር ውስጥ 
መኖሩን ማረጋገጥና ጥቅም ላይ እንዲውል ማድረግ 
ላይ ያተኮረ ነው፡፡ ምክንያቱም በሌላው የዓለም ክፍል 
ውጤታማ የሆነ ቴክኖሎጂ እዚህ መጥቶ ውጤታማ 
ላይሆን ይችላል፤›› ብለዋል ዶክተሩ፡፡

 ፈንገሶቹ በተለያዩ አካባቢዎች ባህሪያቸው 
የተለያየና አፍላቶክሲን የማመንጨት አቅማቸው 
ለየቅል በመሆኑ እንደየአካባቢው ሁኔታ እየተጠና 
መሠራት ግድ ነውም፡፡ የአፍላቶክሲን ሥነ ሕይወታዊ 
ዘዴ ምርምር በኢኖቬሽንና ቴክኖሎጂ ሚኒስቴር 
የሚደገፍ የሦስት ዓመት ፕሮጀክት ነው፡፡ ምርቶች 
በእርጥበትና በታፈነ ሁኔታ ሲከማቹ አስፓርጊለስ 
ፍላቨስና አስፐርጊለስ ፓራሲቲከስ ለተባሉ የፈንገስ 
ዝርያዎች ምቹ መራቢያን ይፈጥራሉ፡፡ እነዚህ ፈንገሶች 
አፍላቶክሲን የተባለውን መርዛማ ውህድ ይፈጥራሉ። 
ስድስት ዓይነት የአፍላቶክሲን ዝርያዎች የሚገኙ 
ሲሆን፣ B1 የተባለው ከፍተኛ የካንሰር አምጭ ውህድ 
እንደሆነ ይነገርለታል፡፡ 

አፍላቶክሲን በቆሎ፣ ስንዴ፣ የጥጥ ፍሬና 
የመሳሰሉት የግብርና ምርቶች በይበልጥ ያጠቃል፡፡ 
በአፍላቶክሲን B1 የተበከለ መኖ በተመገበ ከብት አካል 
ውስጥ በሚካሄድ ሜታቦሊዝም ወደ አፍላቶክሲን M1 
ይቀየራል፡፡ በዚህም ጊዜ ከከብቱ የሚገኝን የምግብ 
ተዋጽኦ የተመገቡ አፍላቶክሲን ወደ ሰውነታቸው 
ይገባል፡፡ በኢትዮጵያ የሚታየው የመኖ የጥራት ችግር 
አሳሳቢ መሆኑን በተለያዩ ጊዜያት የወጡ መረጃዎች 
ያሳያሉ፡፡ ለጉዳዩ የሚሰጠው ትኩረት እምብዛም 
በመሆኑ በወተት ላይ የሚታየው የአፍላቶክሲን 
ክምችት ከዓለም አቀፍ የደረጃ ጣሪያ በላይ እንዲሆን 
መንገድ ከፍቷል፡፡

ሻሎም ! አሜን።

ነፃ ሃሳብ
ፖለቲካ እና ወቅታዊይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው። በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም። 

ወጪ ንግድንና ጤናን እየፈተነ ያለው ሻጋታ/አፍላቶክሲን/

ኢንቨስትመንት
ኢኮኖሚ

ዳንኤል ዘነበ 

የአንድ ሀገር እድገት የሚለካው ኢንዱስትሪው 
ባለበት የእድገት ደረጃና ለኢንዱስትሪ ባለው ምቹ 
ሁኔታ ስለመሆኑ ይገለጻል። አንዳንድ ሀገሮች ያደጉ 
ሀገራት ተብለው የተለዩት በኢንዱስትሪው ዘርፍ ልቀው 
በመገኘታቸውና ከራሳቸውም አልፈው የዓለምን ገበያ 
መቆጣጠር በመቻላቸው ነው። 

ኢትዮጵያ የዚህን የኢንዱስትሪውን ዘርፍ ሚና 
በሚገባ ተገንዝባ ለዘርፉ ትኩረት ሰጥታ መሥራት 
ከጀመረች ቆይታለች፡፡ ይህ ትኩረቷ ኢኮኖሚዋን ከግብር 
መር ወደ ኢንዱስትሪ እስከ ማሸጋገር ያዘለቀ ነው፡፡ 

ሀገሪቱ ይህን ያህል ትኩረት ሰጥታ መሥራት ውስጥ 
ስትገባም ብዙ ነገሮችን ታሳቢ አድርጋለች፡፡ ከእነዚህም 
መካከል ለዘርፉ ምቹ ሁኔታ ካላቸው ሀገሮች  አንዷ 
መሆኗ ይጠቀሳል፡፡ የሰው ኃይል፣ ጥሬ እቃ፣ ኤሌክትሪክ 
ኃይል፣ ለባሕር በር ያላት ቅርበትና ሀገሪቱ በዘርፉ 
ለሚሰማሩ የፈጠረቻቸው የሕግና የመሳሰሉት ማሕቀፎች 
በኢንዱስትሪውን ዘርፍ ለመሰማራት ፍላጎት ላላቸው 
ባለሀብቶችና ሀገሮች ምቹ እንድትሆን የሚያደርጉ ናቸው።

ምቹ ሁኔታዎቹን ተከትሎ የሀገር ውስጥና የውጭ 
ባለሀብቶች በዘርፉ በስፋት እየተሠማሩ ይገኛሉ፡፡ ሀገሪቱ 
የውጭ ባለሀብቶች ይዘዋቸው የሚመጡት ቴክኖሎጂ፣ 
እውቀትና ካፒታል ይዘው ለሀገሪቱ የኢንዱስትሪ ዘርፍ 
ያለውን ከፍተኛ ፋይዳ ታሳቢ በማድረግ ለባለሀብቶቹ 
ምቹ ሁኔታ መፍጠሯን አጠናክራ ቀጥላለች፡፡ ይህን 
ተከትሎም በዘርፉ የሚሰማራው የውጭ ቀጥታ 
ኢንቨስትመንት እየጨመረ ይገኛል፡፡  

የሀገር ውስጥ ባለሀብቶች በዘርፉ እንዲሰማሩም 
እንዲሁ በየጊዜው የተለያዩ ማበረታቻዎችን ስታደርግ 
ቆይታለች፤ ለውጭ ባለሀብቶች ብቻ ክፍት ተደርገው 
የኖሩትን የኢንዱስትሪ ፓርኮች ለሀገር ውስጥ 
ባለሀብቶችም ክፍት አድርጋለች፡፡ ይህን ተከትሎም 
ባለሀብቶቹ ወደ ፓርኮቹ እየገቡ ናቸው፡፡ 

ሀገሪቱ እነዚህን ምቹ ሁኔታዎች በመጠቀም ግብርና 
መር የሆነውን ምጣኔ ሀብቷን ኢንዱስትሪ መር ለማድረግ 
ብትሠራም፣ ይህን የመዋቅር ሽግግር ማምጣት ደረጃ 
አልተደረሰም፡፡  ለኢንዱስትሪ ያላትን ምቹ ሁኔታ 
በአግባቡ ተጠቅማ የምትፈልገውን ለውጥ ላለማምጣቷ 
በምክንያትነት ሊጠቀሱ የሚችሉ በዓይነትም ሆነ በብዛት 
በርካታ የዘርፉ ችግሮች አሉ። 

ዘርፉ በግብዓት (ጥሬ ዕቃ)፣ በሰለጠነ የሰው ኃይል፣ 
በቦታ አቅርቦት፣ እንደ ኤሌክትሪክ ያሉ መሠረተ ልማቶች 
አቅርቦት፣ ለሀገር ውስጥ ባለሀብቶች ተገቢውን ትኩረት 
አለመስጠት፣ የሥራ ባሕል ደካማነት እንዲሁም ዘርፉን 
ለማበረታታት የሚወጡ ፖሊሲዎችና መመሪያዎች 
በአግባቡ አለመተግበር ዘርፉን ተብትበው የያዙ ችግሮች 
ሆነው ቆይተዋል። የውጭ ምንዛሬ፣ የእውቀትና ቴክኖሎጂ 
እጥረት፣ የጸጥታ ችግር፣ የገበያ እጦት የመሳሰሉትም 
ሌሎች የዘርፉ ችግሮች ናቸው፡፡

እነዚህ ችግሮች ኢንዱስትሪዎች በማምረት 
አቅማቸው ልክ እንዳያመርቱ ሲያደርጉ ቆይተዋል፡፡ 
የማህበረሰቡ ለሀገር ውስጥ ምርቶች የሚሰጠው ዝቅተኛ 
ግምትም ሌላው ተግዳሮት ነው ማለት ይቻላል፡፡ 

መንግሥት ቀደም ሲል አንስቶ አሁንም ድረስ ለእነዚህ 
ችግሮች መፍትሔ እየሰጠ ይገኛል፡፡ የቦታ፣ የመሠረተ 
ልማት ችግሮችን መሠረተ ልማት ጭምር የተሟላላቸውን 
የኢንዱስትሪ ፓርኮችንና መንደሮችን በመገንባት በዘርፉ 
ለሚሰማሩ አካላት ምቹ አድርጓል፡፡  የአምራች ኢንዱስትሪ 
ፖሊሲ፣ የማይክሮና ማክሮ ኢኮኖሚ ማሻሻያ፣ የኢትዮጵያ 
ታምርት ንቅናቄ የሚሉትም ሌሎች ለዘርፉ አስተዋጽኦ 
የሚያደርጉ  ምቹ ሁኔታዎች ናቸው፡፡

የአምራች ኢንዱስትሪ ዘርፉም በተለያዩ ተግዳሮቶች 
ውስጥም ሆኖ በየዓመቱ አበረታች ውጤት እያስመዘገበ 
ይገኛል። በተለይ በኢትዮጵያ ታምርት ንቅናቄ 
እየተመዘገበ ያለው ለውጥ ዘርፉ በቀጣይም ውጤታማ 
እንደሚሆን እያመለከተ ይገኛል፡፡ 

በኢንዱስትሪ ሚኒስቴር የስትራቴጂክ ጉዳዮች ሥራ 
አስፈፃሚ አቶ ጥላሁን ዓባይ እንደተናገሩት ፣  በኢትዮጵያ 
ባለፉት አራት ዓመታት አምራች ኢንዱስትሪውን 
ለማሻሻልና በሀገር ውስጥና በዓለም አቀፍ ደረጃ ተወዳዳሪ 
እንዲሆን ለማድረግ በርካታ ተግባሮች ተከናውነዋል። 
ከዚህ ውስጥም የንቅናቄ፣ የሪፎርም ሥራዎች እና 

የፖሊሲና አሠራር ሥርዓት ማሻሻያዎች መደረጋቸውን 
በአብነት ይጠቅሳሉ። 

እንደ አቶ ጥላሁን ገለጻ፣ ለዘርፉ ማነቆ ከሆኑ 
ችግሮች መካከልም የሎጅስቲክስ፣ በአንዳንድ አካባቢዎች 
የሰላም ችግርና የግብዓት አቅርቦት ውስንነት መኖራቸው 
ይታወቃል። የኤሌክትሪክ፣ የግብዓት አቅርቦት፣ 
የፋይናንስ፣ ከስም ንብረትና ከይዞታ፣ ከብድርና 
ከመሳሰሉት ጋር ተያይዞ ችግሮች ይስተዋላሉ፡፡ 

እንዲያም ሆኖ ግን መንግሥት በዘርፉ ለውጥ 
ማምጣት የሚያስችሉ ትላልቅ ውሳኔዎች ማሳለፉን 
ተከትሎ በፈተና ውስጥ የሚገኘው ይህ ዘርፍ የስኬታማነት 
ምልክት ማሳየት የቻለበት ሁኔታ እየተፈጠረ ነው፡
፡ እንደ ሀገር ከተላለፉት ትላልቅ ውሳኔዎች መካከልም 
የኢንዱስትሪ ፖሊሲ፣ የግብርና፣ የፋይናንስና የኢኮኖሚ 
ሪፎርሞች ይገኙበታል፡፡ ሌላው ለአምራች ዘርፉ አጋዥ 
የሆኑና ከዲጂታላይዜሽን ጋር የተያያዙ ውሳኔዎች  
እንዲሁም፣ ለአምራች ዘርፍ ከፍተኛ ሚና ያለው 
ከሎጅስቲክ ጋር ተያይዞ ያለው አገልግሎት የላቀ እንዲሆን 
ተደርጓል።  

የዘርፉን ማነቆዎች ለመፍታት የሚያስችል የኢትዮጵያ 
ታምርት ንቅናቄ በሀገር አቀፍ ደረጃ እንዲካሄድ ማድረግ 
መጀመሩን አቶ ጥላሁን ጠቅሰው፣ በዚህም ዘርቱ ተቋማዊ 
አቅም እንዲኖረው የሚያስችል በስድስት ክላስተሮች 
የተደራጁ 35 ቁልፍ ባለድርሻ አካላት ያቀፈ አደረጃጀት 
መፈጠሩን ይጠቁማሉ።  

አቶ ጥላሁን እንዳብራሩት፣ በተለይም አዲሱ 
የኢንዱስትሪ ፖሊሲ ከዚህ በፊት ለወጪ ምርቶች ብቻ 
ይሰጥ የነበረው ትኩረት ለተኪ ምርቶች እንዲሰጥ ተደርጎ 
ተዘጋጀቷል። በዚህም በ2016 በጀት ዓመት በተኪ ምርት 
ሁለት ነጥብ 31 ቢሊዮን ዶላር ለማዳን ታቅዶ ሁለት 
ነጥብ 844 ቢሊዮን ዶላር በማዳን ውጤታማ አፈጻጸም 
ተመዝግቧል።  

ከዚህ ውስጥ እንደ ዘርፍ ትልቁን ድርሻ አንድ ነጥብ 49 
ቢሊዮን ዶላር የያዙት ከምግብና መጠጥ ጋር የተያያዙት 
ምርቶች ናቸው። በኬሚካል 832 ነጥብ አምስት ሚሊዮን 
ዶላር፤ በማኑፋክቸሪንግና ቴክኖሎጂ 96 ነጥብ ስድስት 
ሚሊዮን ዶላር፤ በቆዳና የቆዳ ውጤቶች 320 ሚሊዮን 
ዶላር፤ በጨርቃ ጨርቅና አልባሳት 104 ሚሊዮን ዶላር፤ 
በየደረጃቸው የውጭ ምንዛሬ ማዳን ተችሏል። 

በሀገሪቱ የአምራች ኢንዱስትሪው ዘርፍ ከአጠቃላይ 
ሀገራዊ ምርት ከሰባት በመቶ ያልበለጠ ድርሻ እንደነበረው 
ሥራ አስፈጻሚው አስታውሰው፣  የአምራች ኢንዱስትሪው 
የተሻለ እንዲሆን ለማድረግ በተሠሩ የለውጥ ሥራዎች 
የዘርፉ ዓመታዊ ዕድገት ወደ 10 ነጥብ አንድ በመቶ ከፍ 
ማድረግ እንደተቻለም አቶ ጥላሁን ይገልጻሉ።  በቀጣይ 
10 ዓመታት ይህን ድርሻ ወደ 17 ነጥብ ሁለት በመቶ 
ለማሳደግ እቅድ ተይዞ እየተሠራ መሆኑንም ይጠቁማሉ። 
አሁን ያለውን 59 በመቶ የኢንዱስትሪዎች የምርታማነት 
አቅም ወደ 85 በመቶ የማድረስ እቅድ ተይዞ እየተሠራ 
እንደሚገኝ ይናገራሉ ። 

በተኪ ምርቶች እንቅስቃሴ ውጤት እንዲመዘገብ 
በመንግሥት በኩል የተወሰዱት ርምጃዎች ቀዳሚውን 
ድርሻ እንደሚይዙ አቶ ጥላሁን አስታውቀዋል፡፡ 
ይህም ሆኖ የሀገር ውስጥ ምርትን ከመጠቀም አኳያ 

የአምራች ኢንዱስትሪዎችን ዓለም አቀፍ 
ተወዳዳሪነትና ምርታማነት ለማሳደግ እንዲሁም 
በየጊዜው የሚታዩትን የዘርፉን ማነቆዎች በአፋጣኝ 
ለመፍታት መሠራቱን አቶ መላኩም ጠቅሰዋል፣ በአምራች 
ኢንዱስትሪ ዘርፉ የሚፈለገውን ውጤት ለማምጣት 
በተቀናጀና በተናበበ መንገድ የዘርፉን ችግሮች በጥናት 
በመለየት የመፍትሔ አቅጣጫ እያስቀመጠ የሚሠራ 
የአሠራር መዋቅር ተግባራዊ ማድረግ ወሳኝ አማራጭ ሆኖ 
ታይቷል ብለዋል። መንግሥት ይህን ታሳቢ በማድረግ 
የአምራች ኢንዱስትሪ ካውንስል በማቋቋም ወደ ሥራ 
መግባቱን አስታውቀው፣ በብሔራዊ አምራች ኢንዱስትሪ 
ካውንስሉ በኩል በዘርፉ ችግሮች ላይ በመወያየት 
የመፍትሔ አቅጣጫ በማስቀመጥ የሚሠራበት የአሠራር 
ሥርዓት መዘርጋቱን  አቶ መላኩ ገልጸዋል።  

ሚኒስትሩ እንዳሉት፤ በካውንስሉ መፈታት አለባቸው 
ተብለው የተቀመጡትና መፍትሔ እያገኙ የመጡ ጉዳዮች 
አሉ፤ የኤሌክትሪክ፣ የግብዓት አቅርቦት፣ የፋይናንስ፣ 
ከስም ንብረትና ከይዞታ ጋር የተያያዙ ጉዳዮች፣ ከውጭ 
ምንዛሬ አቅርቦት፣ ከብድርና ከመሳሰሉት ጋር ተያይዞ  ያሉ 
ችግሮች ተለይተዋል። በካውንስሉ በኩልም በችግሮቹ ላይ 
በመወያየት የመፍትሔ አቅጣጫ እንዲቀመጥ ተደርጓል፤ 
ይህን ተከትሎም ችግሮች የቀነሱበት ሁኔታ ታይቷል። 
የአምራች ኢንዱስትሪዎች የማምረት አቅም ከጊዜ ወደ ጊዜ 
እየተሻሻለ መጥቷል። አንዳንዶቹ ባለፉት ሦስት ወራት 
ብቻ ምርታቸውን ከ20 በመቶ በላይ ማሳደግ ችለዋልም። 

አቶ መላኩ፤ የአምራች ኢንዱስትሪዎችን ዓለም 
አቀፍ ተወዳዳሪነትና ምርታማነት ለማሳደግ እንዲሁም 
በየጊዜው የሚታዩትን የዘርፉን ማነቆዎች በአፋጣኝ 
ለመፍታት መንግሥት በቁርጠኝነት ይሠራል ሲሉ 
ገልጸው፣  ካውንስሉ የፋብሪካዎቹ አሠራር እንዲሻሻል 
አስፈላጊውን ድጋፍ ማድረጉን አጠናክሮ እንደሚቀጥል 
አረጋግጠዋል። 

ሚኒስትሩ እንዳስታወቁት፤ በየትኛውም ሀገር 
የኢንዱስትሪውን እድገት ከሚወስኑት መካከል ለዘርፉ 
የተቀመጠው ፖሊሲ ውጤታማነት ትልቁን ስፍራ 
እንደሚይዝ ይታወቃል። ኢትዮጵያም በኢንዱስትሪው 
ዘርፍ ምን ማሳካት እንዳለበት በግልጽ በፖሊሲ አስቀምጣ 
በመንቀሳቀስ ላይ ትገኛለች፡፡  ለዚህም ነው ብዙ ቀሪ 
ሥራዎች ቢኖሩም ላለፉት ተከታታይ ዓመታት ሊያሠራ 
የሚችል ፖሊሲ በመቀመጡ በተግዳሮቶች ውስጥም 
እየታለፈ  አበረታች ውጤት ለማስመዝገብ  የተቻለው፡፡ 

ከወራት በፊት ጠቅላይ ሚኒስትር ዶክተር ዐቢይ 
አሕመድ በሕዝብ ተወካዮች ምክር ቤት ተገኝተው ከምክር 
ቤቱ አባላት ለቀሩቡላቸው ጥያቄዎች ምላሽ በሰጡበት 
ወቅት እንዳብራሩት፤ ከኢንዱስትሪው ዘርፍ በዚህ ዓመት 
አስራ ሁለት ነጥብ ስምንት በመቶ እድገት ይጠበቃል።  
ከዚህም በየዘርፉ ስንመለከት  ማኑፋክቸሪንግ አስራ ሁለት 
በመቶ እንዲሁም ከኮንስትራክሽን አስራ ሁለት ነጥብ ሶስት 
በመቶ እድገት ይጠበቃል። ኢንዱስትሪው በዚህ ዓመት 
ከፍተኛ እድገት እንደሚያመጣ  የተጠበቀበት ዋነኛው 
ምክንያት ባለፉት ሁለት ሶስት ዓመታት በኢትዮጵያ 
ታምርት ንቅናቄ የተጀመሩ ሥራዎች የሚጨበጥ ፍሬ 
እንደሚያመጡ  የሚጠበቅ በመሆኑ ነው፡፡

በጥቅሉ ባለፉት የለውጥ ዓመታት መንግሥት 
ለኢንዱስትሪው ዘርፍ በፖሊሲ ደረጃ ልዩ ትኩረት 
እንደሰጠው ይታወቃል። ይህም በተለያዩ ምክንያቶች 
ለዘመናት ተቀዛቅዞ የኖረውን የሀገሪቱን የኢንዱስትሪ ዘርፍ 
በማነቃቃት ወደ አዲስ ምዕራፍ ለማሸጋገር የሚያስችሉ 
ተግባራት መከናወናቸው ይነሳል። በዚህም በፈተና ውስጥ 
ሆኖ  የአምራች ኢንዱስትሪ ዘርፉ ስኬት ፈክቶ መታየት 
ችሏል። ይህ እንደ ትልቅ ስኬት እንደሚታይ ጠቅሰው፤ 
አሁንም የአምራች ኢንዱስትሪ ዘርፉ በሀገር ኢኮኖሚ ላይ 
ያለውን ድርሻ በአስተማማኝነት ማሳደግ ያስፈልጋል  ሲሉ 
ማስገንዘባቸው ይታወቃል። 

በዘርፉ ይበልጥ ውጤታማ ሆኖ ለመገኘት የዘርፉን 
ችግሮች ማለትም የኤሌክትሪክ፣ የፋይናንስ የውጭ 
ምንዛሬ ችግሮችንና እና የግብዓት እጥረትን መፍታት 
ይገባል። ኢትዮጵያ ታምርት ንቅናቄን አጠናክሮ መቀጠል፤ 
ተኪ ምርት ላይ ትኩረት አድርጎ መሥራት ያስፈልጋል:: 
ተጨማሪ ኢንቨስትመንት የመሳብ እና ያሉትን በማጠናከር 
የሥራ እድል ፈጠራውን በሚጠበቀው ደረጃ የማሳደግና 
የአገልግሎት አሠጣጥን ማዘመን ትኩረት ሰጥቶ መሥራት 
ይገባል እንላለን።

በፈተና ውስጥ አበረታች ለውጥ ያሳየው የአምራች ኢንዱስትሪ ዘርፍ

ክፍተት በመኖሩ የመንግሥት ተቋማት ቅድሚያ የሀገር 
ውስጥ ምርትን እንዲጠቀሙ አቅጣጫ ተቀምጧል 
ብለዋል። በቀጣይ በአመለካከት ረገድ በግለሰብ ደረጃ 
የሚስተዋለውን ክፍተት ለመሙላት እንደሚሠራ 
ጠቅሰው፣ በዘርፉ የተያዘውን እቅድ ለማሳካት የዘርፉን 
ችግሮች መፍታት እንደሚያስፈልግም አስገንዝበዋል።  

መንግሥት ባለፉት ስድስት ዓመታት በኢትዮጵያ 
አምራች ኢንዱስትሪውን ለማሻሻልና በሀገር ውስጥና 
በዓለም አቀፍ ደረጃ ተወዳዳሪ እንዲሆን ለማድረግ በርካታ 
ሥራዎች ሲሠሩ መቆየታቸውን የኢንዱስትሪ ሚኒስትሩ 
አቶ መላኩ አለበል ይገልጻሉ፤ የፖሊሲና አሠራር ሥርዓት 
ማሻሻያዎች ከእነዚህ ውስጥ እንደሚገኙበት ተናግረዋል። 
ለአምራች ዘርፍ ከፍተኛ ሚና ያለው ከሎጀስቲክ ጋር 
የተያያዘው አገልግሎት የላቀ እንዲሆን መደረጉን 
አመልክተዋል።

የፋይናንስ አቅርቦቱን በተለይም የአምራች 
ኢንዱስትሪው የተሻለ እንዲሆን ለማድረግ የሚያስችሉ 
የለውጥ ሥራዎች በብሔራዊ ባንክ በኩል መሥራታቸውን 
ገልጸው፣ “ቀደም ሲል የማምረት አቅማችን ዝቅ ያለ ነበር። 
አሁን ላይ ከፍ ብሏል። በሀገር ውስጥ ማኑፋክቸሪንግ 
ኢንዱስትሪ የነበረው የገበያ ድርሻ ዝቅ ያለ ነበር። 
ይህንንም ከፍ ለማድረግ ተችሏል። እነዚህ በሙሉ 
ተደምረው የአምራች ኢንዱስትሪዎች ዓመታዊ ዕድገት 
ወደ 10 ነጥብ አንድ በመቶ ከፍ እንዲል አስችለዋል” 
ሲሉም አብራርተዋል።

በሀገሪቱ የአምራች ኢንዱስትሪው 
ዘርፍ ከአጠቃላይ ሀገራዊ ምርት 
ከሰባት በመቶ ያልበለጠ ድርሻ 
ነበረው፡፡ የአምራች ኢንዱስትሪው 
የተሻለ እንዲሆን ለማድረግ በተሠሩ 
የለውጥ ሥራዎች የዘርፉ ዓመታዊ 
ዕድገት ወደ 10 ነጥብ አንድ በመቶ 
ከፍ ማድረግ ተችሏል

ስፖርት
ብርሃን ፈይሳ

 
ኢትዮጵያ የአፍሪካ እግር ኳስ ኮንፌዴሬሽን 

(ካፍ) መስፈርት ያሟላ ስቴድየም ባለማዘጋጀቷ ዋናው 
የወንዶች ብሔራዊ ቡድን ባለፉት አራት ዓመታት ዓለም 
አቀፍ ጨዋታዎቹን በገለልተኛ ሀገር ለማድረግ መገደዱ 
ይታወቃል፡፡ በተለያዩ ክልሎችና ከተሞች የተገነቡና 
እየተገነቡ የሚገኙ በርካታ ስቴድየሞች ቢኖሩም የእግር 
ኳስ መጫወቻ ሜዳው ሳር ካፍና ፊፋ በሚፈልጉት ደረጃ 
አለመገኘቱ ትልቁ ችግር ሆኖ ዘልቋል፡፡ 

  ይህን የካፍና የፊፋ ጥያቄ ይመልሳል ተብሎ ተስፋ 
የተጣለበት በእድሳት ላይ የሚገኘው አንጋፋው የአዲስ አበባ 
ስታዲየም ነው፡፡ ይሁን እንጂ የዚህ ስታድየም የመጫወቻ 
ሜዳና ሌሎች ከእድሳቱ ጋር በተያያዘ ምክንያት አሁንም 
ድረስ አገልግሎት ለመስጠት ።  የብሄራዊ ስታዲየም 
ግንባታም ቢሆን በታቀደለት ጊዜ መጠናቀቅ አልቻለም፡፡ 

  የባህር ዳር ስታዲየም የካፍን ግብረመልስ መሠረት 
አድርጎ የመጫወቻ ሜዳው በሚፈለገው መስፈርት 
መሠረት እንዲሠራ ለማድረግ አበረታችና ተስፋ ሰጪ  
ጥረት እየተደረገበት ይገኛል፡፡ 

  የእነዚህ ስታድየሞች ግንባታና የመጫወቻ ሜዳ 
ጉዳይ ችግር መች እልባት ያገኛል ለሚለው ጥያቄ አሁንም 
ድረስ ቁርጥ ያለ መልስ ማግኘት አይቻልም፡፡ ዋልያዎቹን 
በቅርቡ ከስደት ይታደጋል ተብሎ የተሻለ ተስፋ የተደረገበት 
አንድ ስታድየም ግን ከወደ ምስራቅ ተገኝቷል፡፡   

  50 ዓመታትን ያስቆጠረው አንጋፋው የድሬዳዋ 
ስታዲየም እድሳትና የመጫወቻ ሜዳው ሰው ሠራሽ 
ሳር የማልበስ ሥራ እየተከናወነ እንደሚገኝ ቀደም ሲል 
ተገልጿል፡፡ የኢትዮጵያን ፕሪምየር ሊግ ከ1ኛ እስከ 
11ኛ ሳምንት ሲያስተናግድ የቆየው የድሬዳዋ ስታድየም 
የእግር ኳስ መጫወቻ ሜዳ አህጉራዊ እና ዓለም አቀፋዊ 
ጨዋታዎችን ደረጃቸውን በጠበቀ መንገድ እንዲያስተናግድ 

የድሬዳዋ ስታድየም የፊፋን ሙሉ ፍቃድ እየጠበቀ ነው

ነው እየተሠራ የሚገኘው፡፡ 50 ሚሊዮን ብር የወጣበት 
የመጫወቻ ሜዳው ሥራ ካለፈው ዓመት አንስቶ የኢትዮጵያ 
ፕሪሚየር ሊግ ጨዋታዎችን ሲያስተናግድ ቆይቷል፡፡ 

  የመጫወቻ ሜዳው ለሶስት ዓመት የዓለምን እግር 
ኳስ በበላይነት በሚመራው ፊፋ መስፈርት ማረጋገጫ 
ማግኘቱ ከተገለፀ ሰንብቷል፡፡ አሁን ደግሞ ስታድየሙ 
ቀሪ የእድሳት ሥራዎቹን አጠናቆ ሙሉ ፈቃድ ለማግኘት 
እየጠባበቀ እንደሚገኝ ታውቋል፡፡ ስታዲዮሙን ኢትዮጵያ 
ለማስተናገድ ላቀደችው የ2029 አፍሪካ ዋንጫ  ከወዲሁ 
ዝግጁ ለማድረግ ጥረት እየተደረገ መሆኑን የድሬዳዋ ከተማ 
አስተዳደር ስፖርት ቢሮ አሳውቋል። 

  የኢፌዴሪ ባህልና ስፖርት ሚኒስትር ሸዊት ሻንካ 
ሰሞኑን በስታዲየሙ ተገኝተው ጉብኝት ባደረጉበት 

ወቅት እንደ ተጠቆመው፣ የድሬዳዋ ስታድየም አራት 
የመልበሻ ክፍሎች፣ የማሳጅ ክፍል፣ ሱቆች፣ ግዙፍ ስክሪን፣ 
ፋርማሲዎች፣ ባንኮች እና ሌሎች አገልግሎቶችን ፊፋ 
በሰጠው የማስተካከያ ግብረመልስ መሠረት በማካተት 
ተገንብቶ ተጠናቋል።

  በጉብኝቱ ወቅት እንደተገለፀው፣ የድሬዳዋ 
ከተማ አስተዳደር ለስፖርት ዘርፍ ከፍተኛ ትኩረት 
በመስጠት የስታዲየሙ እድሳት ዓለም አቀፍ መስፈርት 
እንዲያሟላ ከማድረግ በተጨማሪ በተለያዩ ስፖርቶች ብቁ 
ስፖርተኞችን ለማፍራት የሚያስችል የስፖርት አካዳሚ 
በመገንባት ላይ ይገኛል፡፡ የአካዳሚው ግንባታ ሂደትም 
92 ከመቶ የደረሰ ሲሆን፤ የሜካኒካል ሥራዎች ብቻ 
እንደሚቀረው በሚኒስትሯ የተመራው ልኡክ ሥፍራው 

ላይ ተገኝቶ ምልከታ ባደረገበት ወቅት ተገልጿል። 
  አካዳሚው የውሃ ዋና ገንዳ፣ የእግር ኳስ መጫወቻ 

ሜዳ፣ የሜዳ ቴንስ፣ ጂምናዚየም፣ የሠልጣኞች መኖሪያ 
ክፍሎች፣ የመመገቢያና የስብሰባ አዳራሾች፣ ቤተመጽሃፍት 
እንዲሁም አንፊ ቴአትር በውስጡ የሚይዝ ይሆናል።

  በምልከታው ወቅትም የኢፌዴሪ ባህልና ስፖርት 
ሚኒስትሯ ሸዊት ሻንካ፤ የስፖርት መሠረተ ልማት ላይ 
የከተማው ከንቲባ ለሰጡት ትኩረት እና እየተገነቡ ለሚገኙ 
ፕሮጀክቶች ምስጋናቸውን ገልፀዋል፡፡ ትውልድን ለማነጽና 
ሀገርን ለመገንባት መሰል መሠረተ ልማቶች ያስፈልጋሉ 
ያሉት ሚኒስትሯ፣ እነዚህ የተጀመሩ ፕሮጀክቶችም 
ተጠናቀው አገልግሎት ወደመስጠት መግባት እንደሚ 
ኖርባቸው አሳስበዋል።   

 የድሬዳዋ ስታድየም ከፊፋ ሙሉ እውቅና እንዲያገኝ ጥረት እየተደረገ ነው፣ 

የትግራይ ክልል 

አዲስ አበባ አስተዳደር

በከሳሽ/ይግ/ባይ የትግራይ ክልል ፍትሕ ቢሮ ዓ/ሕግ እና በተከሳሽ/ይግ/መ/ሰጪ ተኽለወይኒ ተ/ብርሃን 
ወ/ስምዖን መካከል ስላለው የከባድ ስርቆት ሙከራ ወንጀል ክርክር፣ የትግራይ ክልል ጠቅላይ ፍርድ 
ቤት ወንጀል ችሎት በ27/03/2017 ዓ/ም በሰጠው ትእዛዝ መሰረት ለተከሳሽ ይግ/መ/ሰጪ በአድራሻዎ 
ተልኮሎት ስላልተገኙ፣ ይህንን የፍርድ ቤት መጥሪያ ማስታወቂያ አይተው በ06/05/2017 ዓ/ም 
ከጠዋቱ 3:00 ሰዓት መቐለ በተሰየመው የትግራይ ክልል ጠቅላይ ፍርድ ቤት ወንጀል ችሎት ቀርበው 
እንዲከራከሩ ጥሪ አያስተላለፍን፣ ካልቀረቡ ግን መዝገቡ በሌሉበት ታይቶ የሚወሰን መሆኑን የትግራይ 
ክልል ጠቅላይ ፍርድ ቤት ወንጀል ችሎት አዟል።

የትግራይ ክልል ጠቅላይ ፍርድ ቤት ወንጀል ችሎት

በከሳሽ/ይግ/ባይ የትግራይ ክልል ፍትሕ ቢሮ ዓ/ሕግ እና በተከሳሽ/መ/ሰጪ አቶ ኤፍሬም ተከስተ ኪዳነ 
በመካከላችሁ ስላለው የከባድ ዝርፍያ ወንጀል ክርክር፣ የትግራይ ክልል ጠቅላይ ፍርድ ቤት ወንጀል 
ችሎት በ26/03/2017 ዓ/ም በሰጠው ትእዛዝ መሰረት ለተከሳሽ /ይግ/መልስ ሰጪ በአድራሻዎ ተልኮልዎት 
ስላልተገኙ፣ ይህንን የፍርድ ቤት መጥሪያ ማስታወቂያ አይተው በ25/04/2017 ዓ/ም ከጠዋቱ በ3:00 
ሰዓት መቐለ ከተማ በሚሰየመው የትግራይ ክልል ጠቅላይ ፍርድ ቤት ቀርበው እንዲከራከሩ ካልቀረቡ 
ግን መዝገቡ በሌሉበት ታይቶ የሚወሰን መሆኑን የትግራይ ክልል ጠቅላይ ፍርድ ቤት ወንጀል ችሎት 
አዟል።

የትግራይ ክልል ጠቅላይ ፍርድ ቤት ወንጀል ችሎት

አመልካች …. አቶ ሲሻ ቢሆነሀን
ተጠሪ ……… እራሄል ክንዴ መካከል ስለአለው የገንዘብ ክስ ክርክር ይግባኝ አቤቱታ ጉዳይ አመልካች
ለአብክመ ጠቅላይ ፍርድ ቤት ሰበር ሰሚ ችሎት ይግባኝ አቅርበው ይግባኙ ያስቀርባል ተብሎ ጥር 08 
ቀን 2017 ዓ/ም ለሆነው ቀጠሮ የያዘ ስለሆነ ተጠሪ በቀጠሮው ቀን እዲቀርቡ ሲል የአብክመ ጠ/ፍ/ቤት 
ሰበር ሰሚ ችሎት አዟል፡፡

አማራ ብሔራዊ ክልላዊ መንግስት ጠቅላይ ፍ/ቤት የሰበር  ሰሚ ችሎት

የሐራጅ ሽያጭ ማስታወቂያ
በፍ/ባለመብት ወ/ሪት ሀይማኖት አሰፋ እና በፍ/ባለዕዳ አቶ አስናቀ ገመቹ መካከል ስላለው 
የፍርድ አፈጻጸም ጉዳይ የፌዴራል መጀመሪያ ደረጃ ፍ/ቤት በመ/ቁጥር/97786 በ14/4/2014 
ዓ/ም በኮ/መ/ቁ/104203 በ22/11/2014ዓ/ም በ07/11/2015 ዓ/ም እና የፌ/ከፍተኛ ፍ/ቤት 
በ28/10/2014 ዓ/ም በዋለው ችሎት በሰጠው ትዕዛዝ መሠረት በአቃቂ ቃሊቲ ክ/ከተማ ወረዳ 
06 የቤት ቁጥር አዲስ የሆነ በምስራቅ መንገድ፤ በደቡብ ወ/ሮ ሳባ፣ በሰሜን ወ/ሮ ደራርቱ 
እና በምዕራብ አቶ ደረጄ ገመቹ የሚያዋስኑት የመኖሪያ የሆነው ቤት ቤቱ ካርታ የሌለው እና 
ሰነድ አልባ ቤቱ ይዞታው በ1988 ዓ/ም ወይም በ1997 ዓ/ም አየር ካርታ ላይ ስለማይታይ 
አሁን ባለው የመሬት አስተዳደር ደንብ መሰረት መብት የማይፈጠርለት የቦታው ስፋት በአካል 
በተገኘ ልኬት 127 ካ/ሜ ይዞታው በከፊል (Rivere buffere) የወንዝ ዳርቻ መጠባበቂያ 
የሚነካው ይዞታው ካርታ የሌለው በመሆኑ ለሶስተኛ ወገን መተላለፍ የማይችል ትክክለኛው 
የይዞታ አዋሳኝ በምስራቅ መንገድ በደቡብ ወ/ሮ ሳባ በሰሜን ወ/ሮ ደራርቱ እና በምዕራብ አቶ 
ሙጂብ የሚያዋስኑ የሐራጅ መነሻ ዋጋ ብር 2,342,884 (ሁለት ሚሊዮን ሦስት መቶ አርባ 
ሁለት ሺህ ስምንት መቶ ሰማኒያ አራት ብር ብር) ሆኖ የትራንዛክሽን ታክስ ገዥ የሚከፍል 
መሆኑ ታውቆ ጥር 27 ቀን 2017 ዓ.ም በሐራጅ ይሸጣል፡፡ የተጫራቾች ምዝገባ 9፡00 ሰዓት 
ተጀምሮ የቀረቡ ተጫራቾች ተመዝግበው እንደተጠናቀቀ ወዲያውኑ ጨረታው የሚካሄድ 
ይሆናል፡፡
የሐራጁ ሽያጭ የሚካሄደው በፌዴራል ፍርድ ቤቶች የፍርድ አፈጻጸም ዳይሬክቶሬት የጨረታ 
አዳራሽ ውስጥ ሲሆን፣ ንብረቱን ተጫርተው ለመግዛት የሚፈልጉ ተጫራቾች ከጨረታው 
ቀደም ብሎ ባሉት አራት የሥራ ቀናቶች ውስጥ ባለመብቱ ለማስጎብኘት በሚመርጧቸው 
ሶስት የስራ ቀናት በፌ/ፍ/ቤቶች ፍርድ አፈፃፀም ዳይሬክቶሬት ሐራጅ ክፍል ድረስ ከጠዋቱ 
በ3፡30 ብቻ በመገኘትና ባለመብቱ በሚያቀርበው ትራንስፖርት ንብረቱን ባለበት ቦታ 
ድረስ በመውሰድ ለመጐብኘት የሚችሉ ሲሆን፤እያንዳንዱ ተጫራች በሚጫረትበት ወቅት 
የንብረቱን መነሻ ግምት 1/4ኛውን በንግድ ባንክ በተረጋገጠ C.P.O ማስያዝ ይኖርበታል፡፡ 
ከ1/4ኛው አስበልጦም ሆነ አሳንሶ የሚመጣ ተጫራች በጨረታው አይካፈልም፡፡ በጨረታው 
አሸናፊ የሆነው ግለሰብ አሸናፊ የሆነበትን ገንዘብ በአጠቃላይ ጨረታውን ከአሸነፈበት ቀን 
ጀምሮ በፍ/አፈ/ዳ/ ስም C.P.O አሰርቶ በኢትዮጵያ ንግድ ባንክ ብቻ ሙሉ ገንዘቡን በ15 
ቀናት ውስጥ ገቢ ማድረግ አለበት፡፡ በጨረታ አሸናፊ የሆነ በጨረታ ያሸነፈበትን ገንዘብ ገቢ 
ሳይደረግ ቀርቶ በቀጣይ ጨረታ ተደርጎ ጨረታው ከበፊቱ ጨረታው ቀንሶ ከተሸጠ ገዥው 
በልዩነት ተጠያቂ እንደሚሆን የፍ/አፈ/ዳይሬክቶሬት ንብረቱን በህጋዊ መንገድ በሐራጅ 
ስለመሸጡ ለሚመለከተው አካል ማስረጃ ከመጻፍ ባለፈ ስም የማዛወር ግዴታ የሌለበት 
መሆኑን እንገልፃለን፡፡

በፌዴራል ፍ/ቤቶች የፍርድ አፈፃፀም ዳይሬክቶሬት

በከሳሽ ስኬት ባንክ አ.ማ እና በተከሳሽ ገነነ ሀይለማርያም ወልደተካሁ መካከል ስላለው 

የፍትሐብሔር ክርክር ጉዳይ ፍ/ቤቱ በሰጠው ትዕዛዝ ተከሳሽ በፌ/መ/ደ/ፍ/ቤት ንግድና 

ኢንቨስትመንት ምድብ 2ኛ ባ/ኢ ችሎት እየታየ መሆኑን በዚህ ማስታወቂያ ጥሪ አውቀው 

መልሱን በጽሁፍ ለ25/04/2017ዓ.ም በ8፡04 ሰዓት በሬጅስትራር በኩል እንዲያቀርቡ እና ክስ 

ለመስማት ለ01/05/2017 ዓ.ም በ3፡30 ሰዓት ችሎት እንዲያቀርቡ ፍ/ቤቱ አዟል፡፡ 
የፌዴራል የመጀመሪያ ደረጃ ፍ/ቤት

አማራ ክልል 

